
Ágrip 

 

Innan fræðasviðs listarinnar hefur um nokkurt skeið verið rætt um endurkomu trúarlegs 

viðfangsefnis í myndlist samtímans. Þar er spurt hvar megi sjá þess stað og hvernig 

þeim tengslum sé háttað. Hér er fjallað um ýmis sjónarmið þeirrar umræðu. Meðal 

annars er þar vakin athygli á sérkennum í birtingarmynd listar og trúar, þar sem 

listamenn líkt og laumi inn í verk sín trúarlegum tilvísunum í dulbúningi, oft á 

gagnrýnum slóðum. Að því gefnu að Ragnar Kjartansson virðist vísa til trúarlegs 

líkingamáls eru valin verk hans borin saman við umræðu fræðimanna. Verkin eru: Guð 

(2007), Endirinn – Klettafjöll (2009) og Ég og móðir mín (2000), (2005), (2010).  

Fræðilegur rammi umræðunnar er greinasafnið Re-Enchantment (2009) frá 

málþingi sem haldið var á vegum The School of Art Institute í Chicago. Á málþinginu 

fjölluðu listfræðingarnir James Elkins, Boris Groys, Thierry de Duve og Tomoko 

Masuzawa, Gregg Bordowitz og David Morgan um trú og list með hliðsjón af listasögu, 

heimspeki og fjölmiðlun samtímans. Einnig eru kannaðir mögulegir snertifletir milli 

fræðilegra skrifa þeirra Christian Schoens, Magnúsar Þórs Andréssonar og Dorothée 

Kirch, Adam Budaks og Caroline Corbetta við nefnd verk Ragnars Kjartanssonar.  

Í ritgerðinni er samt fyrst og fremst stuðst við rannsókn listfræðingsins James 

Elkins, og byggt á listsögulegu yfirliti hans, þar sem hann greinir helstu mót/staði listar 

og trúar frá uplýsingunni að rómantík og áfram til samtímans. Í þessu sambandi verður 

gerð grein fyrir hugmyndinni um hið háleita, í riti Longinusar frá 1. öld, sem telst helsti 

áhrifavaldur um það efni fagurfræðinnar og talið miðla áherslum Aristótelesar í 

skáldskap. Auk nefndra dæma úr rannsókn Elkins er gefin kostur á hinu dulvitaða í 

trúarlegum birtingarháttum innan myndlistar. Þar er nefnt „das unheimliche“, minnst er 

á sálgreiningu Freuds og vitnað til  kenninga trúarbragðafræðingsins Mircea Eliades.   

Þá er bent á mögulega samsvörun með hinu leikræna innan myndlistar Ragnars 

Kjartanssonar og áherslu Schillers á mikilvægi leiksins í tjáningu og miðlun milli 

skynsemi og skynjunarinnar. Hér er því fjallað um bréf Schillers, að hann með 

kenningum sem þar koma fram, er talinn vera sá sem tengir skynsemishyggju 

upplýsingarinnar við áherslu rómantíska tímans á upplifun. 

Inngangur 

 

Í riti sínu On the Strange Place of Religion in Contemporary Art (2004) fjallar 

listfræðingurinn James Elkins um sérkennilega staðsetningu hins trúarlega í 

samtímalist.1 Hann veltir fyrir sér nokkrum verkum þar sem viðfangsefninu trú/list er 

komið fyrir í dulargervi og oft á gagnrýnum slóðum.2 Fræðileg umfjöllun Elkins er 

einnig svar hans við sjónarmiði listfræðingsins Thierry de Duve sem telur að 

myndlistarmenn hafi sjálfir stuðlað að afhelgun myndlistarinnar í tengingu trúar/listar. 

De Duve rökstyður þá afstöðu sína í bók sinni Look. 100 years of Contemporary Art 

(2001).3  

Listfræðileg umfjöllun bókar James Elkins liggur til grundvallar málþinginu  

Re-Enchantment. The Art Seminar, 7. bindi (2009) þar sem fjallað var um sama efni.4 

Málþingið sátu fræðimenn ýmissa sviða hugvísinda. Samræða þeirra fjallar um 

greiningu á hugtökum og stöðu tengingar trúar/listar með hliðsjón af listsögulegum 

dæmum. Til samanburðar er spurt hvort og þá hvar megi greina birtingarform trúar 

innan myndlistarinnar um þessar mundir.5   

Umræður fræðimanna um þetta efni og afstaða þeirra í þeim ritum, sem hér er 

vitnað til, sýna ólík sjónarmið og þeir komast ekki að sameiginlegri niðurstöðu. Til 

grundvallar umræðuefninu trú/list liggja samt sem áður hin siðrænu viðhorf sem birtast 

með ýmsum hætti hjá þátttakendum. Listfræðingurinn Thierry de Duve lýsir samstöðu 

með siðrænu viðhorfi Kants. David Morgan guðfræðingur lýsir afstöðu Schillers í 

bréfum hans6 og í grein Jojada Verrips og Birgit Meyer mannfræðinga er fjallað um 

                                                 
1 James Elkins, On the Strange Place of Religion in Contemporary Art (New York: Routhledge, 2004). 

(James Elkins er listfræðingur og prófessor við The School of Art Institue of Chicago). 
2 Orðasambandið trú/list er sett fram með þessum hætti í ritgerðinni til einföldunar. Þar er verið að vísa til 

sambandsins milli þessara hugtaka eins og það kemur fyrir hverju sinni í umfjölluninni. 
3 Thierry de Duve, Look. 100 Years of Contemporary Art, þýð. Simon Pleasance og Fronza Woods  

[Endurskoðuð og aukin útgáfa af bókinni: Voici, 100 ans d´art contemporain, gefin út í tilefni af 
sýningu í Palais des Beaux-Arts, Brussels, 23 nóvember – 28 janúar 2001, sýningarstj. Thierry de 
Duve.] (Brussel: Ludion, 2001). (Thierry de Duve er listfræðingur og prófessor við Háskólann í Lille). 

4 Málþingið er skráð í  heild sinni í Re-Enchantment. The Art Seminar, 7. bindi, ritstj. James Elkins og 
David Morgan (New York, London: Routhledge, 2009). 

5 Umræðan á málþinginu og þær fræðigreinar, sem liggja henni til grundvallar, eru birtar í bókinni Re-
Enchantment. The Art Seminar, 7. bindi ásamt innsendum álitsgerðum u.þ.b. þrjátíu kunnáttumanna um 
efnið. Allt efnið er að lokum gagnrýnt af völdum aðilum. Vitnað verður til umsagna fræðimanna á 
málþinginu, inngangsgreina og álitsgerða síðar í ritgerðinni. Ritstjórar bókarinnar Re-Enchantment þeir 
James Elkins listfræðingur og David Morgan guðfræðingur hafa á undanförnum árum gefið út fleiri rit 
um stöðu trúar og myndlistar í samtímanum.  

6 David Morgan, „Enchantment, Disenchantment, Re-Enchantment“, í Re-Enchantment. The Art Seminar, 
7. bindi, ritstj. James Elkins og David Morgan (New York: Routhledge, 2009), s. 9. (David Morgan er 
guðfræðingur og prófessor við Duke University Durham). 

breyttar siðrænar áherslur í samtíma okkar þar sem listamenn hafi fremur snúið sér að 

hinu samfélagslega og jafnvel líkamlega í fræðum Aristótelesar.7 Listfræðingurinn 

Boris Groys leggur til sjónarhorn miðlunarinnar í samtímanum8 og Gregg Bordowitz 

kvikmyndagerðarmaður bendir á mikilvægi sálrænnar greiningar og heimsmyndunar 

listamannsins.9 Þá er áhersla trúarbragðafræðingsins Tomoko Masuzawa innan 

umræðunnar á mikilvægi hins sögulega í sambandi trúar og menningar og hún hvetur til 

rannsókna í þá veru.10  

Markmið þessarar ritgerðar er að finna samsvörun sjónarmiða umræddrar 

orðræðu og tengja hana við þrjú myndbandsverk Ragnars Kjartanssonar: Guð (2007), 

Endirinn  – Klettafjöllin (2009) og Ég og móðir mín (2000), (2005), (2010).  

Myndbandsverk og gjörningar Ragnars eru valin með hliðsjón af því að þar fjallar 

listamaðurinn um viðfangsefni sem tengja má hinu trúarlega í líkingum á hliðstæðan 

hátt og umræðu fræðimanna. Auk þess gefa gjörningar hans til kynna að hann fáist við 

tilvísanir til ýmissa listsögulegra tímaskeiða sem hann setur fram inn í menningarásýnd 

samtímans áhorfendum til umþóttunar. Ragnar Kjartansson sýndi 

myndbandsgjörninginn Guð á sýningu í Nýlistasafninu árið 2007. Sérkennileiki 

gjörningsins (í trúlausu rými samtíma okkar) liggur í nafngiftinni og gerir það að 

verkum að samanburður við umfjöllun fræðimanna, sem hér um ræðir, er áhugaverður. 

Gjörningurinn og myndbandsverkið Endirinn – Klettafjöllin (2009) voru framlag 

Íslands til Feneyjatvíæringsins sama ár. Ég og móðir mín (2000), (2005), (2010) eru 

rað-myndbandsverk endurtekin með fimm ára hléum. Túlkun síðarnefndu verkanna er 

því lesin hér inn í samhengið trú/list. Fleiri verk Ragnars Kjartanssonar gefa til kynna 

að hann vinni með trúarleg þemu án þess að nöfn verkanna vísi til þess með jafn 

skýrum hætti og verk hans Guð.11  

                                                 
7 Birgit Meyer og Jojada Verrips, „Aesthetics“, í Key Words in Religion, Media and Culture, ritstj. David 

Morgan (New York: Routhledge, 2008), s. 20-31. (Birgit Meyer er prófessor í mannfræði við Vrije 
Universiteit, Amsterdam. Jojada Verrips er prófessor emeritus í mannfræði við Universiteit, 
Amsterdam).  

8 Boris Groys, „Starting Points: Religion as Medium“, í Re-Enchantment. The Art Seminar, 7. bindi, ritstj. 
James Elkins og David Morgan (New York: Routhledge, 2009), s.79-85. (Boris Groys er prófessor í 
fagurfræði, listfræði og miðlun við Hochschule für Kunst und Medientechnologie Karlsruhe). 

9 James Elkins og David Morgan, ritstj., s. 122-123, 128. Vitnað verður til ummæla Gregg Bordowitz 
víðar úr umræðunum á málþinginu með hliðsjón af verkum Ragnars Kjartanssonar. (Gregg Bordowitz 
er rithöfundur og kvikmyndagerðarmaður, aðstoðarprófessor Film/Video/New Media Department við 
The School of Art Institute of Chicago). 

10 Sama rit, s. 124-125. (Tomoko Masuzawa er trúarbragðafræðingur og prófessor í sögu og 
samanburðarbókmenntum við University of Michigan). 

11 Fleiri verk Ragnars gefa til kynna að hann vinni með hliðsjón af framsetningunni trú/list án þess að 
nöfn verkanna sýni það með jafnskýrum hætti og verk hans Guð. Dæmi um það eru sýningarnar: 
Ragnar Kjartansson og Magnús Sigurðarson, Trúnaður, Listasafn ASÍ, 2008, þar sem er tilvísun til 

James Elkins kemst að þeirri niðurstöðu um tengsl trúar og samtímalistar að 

listamaður, sem styðst við trúarlegar tilvísanir nú á tímum, virðist samtímis sýna 

blendna afstöðu til trúar í verkum sínum. Í fyrsta lagi virðist listamaðurinn sýna 

efasemdir gagnvart trú og trúarlegum þemum. Hann kemur þeim efasemdum fyrir 

innan viðfangsefnisins á þann hátt að tilvísun til trúarinnar í umfjöllun verksins veki 

helst eftirtekt og áhuga þrátt fyrir gagnrýnið yfirbragð – og virki ekki eins og einhliða 

áróður. Í öðru lagi þarf myndefnið að fela í sér tvíræðni og marghliða túlkun. Í þriðja 

lagi má í viðfangsefni verksins – með möguleikum í marghliða túlkun – leita 

samsvörunar með trúarlegum líkingum og viðhorfum innan ráðandi stefna myndlistar 

eða jafnvel stjórnmálaskoðana.12 Gagnrýnin afstaða gagnvart trú í listum er, að mati 

Elkins, inngreypt í hugmyndaheim módernisma og póstmódernisma og er sýnileg í 

myndlist þeirra tímaskeiða. Hann styður skoðun sína með því að greina myndgerðir 

trúar/listar innan listasögunnar – frá um miðri 20. öld – í fimm hópa.13 Sérhvert dæmi 

eftirtalinna myndgerða telur hann sýna fram á að samtengingin trú og samtímalist séu 

vandmeðfarin í framsetningu og styður hann sjónarmið sitt með með mynddæmum. 

Hann nefnir sérstaklega endurkomu hins trúarlega viðfangs sem birtist í 

myndbandsgjörningum samtímalistamanna. Dæmi Elkins eru eftirfarandi:  

1. Hefðbundin trúarleg list 

2. List sem er gagnrýnin á trú 

3. List sem miðar að því að skapa nýja trú (nýaldartrú) 

4. List sem brennir burtu það sem er falskt,  freistar þess að komast að kjarna 

trúarinnar;   

5. List sem skapar nýja trú (traust) en án ásetnings/ómeðvitað.14  

 

Greina má samsvörun með tveimur síðustu dæmum Elkins og gjörningum 

Ragnars Kjartanssonar og eru kenningar Elkins notuð sem viðmið í greiningu á 

verkunum. Í umfjöllun um möguleg birtingarform hins trúarlega – sem laumað er inn – 

í gjörningum Ragnars Kjartanssonar verður einnig minnst á sjónarmið Jeremy Biles 

guðfræðings. Biles bætir við flokkun James Elkins og tengir þá niðurstöðu við hið 

                                                                                                                                               
krossfestingar Krists og til fleiri staða í Biblíunni. Einnig má nefna sýningarnar: Ragnar Kjartansson, 
Sekt, Gallerí i8, 2007; Draumar um ægifegurð í íslenskri samtímalist, samsýning, Kjarvalsstaðir, 
Listahátíð í Reykjavík, 2008.  

12 Elkins, s. 47. 
13 Sama rit, s. 37. Elkins bendir hér á þá mögulegu túlkun að myndgerðir frá fimmta áratug síðustu aldar 

vinni með trúarlegar tilvísanir eins og laumuspil og feli í sér gagnrýnið viðhorf.  
14 Sama rit, s. 37. 

andstæða sjónarmið Gregg Bordowitz kvikmyndagerðarmanns að ekki sé um neitt 

laumuspil að ræða innan viðfangsefna í verkum listamanna.15 

Ragnar er, að eigin sögn, að kanna hlutverk listamannsins í gjörningum sínum. 

Þetta sjónarmið er ítrekað í bókinni The End. Ragnar Kjartansson (2009). Skrif 

listfræðinga, þeirra Christian Schoens, Adam Budaks og Caroline Corbetta og 

sýningarstjóranna Markúsar Þórs Andréssonar og Dorothée Kirch, um myndlistarferil 

og hið samsetta verk Ragnars á Feneyjatvíæringnum, fjölga enn sjónarhornum í 

marglaga, táknrænum gjörningum og myndböndum hans.16  

Ragnar leikur í verkum sínum og tilfinningaleg túlkun hans innan gjörninganna 

– og svörun hans sjálfs við þeirri túlkun eru sýnileg í meðförum myndbandsins sem  

iðulega er miðill verka hans. Gjörningurinn Endirinn fjallar, að sögn Ragnars, um 

hlutverk listamannsins. Þar gæti verið vísað til sögulegs tíma rómantíkur, að 

listamaðurinn hafi losnað undan áhrifavaldi „ríkis og klerkdóms“ –  og Ragnar finnur 

þeirri mynd stað í menningarlegri tilvísun til samtímans hér og nú. Í þessu samhengi 

nefni ég bréf Friedrichs Schiller (1759-1805) um hlutverk listarinnar og fagurfræðilegar 

kenningar hans í upphafi rómantíska tímabilsins.17 Kenningar hans eru taldar marka skil 

milli upplýsingar og rómantíkur. Í samanburði við sjónarmið Kants um fagurfræði las 

Schiller hlutverk listarinnar lengra til móts við hið tilfinningalega svið. Schiller freistaði 

þess að sýna fram á að listin, sem leikur í miðlun milli tveggja eðlisþátta mannsins: hins 

skynræna og skynseminnar, stuðli að mennsku mannsins. Saman stuðli fagurfræði og 

tilfinningasvið mannsins að því að jafnvægi náist í samhæfingu skynjunar, fegurðar og 

skynsemi. Að mati Schillers hefur listin því mögulega uppeldislegu og samfélagslegu 

hlutverki að gegna í tilvist mannsins/í mannlegu samfélagi. Samfélagslegt hlutverk 

listarinnar er ítrekað í umfjöllun mannfræðinganna Verrips og Meyer. Allir gefa 

fræðimenn, sem hér er vísað til, kost á því að skoða birtingu átrúnaðar að baki völdum 

myndlistarverkum, hvort sem verkið er af siðrænum eða trúarlegum toga.   

 

                                                 
15 Jeremy Biles, „Re-Imagining religion: A Ghost Story“, í Re-Enchantment. The Art Seminar, 7. bindi,  

ritstj. James Elkins og David Morgan (New York: Routhledge, 2009), s. 187-192. (Jeremy Biles er 
prófessor í trúfræði, heimspeki og sjónmenningu samtímans við Divinity School, University of 
Chicago). 

16 Christian Schoen, ritstj., The End. Ragnar Kjartansson [Bókin er gefin út í tilefni af sýningu í íslenska 
skálanum á Feneyjatvíæringnum, 7. júní – 22. nóv Palazzo Michiel dal Brusà.] (Ostfildern (Stuttgart): 
Center for Icelandic Art, Hatje Cantz, 2009).  

17 Friedrich Schiller, Um fagurfræðilegt uppeldi mannsins, inngangur og skýringar Þröstur Ásmundsson, 
þýð. Arthúr Björgvin Bollason og Þröstur Ásmundsson, ritstj. Björn Þorsteinsson og Ólafur Jónsson. 
Ritröðin Lærdómsrit (Reykjavík: Hið íslenska bókmenntafélag, 2006). 

Trú/ list. Nokkrir mót/staðir frá upplýsingu til samtíma 

 

Eins og áður er nefnt fjallar James Elkins um sérkennilega úrvinnslu listamanna á 

tengingunni trú/list í verkum þeirra í samtímanum.18 Hann telur trú vera hluta lífs okkar 

– ofið í allt sem við hugsum og gerum og það í þeim mæli að telja megi sérkennilegt að 

þess sjái ekki stað í samtímalist. Að mati hans er samt sem áður vandmeðfarið að ræða 

um list á upplýstan og marktækan hátt og trúmál á sama tíma en það sé einnig óábyrgt 

að reyna það ekki. Niðurstaða Elkins er ljós í lok umfjöllunar hans: „Nafnið Guð telst 

ókunnuglegt og óviðeigandi innan sviðs listageirans þegar því bregður þar fyrir en 

jafnvel þótt nafnið hafi þar verið sett til hliðar tilheyrir nafn Guðs samt sem áður 

tungumáli listanna. Þar má sjá þá þrjósku og ögrun sem felst í samtímalistinni.“19 

(Leturbreyt. hér). 

 Í knöppu yfirliti rekur Elkins umskipti afhelgunarinnar, sem átti sér stað frá 

endurreisn til tíma upplýsingar og fram á 19. öld með hliðsjón af myndlistarverkum 

þess tímabils. Hann fjallar um vanda listamanna varðandi túlkun hins trúarlega í og 

með eftirlíkingu breyttrar heimsmyndar í kjölfar vísindalegra uppgötvana. Á hvern hátt 

gat myndlistin túlkað hið trúarlega með raunsæislegum myndum inn í helgidóminn. 

Tími endurreisnar var tími breyttra viðfangsefna listamanna sem tóku að fást við 

verkefni af veraldlegri toga. Aukin áhersla var lögð á færni listamannsins og hann var 

ekki eins háður hinu trúarlega valdi og verið hafði. Elkins greinir samfélagslegar 

breytingar með hliðsjón af myndlist þess tíma þegar listin afklæðist trúnni með vaxandi 

veraldarhyggju. Fleiri áhrifavalda má nefna. Meðal annars var áhersla lögð á orðið á 

kostnað myndarinnar í helgisiðum mómælendatrúar og bókstafur helgiritanna var 

færður nær almennum lesanda í ljósi biblíuþýðinga í húmanisma. Á móti kom að svar 

kaþólsku kirkjunnar í gagnsiðbótinni fólst meðal annars í að leggja áherslu á listir innan 

helgihaldsins. Auk þess nefnir Elkins að afleiðingar af myndleysi mótmælendatrúar sé 

nú rannsóknarefni fræðimanna og ekki síður arfur gagnsiðbótar kaþólsku kirkjunar sem 

er ómetanlegur. Vaxandi vísindahyggja og efasemdir heimspekinga gagnvart hinu 

trúarlega höfðu einnig sín áhrif.20  

Á tíma upplýsingar sætti trúin vægðarlausri gagnrýni og beindist helst að þeim 

kennisetningum (vestræn trú, kristni) sem fóru á svig við það sem styðja mátti með 

                                                 
18 James Elkins, On the Strange Place of Religion in Contemporary Art (New York: Routhledge, 2004). 
19 Sama rit, s. 115-116. 
20 Sama rit, s. 7-9. 

rökum skynseminnar. Siðræn mennska Jesú stóðst kröfu upplýsingarinnar en gagnrýnin 

beindist að hlutverki endurlausnarinnar í mynd Krists.21 Í kjölfar upplýsingar og  

nýklassíkur í listum veltu listamenn fyrir sér frelsi en leið til þess hugtaks var 

ímyndunaraflið. Við tók sagnagift og dulúð rómantíska tímabilsins. Upphafning 

dulmagna náttúrunnar voru einkenni aldarfarsins. Skilgreining á ægifegurð hins háleita 

(súblíma) kom fram í fagurfræði heimspekingsins Edmunds Burkes (1729-1797) í riti 

hans A Philosophical Inquiry into the Origins of Ourselves of the Sublime and Beautiful 

(1757).22 Í raunhyggjunálgun Burkes er hinu háleita lýst sem stóru og máttugu, 

víðfeðmu og tilkomumiklu en einnig myrku og í lýsingum hans eru t.d. nefnd hávær 

hljóð og fnykur. Burke heldur því fram, eins og Kant síðar, að hið háleita verði einungis 

upplifað milliliðalaust og í öruggri fjarlægð og hinu háleita er lýst sem blöndu af tignun 

og skelfingu.23 Í myndun hins háleita og ógnvænlega blönduðu listamenn oft saman því 

dýnamíska í myndgerð barokktímans og raunsæislegri hlutum í leit að myndefni þess 

sem hreyfir við fólki. Megineinkenni rómantíska tímans voru andstaða við rökfasta sýn 

nýklassíkur. En skilin voru ekki afgerandi. Dæmi um slíkt eru trúarblandin verk breska 

listamannsins William Blakes (1757-1827) sem talin voru til rómantíkur en verk hans 

fela einnig í sér einkenni hins nýklassíska.24 

Snemma á 19. öld var landslagsmyndin (á svæði Norður-Evrópu) tengd 

algyðistrú. Þar eru nefnd verk þýska málarans Caspar David Friedrich (1774-1840) en  

landslagsmyndir hans sýna þá dulúð og túlkun hins háleita. Þó að telja megi verk 
                                                 
21 Yfirlit um helstu þætti þeirrar gagnrýni sem kristin trú varð fyrir á tímum upplýsingarinnar má sjá hjá: 

Alister E. McGrath, Historical Theology. An Introduction to the History of Christian Thought (Oxford: 
Blackwell Publishing, 2002), s. 219-225, 270-333. [Fyrst útg. 1998.] 

22 Emily Brady, „Hið háleita og fagurfræði samtímans“, þýð. Egill Arnarson, í Draumar um ægifegurð í 
íslenskri samtímalist, ritstj. Æsa Sigurjónsdóttir [Sýningarskrá, sýningarstj. Æsa Sigurjónsdóttir]  
(Reykjavík: Listasafn Reykjavíkur, 2008), s. 37-49. Brady segir: „Fyrsta ritið Um hið háleita, er jafnan 
eignað Longinosi, grískum gagnrýnanda frá 1. öld e. Kr. Undir áhrifum klassískra hugmynda um 
ræðulist, svo sem Aristóteles, setti Longinos hið háleita fram sem bókmenntastíl.“ Brady getur um að 
heimspekiumfjöllun um hið háleita hafi verið útbreidd á 18. öld og svo virðist sem ritgerð hans hafi 
komið aftur í fram á 16. öld. En helst eru verk Edmund Burkes og Kants um hið háleita þekkt nú á 
tímum. Sama rit, s. 37. (Emily Brady er lektor í heimspeki og menningarlandafræði við 
Edinborgarháskóla í Skotlandi).  

23 Sama rit, s. 38: „ Hin fullbúna kenning Kants um hið háleita, eins og hana er að finna í Gagnrýni 
dómgreindarinnar (1790), var undir áhrifum frá Burke og öðrum eldri kenningum. Engu að síður þróar 
Kant hugtakið sem hluta af gagnrýninni og forskilvitlegri heimspeki sinni og sker greining hans sig út 
fyrir ríka áherslu á náttúruna.“ Sjá enn fremur McGrath, s. 228: Þar er tímabili rómantíkurinnar lýst 
svo: Hreyfingin var andsvar við skynsemishyggju upplýsingar og einkenndist af áherslu á að þekkja 
tilfinningasvið mannsins. Novalis (Friedrich von Hardenberg) greindi tvö svið hugtaksins das Gefühl: 
1) Hugtakið varðar hvarf frá skynsemishyggju til tilfinningalegrar upplifunar einstaklingsins. 
Upplýsingin leitaði til skynsemi innra með manninum. Rómantíkin leitaði tilfinningar innra með 
manninum og sá þar leið til dulmagna (og trúar). 2) Hins vegar kom heimspeki upplýsingarinnar 
tilfinningunni fyrir hið innra með manninum og sjálfsveru hans. Lykill að hærra sviði var því innra með 
manninum – en þar var stuðst við heimspeki framar trúnni.  

24 Elkins, s. 11. 

Blakes og Friedrichs sem myndlist af trúarlegum toga voru verk þeirra ekki þess eðlis 

að þau hæfðu til átrúnaðar inn í hefð helgihalds kirkjunnar. Í umbreytingum 

þjóðfélagsins á 19. öld og vaxandi stétt verkalýðs, sem aðhylltist kenningar Karl Marx 

(1818-1883), tók við raunsæisstefna í listum. Listamenn fengust við að lýsa þeim 

viðhorfum innan samfélagsins og málað var af svipaðri kostgæfni í anda raunsæisins og 

einkenndi sögulegu málverkin áður.  

En viðhorf til hins háleita tók stakkaskiptum. Málverk málarans Gustave 

Courbets (1819-1877) í anda raunsæis birtu svartsýnni mynd og fylgdu þar breytingum 

kenninga innan sviðs heimspekinnar.25 Édouard Manet (1832-1883), sem einnig vann 

málverk sín í anda raunsæisstefnunnar, þróaði hins vegar – innan málverksins – 

áherslur sem áttu eftir að hafa mikil áhrif í átt að þróun til módernisma. Dæmi um slík 

umskipti er málverkið Kristur og englarnir (1864) en nánar verður fjallað um það verk 

síðar í ritgerðinni. Í mynddæmum impressjónisma sér samhengis trúar/listar engan stað. 

Hins vegar nefnir Elkins trúarleg viðföng í verkum pre-rafaelíta á seinni hluta 19. aldar 

og hjá symbólistum undir aldamótin 1900. Málararnir Odilon Redon (1840-1916) og 

Edvard Munch (1863-1944) eru taldir falla undir skilgreiningu symbólisma. Þeir unnu 

með persónulega tjáningu í anda dulhyggju og ljóðrænu.26 Við tóku tímar 

meginstrauma módernisma sem þóttu fjarlægir hinu trúarlega (en að mati Elkins er 

samt sem hið trúarlega búi þar að baki).27 Í dæmi súrrealisma var andstaðan ljós þar 

sem þeir tóku mið af trúargagnrýni Freuds. Í popplist, naumhyggju og hugmyndalist 

virðist hið trúarlega víðs fjarri. Hins vegar má telja að í póstmódernisma bregði hinu 

trúarlega fyrir í myndlist, einkum í myndböndum.   

                                                 
25 Sama rit, s. 96-97. Elkins bendir á að hið súblíma viðfang breytist á tíma raunsæisstefnunnar. Hann 

bendir á hvernig samsvarandi breyting verður síðan innan póstmódernisma á 20. öld en fjallað verður 
um það hér síðar. Einnig má nefna að á tíma raunsæisstefnunnar verða þau skil sem urðu í myndlist – 
við upphaf módernisma. Sjá Charles Harrison og Paul Wood, ritstj, „II Introduction. The Idea of the 
Modern World“, í Art in Theory 1900-2000. An Anthology of Changing Ideas (Oxford: Blackwell 
Publishing, 2004), s. 132-217, s. 131 [Fyrst útg. 2003.]: „Á aðra hlið voru þeir sem fengust við að ráða 
lausn á samtíma sínum og jafnvel freista þess að taka þátt í því að breyta honum.“ Á hinn bóginn voru 
viðbrögðin önnur og gerólík í svari þeirra listamanna – við breytingum innan samfélagsins – að „list 
hlýtur að breyta sér sjálf.“   

26 Sama rit, s. 12. Sjá nánari lýsingu á symbólisma í Charles Harrison og Paul Wood, ritstj., „I 
Introduction. Legacy of Symbolism“, í Art in Theory 1900-2000. An Anthology of Changing Ideas 
(Oxford: Blackwell Publishing, 2004), s. 11-124, s. 12. [ Fyrst útg. 2003]: „ Í symbólisma er merkingin 
ekki bundin raunsæislegri eftirlíkingu fremur er merking ljóðsins [listaverksins] fólgin í tilfallandi 
sambandi milli hinna ýmsu orða [myndgerða af atriðum innan myndarinnar] og þess sem orðin vísa til. 
Í hverju tilviki fyrir sig er það hin innri tenging orðanna [myndgerðir hluta, atburða] sem skapa 
merkingu og áhrif heildarinnar.“   

27 Sama rit, s. 22.  

 Elkins ræðir skil milli listar sem var trúarlegs eðlis og veraldlegrar listar og 

bendir á helstu mót/staði og getur um þjóðfélagslegar breytingar.28 Hann telur að í 

samtíma okkar sjáist ekki dæmi um hina trúarlegu list innan myndlistar en jafnframt er 

gefinn kostur á hinu gagnstæða. Umræða um trú og list sem einhverja athygli vekur, 

tengist hneykslun innan samfélagins. Það eru viðbrögð við ögrun listamanna sem 

vanvirða og styðjast við dæmi um hefðbundin trúartákn í því skyni að vanhelga. Dæmi 

má nefna í mynd eftir Andres Serrano (f. 1950): Hland Kristur (1987), ljósmynd af 

Kristslíkneski í hlandbaði listamannsins en myndin vakti mikla hneykslan kristinna 

(einkum í viðbrögðum vestanhafs). Verkið var talið til guðlasts en guðlast er talin 

trúarleg afstaða. (Hins vegar var erindi listamannsins, að hans sögn, að benda á 

misnotkun trúartákna kristinna í þágu valdhafa).29 Slík nálgun við trúarleg viðföng er 

fátíð. Listamenn samtímans virða fremur trúna að vettugi og feta á þann hátt í spor 

hefðarinnar. Trúin er látin afskiptalaus (jafnvel þótt trúardeilur séu miklar í samtíma 

okkar). Trú er sjaldan nefnd í listaháskólum og listfræðideildum. Engu að síður nefnir 

Elkins dæmi um vinnu nemenda sinna við School of Art Institute í Chicago sem er 

fjölmennur skóli á bandarískan mælikvarða og áhersla lögð á samtímalist. Hér var áður 

getið um athyglisverða greiningu hans á samtímamyndlist með hliðsjón af gagnrýni í 

afstöðunni til viðfangsefnisins trú/list. Forsendan að könnun hans og umræðu um 

tenginguna trú/list er að svo virðist sem átrúnaður á kenningar veraldarhyggju nútímans 

séu á undanhaldi. Í listfræði hafa nú hafist rannsóknir á trúarlegum trúarlegri túlkun 

innan lista vestanhafs og í Evrópu.30 Þar sem hér er rætt á hvern hátt má miðla trú í 

myndlist eru dæmi Elkins um gagnrýni (innan tengingarinnar trú/list) mjög áhugaverð: 

gagnrýni frá óhefðbundnu sjónarhorni. Dæmi um gagnrýni á trú innan samtímalistar má 

bera saman við litróf – öðrum megin er að finna verk sem beinast að kirkjunni (sem 

dæmi er aftur nefnt verk Serranos: Hland Kristur) – hinum megin eru verk sem 

einfaldlega spyrja og fara fram á að áhorfandi endurhugleiði myndgerðir trúarinnar. 

                                                 
28 Stiklað er á mjög stóru úr yfirliti Elkins og tilgreint það helsta eftir því sem ritgerðinni vindur fram. Á 

málþingi fræðimannanna, sem hér um ræðir, var fjallað um sama tímabil og er hér til umfjöllunar. 
Umræðan á málþinginu snerist í aðalatriðum um: heimspeki, sögu, fjölmiðlun og sjónarmið  
listamannsins innan umræðunnar en hann leggur áherslu á að ræða sálgreiningu í tengslum trúar og 
myndlistar. 

29 James Elkins og David Morgan, ritstj., s. 154-155. Fræðimennirnir á málþinginu ræddu fleiri 
sambærileg verk. Groys nefnir, auk Andres Serranos, Douglas Gordon (f. 1966) og Maurizio Cattelan 
(f. 1960). Groys telur slíkar myndgerðir til guðlasts en guðlast telst til trúarlegra myndbirtinga. Að því 
leyti telur hann að vissulega séu dæmi um trúarlega myndlist í samtímanum.  

30 Elkins, s. 15-16. 

(Sem dæmi: Chris Ofili: Heilög María mey).31 Elkins orðar það svo að myndlist hafi 

ekki skapað frávik milli trúar/listar heldur þau fræði sem ákvarða myndgerðina. Til 

umhugsunar er að skæðasta afstaða gegn trú – þar sem hér er rætt um að myndlist hafi 

fjarlægst trú – er ekki hin sjónræna list heldur guðfræðin sjálf. Trúarleg og 

menningarbundin (pólitísk, söguleg) viðfangsefni liðinna tíma hafa runnið sitt skeið og 

kynslóð listamanna, sem nú eru að störfum, er ekki andsnúnari neinu eins og því sem 

felur í sér umfangsmikil trúarleg viðföng eða sannleika.32 Tilraunir til að tengja trú og 

list, a.m.k. frá tíma innan alþjóðlegs módernisma á fimmta áratugnum, telur Elkins 

samofnar gagnrýni á trúna og lýsi sér í iðulega í öðru gervi. Gagnrýnin þarf að vekja 

áhuga án þess að snúast um áróður. Jafnvel er um að ræða eins konar dulbúning eða að 

framsetning verksins gefi kost á marghliða túlkun. Það er með hliðsjón af slíku sem 

hann setur fram áðurnefnd skýringardæmi. Tvö síðustu dæmi Elkins eru áhugaverð með 

hliðsjón af umfjöllun ritgerðarinnar.33  

 

Dæmi úr samtímalist 

List sem freistar þess að komast að kjarna trúarinnar.34 Áður hefur verið minnst á 

myndgerð Caspar David Friedrich sem dæmi um málverk rómantíska tímans af náttúru 

og landslagi. Áhrif hins háleita í landslagi felur í sér hugboð um óræða tilvist annars 

veruleika.35 Elkins lýsir myndlist Friedrichs á þann veg að hann hafi í málverkum 

leitast við að nálgast kjarna trúarinnar. Líkingin er í hliðstæðum, með kjarna 

listformsins og kjarna hins trúarlega, að upplifa tákn fyrir trú. Slík áhrif birtust hjá 

fjölda listamanna sem unnu í anda einföldunar og hins formræna undir áhrifum 

guðspeki og rússneskrar dulhyggju. Nefndir eru rússneski málarinn Wassily Kandinsky 

(1866-1944) og hollenski málarinn Piet Mondrian (1872-1944) sem rannsökuðu þau 

                                                 
31 Sama rit, s. 65. Chris Ofili (f. 1968): Heilög María mey (1996) er dæmi um verk þar sem listamaðurinn 

spyr spurninga með framsetningu heilagra trúartákna. Málverkið er u.þ.b.. 240x180 cm að stærð. 
Marían er hin svarta María mey (Black Madonna). Bakgrunnurinn er gullinn og álímd lítil fiðrildi sem 
líkjast vængjuðum „putti“ englamyndum en eru við nánari athugun úrklippur úr klámblöðum af 
kynfærum kvenna. Fílatað myndar annað brjóst meyjarinnar. Verkið stendur á gólfi, fílatað gegnstungið 
lituðum töfluprjónum (sem mynda orðin: holy og virgin) er undirstaða í hornum þess. Chris Ofili er af 
nígerískum uppruna en er breskur og upp alinn í rómversk-kaþólskri trú.   

32 Sama rit, s. 67. 
33 Sama rit, s. 37. Flokkun Elkins: Myndlist sem fjallar um sambandið trú/list birtist á annan hátt, er 

komið fyrir innan listaverksins undir öðrum formerkjum eins og um felumynd sé að ræða.   
34 Sama rit, s. 77-94. Í þessum kafla gerir Elkins grein fyrir því á hvern hátt hann staðsetur mynddæmi 

innan fagurfræðilegrar afstöðu sem kennd hefur við Kant. 
35 Sama rit, s. 78. Sjá þar: Áhrif sem rekja má til dularmagna og leyndarhyggju í framsetningu rómantíska 

tímabilsins tengdust hinu dulúðuga og symbólska í listum aldamótanna 1900 og er lítillega minnst á hér 
að ofan. Elkins vitnar til þýsku heimspekinganna Johans Gottliebs Fichtes (1762-1814) og Friedrichs 
Wilhelms von Schellings (1775-1854).  

fræði og tengdu verkum sínum.36 Abstraksjónin var hjá þeim, sem stunduðu 

guðspekileg fræði, lykill að æðri sannleika og einföldun forma var talin tengjast 

trúarlegri framsetningu.37 Hins vegar fjallar Mircea Eliade (1907-1986) 

trúarbragðafræðingur um ósýnileika guðsmyndar og túlkun trúarlegrar reynslu í 

myndlist er að hans mati ekki gerleg.38  

Elkins líkir formrænni einföldun myndlistarinnar við að afmá helgihaldið sjálft í 

því skyni að komast að kjarna trúarbragða. Hann dregur upp samsvörun myndlistar við 

rannsóknir á fornum trúarbrögðum þar sem leitað er þess sem liggur að baki og á sér 

sameiginlega frummynd.39 Hann tekur fram að gullna reglan sé grunnur trúarbragða í 

siðferðilegu tilliti.40 Mörg dæmi eru um yfirfærslu tákna trúarinnar frá einum sið yfir á 

annan. Ein trú yfirtekur hefð óskyldrar trúar og hið fyrra er gert að engu með 

samlíkingum. Merkingar trúartákna eru fluttar til að hentugleikum. Bill Viola (f. 1951) 

er nefndur sem dæmi um listamann sem leitar að kjarna hins trúarlega í 

myndbandsgjörningum innan samtímalistar.41 Viola leitar frummynda í tjáningu 

mannsins og frumgerða efnisheimsins að grískri forskrift. Hann rannsakar í því skyni 

málverk endurreisnartímans. Rannsókn hans í þá veru að komast að kjarna trúarinnar 

má m.a. greina í leitinni að hinu sameiginlega í tilfinningalegri túlkun ásjónu mannsins 

í algerri þögn myndbandsins.42 Í samtali við listfræðinginn Hans Belting ræðir Viola 

vandamál sem snýr að því að sýna í myndlist hina ósýnilegu orðræðu. Fimm englar 

fyrir árþúsundið (2001) er tilraun hans til að myndgera engla: – Engill dauðans 

                                                 
36 Sama rit, s. 79. Hér er nefnt dæmi um áhrif hinnar rússnesku Helenar Blavatsky í dulspeki.  
37 Sama rit, s. 80. Sjá þar tilvísun til Rudolfs Steiners: „Það sem birtist í málverki er myndbirting 

andlegrar veraldar.“ En Elkins tiltekur: „En hugmynd Steiners um hið andlega innan málverksins er 
andstæða við skilning fræðaheimsins um abstraksjón. Þar er stuðst við lýsingarorð sem gefa til kynna 
aðra nálgun við hið formræna. Því er lýst með viðmiði í hinu heimspekilega eða jafnvel hinu 
sálfræðilega framar  trúarlegri túlkun.“   

38 Sama rit, s. 83-84. Elkins vísar í skrif trúarbragðasagnfræðingsins Mircea Eliade: „Leitin að hinu 
óþekkjanlega heilaga (the quest for the unrecognizable sacred).“ Eliade telur að „dauði Guðs“ sem 
Nietzsche kynnti á þann hátt árið 1880 „merki fyrst og fremst hið óhugsandi í túlkun hins trúarlega í 
hefðbundnu tungumáli trúarinnar: sem dæmi í framsetningu hefðbundins tungumáls miðalda eða 
sambærilega það sama í gagnsiðbót kaþólsku kirkjunnar.“ En að mati Elkins nær túlkun Eliades yfir hin 
trúarlegu birtingarform sem eru sambærileg dæmum í myndlist Kandinskys.  

39 Sama rit, s. 89. 
40 John Hick, An Interpretation of Religion. Human Responses to the Transcendent (New Haven: Yale 

University Press, 1989), s. 149. Hick lýsir gullnu reglunni eins og myndun sameindar. Gullnu regluna 
er að finna í öllum trúarbrögðum. Hick telur gullnu regluna vera sambærilega skilningi Kants á hinni 
skynsömu manneskju, þar sem hið rétta, sem framkvæmt er, er byggt á dómgreind, af óhlutdrægni og 
gengur framar óskum einstaklingins. Sjá einnig sama rit s. 195: Siðræn afstaða innan stærstu 
trúarhefðanna hefur sama svipmót. Trúarlegar forskriftir (í kristni ritningargreinar) sem felast í 
sagnahefð hinna ýmsu túarbragða, eru samhljóma í siðrænum áherslum. (John Hick (1922-2012) var 
trúarbragðafræðingur og heimspekingur. Hann hefur fjallað um plúralisma innan trúarbragða). 

41 Elkins, s. 94. 
42 Peter Sellars, „Bodies of Light“, í Bill Viola. Passion, ritstj. John Walsh [Sýningarskrá, sýningarstj. 

John Walsh] (Los Angeles: The Getty Museum, The Getty Publications, 2003), s. 159.   

(brottfarar), – fæðingar, – elds, – upprisu, – og sköpunar. Hvert hinna fimm 

myndskeiða myndbandsgjörningsins sýnir manns – engil – líkama – form, í fyrsta dæmi 

hvarf líkamans undir dimmu vatnsyfirborðs og myndast með gárum vatnsins formrænt 

munstur sem líkja má við útvíkkun eða árhringi trjástofns.43 

 

List í leit að nýju viðhorfi til trúarinnar, siðarins, skapar nýja trú (traust, sið) en 

ómeðvitað.44 Trú tengist frumreynslu mannsins sem er óttablandin lotning og furða og 

vekur tilfinningalegt ástand. Trúin er hér tengd sálrænu ástandi. Eins og áður er nefnt er 

myndsýn þýska málarans Caspars Davids Friedrich líkt við hið háleita í málverkum 

rómantíska tímabilsins. Þar er framast túlkað og leitað eftir einhverju ókunnu handan 

reynsluheimsins, óhöndlanlega uppnumda.45 En hvað liggur þar að baki er ekkert 

samkomulag um.46 Fjalllendi Friedrichs sýnir regnboga, sjávarmyndir sem spegla 

blóðrautt sólarlag en einnig botnlaus svarthol. Allt er af meiði hins háleita. Í 

andstæðunni innan skilgreiningar á hinu háleita, liggja bakgarðar tilvistarinnar. 

Umbreyting speglar sömuleiðis breytingu og umsnúning heimspekikenninga tímabilsins 

og færist frá rómantísku sviði yfir að svartsýnni afstöðu.  

Á 20. öld hefur hinu háleita verið fundinn staður innan póstmódernisma. Elkins 

lýsir afbyggingunni eins og hugsunin staldri þar við: „ ... og freisti þess að mynda úr 

seinustu brotunum einhvers konar merkingu sem vísað gæti veginn að hinu háleita – 

jafnvel þó hið hreina upphafna í hinu háleita – hinn raunverulegi mikilfengleiki sé þar 

hvergi sjáanlegur.“47 Leitað er líkingarinnar þegar hið háleita brotnar niður og hverfur. 

Reynsla af hinu póstmóderníska háleita endar í óvissu og snýr hugsun okkar að okkur 

sjálfum – í stað þess sem Kant hélt fram að mæla hugsun okkar við hið óendanlega. Hið 

háleita í ægifegurð og póstmódernísk ægifegurð eru góð kennileiti. Þar er til 
                                                 
43  Hans Belting, „A Conversation“, í Bill Viola. Passions, ritstj. John Walsh [Sýningarskrá, sýningarstj. 

John Walsh] (Los Angeles: The Paul Getty Museum, The Getty Publications, 2003), s. 216-217. Þar má 
sjá lýsingu á verkinu: Ein myndin er séð með sjónarhorni ofan við vatnsflötinn. Hin fjögur myndskeiðin 
eru undir vatnsyfirborðinu. Myndbirtingar engilsins eru á mismunandi tímum. Tímasetningarnar eru 
miðaðar við hljómlist/fúgu. Myndbirtingar englanna eru breytingum undirorpnar. 
(Myndband/hljóðinnsetning. Fimm rása myndband/stereo vörpun fyrir hverja upptöku. Varpstærð 
mynda 2,4 x 3,2 m. Þrjú eintök.) 

44 Elkins, s. 93-103. Í þessum kafla gerir Elkins grein fyrir á hvern hátt hann staðsetur mynddæmi innan 
fagurfræðilegrar afstöðu sem kennd hefur við Hegel. 

45 Elkins túlkar myndlist Friedrich á tvo vegu: annars vegar að hann leitist í myndgerð sinni við að 
komast að innsta kjarna trúarinnar með því að afmá allt sem tengja má hefðbundnu helgihaldi – og hins 
vegar með því öðlast hlutdeild í hinu tilfinningaþrungna sviði sem fengist var við á tímum 
rómantíkurinnar, „hið háleita“, ægifegurð. Sjá áður grein Brady, s. 38: Kant tók mið af kenningum 
Edmund Burkes um fegurðina og komu fram í Gagnrýni dómgreindarinnar (1790). En Kant kom hins 
vegar hugtakinu „hinu háleita“ fyrir undir kenningu sinni um hið forskilvitlega.   

46 Sama rit, s. 96.  
47 Sama rit, s. 98. 

samsvörunar annars vegar bent á Kant.48 Hins vegar bendir Elkins á að í hinu 

póstmóderníska viðmiði megi draga samsvörun við afstöðu Hegels.49 Ægifegurð hins 

háleita í póstmódernisma birtist sem gagnrýni á hina upphöfnu fegurð. Póstmódernismi 

hefur  snúist um afstæði til allra hluta og þar er hafnað hreinni forskrift.50   

 

(Barnett Newman (1905-1970) skrifaði um hið háleita í lýsingu Edmunds Burkes þegar 

árið 1948: „The Sublime Now.“ Newman ræðir grunn vestrænnar menningar. Grísk 

hefð hefur snúist um að tjá hið eina [guðshugtak] og tengja við hina fullkomnu sköpun 

innan myndlistarinnar. Þannig hefur evrópski listamaðurinn þurft að fást við átök milli 

fegurðarinnar og hins háleita. Newman telur þennan samslátt (guðlegrar myndar og 

fegurðar) sjást hjá Longinusi sem var undir platónskum áhrifum. [Hér var áður vitnað 

til hversu góður fulltrúi og arftaki Aristótelesar Longinos er í riti sínu Um hið háleita 

(frá 1. öld e. Kr.). En Aristóteles vinnur einnig með kenningar Platóns sem nemandi 

hans. Sjá Brady, s. 37]. Newman telur til Kant sem tengir hið háleita við hið 

forskilvitlega. [Sjá hér á eftir skiptingu Kants á hinu háleita í tvö svið: hið 

stærðfræðilega háleita og hið dýnamíska háleita. Sjá Brady, s. 37.] Newman nefnir 

einnig Hegel. Kenning Hegels hvílir á hinu háleita. Hið háleita er neðst í byggingu hans 

á ýmsum stigum fegurðar. Hegel býr því til röð stigveldis í afstæði fegurðarinnar til 

raunveruleikans. [Hér er átt við skiptingu Hegels í þróunarstig listarinnar. Sjá tilvitnun 

um Hegel hér að ofan.] Hins vegar telur Newman að Edmund Burke hafi skilið þarna á 

milli. Framsetning hans á hinu háleita sé skýr og mjög áhugaverð [án tengingar við 

frummynd Platóns og hið forskilvitlega hjá Kant].)51  

                                                 
48 Hér að ofan er tilvísun í grein Brady, „Hið háleita og fagurfræði samtímans“ en þar kemur fram sem 

nánari skýring, s. 38: „Kant greinir á milli hins „stærðfræðilega háleita“ þar sem náttúran í stærð sinni 
fer fram úr skynjun og ímyndunaraflinu, himinhá fjöll eða næturhiminn. Hins vegar greinir Kant hið 
„dýnamíska háleita“ en þar skipar Kant fram reynslu sem nálgast hið yfirþyrmandi sem við skynjum 
frammi fyrir náttúruöflum og vekja okkur til vitundar um hið forskilvitlega.“ Brady er í mun að koma 
að hinni frumspekilegu sýn Kants og vekja athygli á þeirri sýn í samtíma okkar. 

49 Elkins, s. 99-100. Hinu ægifagra í andartaki upplifunar er snúið í andstæðu sína. Sjá: Gunnar Skirbekk 
og Nils Gilje, Heimspekisaga, þýð. Stefán Hjörleifsson (Reykjavík: Háskólaútgáfan, Reykjavík, 1999), 
s. 476, 478. Í mikilli einföldun er hér getið um hugmyndir Hegels (1779-1831): Hegel byggir 
hugmyndir sínar bæði á upplýsingunni og viðbrögðum rómantíkurinnar við henni. Forskilvitlegar 
forsendur eru að mati Hegels afsprengi sögunnar. Forskilvitlegt sjónarhorn Kants (sem hér hefur verið 
minnst á) er hjá Hegel fremur afstætt og miðað við menningu á hverjum tíma og er því breytingum 
undirorpið. 

50 Sama rit, s.100-101. Elkins minnist hér á skiptingu Hegels í tímabil listarinnar: táknrænt (symbólskt), 
klassískt og rómantískt, en myndgerð rómantíkurinnar var gegnsýrð andanum (Geist) að mati Hegels.    

51 Barnett Newman, „The Sublime is Now“, í Art in Theory 1900-2000. An Anthology of Changing Ideas, 
ritstj. Charles Harrison og Paul Wood (Oxford: Blackwell Publishing, 2004), s. 580. [Fyrst útg. 1948 í 
Tiger’s Eye, 1. bindi, nr. 6, desember 1948.] Sjá einnig Brady, s. 40. Brady nefnir Barnett Newman þar 
sem hún getur um sjónarmið heimspekingsins Jean-François Lyotard (1924-1998) til hins háleita. Sjá 
skýringar á grein Barnetts Newmans hjá Harrisons og Woods: s. 580. (Afstaða Newmans er dæmi um   

Smyglun og dulargervi trúarinnar 

Einkenni póstmódernisma eru fjarlægð til viðfangsefnisins. Unnið er á kaldhæðinn hátt 

með túlkun í myndhvörfum eða myndlíkingum. Þessi sama mynd er viðfangsefni 

guðfræðingsins Jeremy Biles í álitsgerð hans að málþinginu. Hann tengir flokkun 

fyrrgreindra dæma Elkins við sjónarmið Gregg Bordowitz sem er á öndverðum meiði.52 

Biles samsinnir Elkins í dæmum hans en hann gerir nánari grein fyrir í hverju aðkoma 

listamannsins er fólgin.  

David Morgan heldur fram í framvindu málþingsins „ ... að trúin getur verið 

jafn veraldarvís og listin sjálf ... .“53 Í álitsgerð að umræðu málþingsins tekur Jeremy 

Biles undir orð Morgans og ítrekar að hér sé átt við trúna í samtíma okkar. Hið 

trúarlega í samtímalist vekur hið óræða (hið dularfulla, óhugnanlega) og blæs lífi og 

anda í listina. Biles ræðir sjónarmið Gregg Bordowitz á málþinginu þar sem  Bordowitz 

telur að listamenn styðjist við trú/list til jafns við önnur viðfangsefni: „ [...]. Að gera 

fyrirfram ráð fyrir að um sé að ræða smyglun og laumuspil er óréttmæt afstaða og 

veldur því að að farið er að leita að leyndu trúarlegu innihaldi. Hugmyndin um að 

listamaðurinn feli viðfangsefni sitt er vandamál. Þar er gefið til kynna að listamaðurinn 

geri sér tilgang sinn ljósan.“54 Biles greinir að tvær hliðar á sjónarmiði Bordowitz, 

annars vegar er hin meðvitaða „smyglun“ á hinu trúarlega inn í viðfangsefni 

listamannsins hverju sinni. Hins vegar getur trú birst í dulargervi en þar vitnar Biles í 

skrif trúarbragðafræðingsins Mircea Eliade.55  

Biles skilur á milli dulargervis sem hann telur dulvitað – og þess að smygla, 

lauma inn sem er meðvituð gerð. Listamenn nota slíkar laumu-aðferðir af ásetningi og á 

gagnrýninn hátt. Þannig er unnið í anda afbakaðra tilvitnana til trúar eða viðfangsefnin 

                                                                                                                                               
sjónarmið bandarískra myndlistarmanna að greina sig frá evrópskri abstrakt list. Bandarískir listamenn 
töldu sig vera arftaka evrópskrar framúrstefnu í kjölfar stríðsins. Newman líkir skrifum Burkes við 
stofnskrá súrrealista og tengir við súrrealisma innan abstrakt-expressjónismans. Barnett Newman var 
meðal hinna mest áberandi í hópi abstrakt-expressjónista í lok 5. áratugarins og á 6. áratugnum innan 
myndlistar í Bandaríkjunum).   

52 Hér að ofan var nefnd álitsgerð Jeremys Biles guðfræðings. Jeremy Biles, „Re-Imagining religion: A 
Ghost Story“, í Re-Enchantment. The Art Seminar, 7. bindi, ritstj. James Elkins og David Morgan (New 
York: Routhledge, 2009), s. 187.   

53 Biles, s. 189. 
54 James Elkins og David Morgan, ritstj., s. 151. Nánar verður fjallað um sjónarmið Bordowitz síðar í 

ritgerðinni. Hann nefnir einnig að trúin hafi mótast með einstaklingnum tilfinningalega allt frá 
barnsaldri. 

55 Mircea Eliade, Images and Symbols. Studies in Religious Symbolism, þýð. Philip Mairet (New Jersey: 
Princeton University Press, 1991), s. 16: Biles, s. 190. Eliade telur að hið trúarlega verði ekki myndgert 
en sæki að í felubúningi, dulargervi, sem að mati Eliade á sér stað í dulvitundinni. Elkins ræðir einnig 
þetta viðmið í dæmi um list í leit að nýju viðhorfi, innan kaflans: „Unconscious Religion“, í Elkins, s. 
95-103. 

gerð ókunnugleg/framandleg. Lýsingin er „endur-yfir-breiðsla“. Um er að ræða 

meðvitaðan snertiflöt við hið trúarlega og þeim hugmyndum (og merkingum) er komið 

fyrir í öðrum búningi. Á þann hátt breyta listamenn og umsnúa trúarlegum tilvísunum í 

myndum, myndhvörfum eða munstri sem aðferðum: í einlægri túlkun trúar  –  hér 

styðst Biles við dæmi um Bill Viola – eða á hinn bóginn í háð og efahyggju, gagnrýni 

eða guðlast – hér nefnir Biles mynd Serrano: Hland Kristur. Biles samsinnir þannig 

Elkins varðandi hvar hinu trúarlega er komið fyrir í myndlist samtímans. Áður var lýst 

verki Bill Viola: Fimm englar fyrir árþúsundið og er tekið sem dæmi um: sókn til 

formsins, kjarnans (áður var minnst á Kant). Dæmið um: List í leit að nýju viðhorfi til 

trúar (póstmódernísk sýn og vísað til Hegels) er hliðstætt dæmi Biles um gagnrýni, háð 

og meðvitaða smyglun. Þar hentar að lýsa myndbandsgjörningi breska listamannsins 

Mark Wallingers (f. 1959): Engill (2000). Wallinger er sjálfur í hlutverki blinds manns 

– með svört gleraugu og hvítan staf – á Angel – stöð (staðsetning gjörnings er í 

neðanjarðarlest í London). Blindur maður gengur í sífellu aftur á bak upp neðsta þrep 

rúllustiga og þylur í lúppu myndbandsins fyrstu ritningargrein Jóhannesarguðspjalls. 

Wallinger skrifar sjálfur um verkið og segir til umfjöllunar vera (samtímis 

ritningargreininni) orð rithöfundarins Samuels Beckett: „Í upphafi var orðaleikurinn (in 

the beginning was the pun).“ Wallinger afbyggir og styðst við endur-yfir-breiðslu en 

ekkert utan tungumálsins eða verks listamannsins er óbrigðult.56 Merking listaverksins 

getur vísað í margar áttir. Einnig í viðtökunum er lestur þess er óræður. Wallinger 

vinnur hér í anda háðs og gagnrýni. Elkins: „þar sem myndinni er jafnvel með 

möguleikum í marghliða túlkun umsnúið og beint inn á víðara svið t.d. að í trúarlegum 

líkingum sé leitað samsvörunar með viðteknum viðhorfum innan ráðandi stefna í 

stjórnamálaskoðunum.“57 Lesa má í marglaga líkingamál listamannsins í samræðu við 

þjóðfélag sitt og menningarmynd. Meðvituð tilvísun til hins trúarlega í verkum 

listamannsins kallar á athygli. Sérkennum hins tvíræða (sem einnig geta falist í 

ritningargreinum) er komið fyrir sem tilvísunum bæði staðbundið en samtímis í víðara 

samhengi.  

 

Að mati Adam Budaks listfræðings birtist engilmynd í verki Ragnars Kjartanssonar 

Guð (2007). Budak fjallar um leikræna túlkun Ragnars í myndbandsgjörningnum og 

                                                 
56 Adrian Serle, „A figure apart“, í Mark Wallenger. Ecco Homo at Secession, ritstj. Kathrin Rohmberg 

[Sýningarskrá, sýningarstj. Kathrin Rohmberg] (Vín: Secession, 2000), s. 15. 
57 Elkins, s. 47. 

líkir nærveru hans og söng innan sviðsmyndar gjörningsins við þá gerð engla sem lýst 

er í Opinberunarbókinni og nefndir eru serifar.58 Serifar eru sexvængja verur af 

englakyni sem birtast í mynd guðspjallamannanna umhverfis hásætið og syngja Guði 

sínum lof.59 Dæmi Viola og Wallingers um nærveru engilsins, vísa til ólíkra viðmiða. 

Myndbandsgjörningur Ragnars Kjartanssonar Guð bætir við myndlíkingu úr annarri átt. 

Hér er um að ræða þrjú dæmi um engilinn sem viðfangsefni myndbandsgjörninga, verk 

sem koma fram innan samtímalistar í upphafi 21. aldar.  

 

Í fyrrgreindu hefur verið lýst hvernig James Elkins kemur helstu snertiflötum með 

trú/list fyrir í stuttu sögulegu ágripi. Hann telur samtímalist vera á gagnrýnum slóðum 

og hið trúarlega sérkennilega staðsett. Bent er á andstæður í tjáningarhætti og nefnd til 

viðmiðunar afstaða heimspekinga, þeirra Kants og Hegels. Í álitsgerð að málþingi 

tengir guðfræðingurinn Jeremy Biles sjónarmið Elkins og Gregg Bordowitz sem 

eindregið mótmælir kenningu um laumuspil hins trúarlega í myndlist samtímalistar. 

Biles er nákvæmari í sundurgreiningu en hér er að öðru leyti um að ræða samhljóða 

lýsingu þeirra Elkins: Annars vegar leit að kjarna – einlægni í túlkun trúar af hálfu 

myndlistarmannsins. Hins vegar er um að ræða gagnrýnið viðhorf og margátta túlkun 

innan listaverksins. Dulargervið er tekið út fyrir rammann. Biles telur dulargervið 

dulvitað í myndsköpun listamannsins.60 Líkingamálið er til umfjöllunar. Hér er því 

fundinn staður í birtingarmynd engilsins. Leikur og samþætting listgreina innan 

myndbandsgjörninga er sérstætt framlag Ragnars. Leikhúsið fylgir verkum Ragnars og 

þau tengsl myndast að því er virðist strax á bernskuárum hans.  

 

Ragnar Kjartansson myndlistarmaður  

Sérkenni í list Ragnars Kjartanssonar er að leikurinn fer samtímis öfga á milli. Hann 

minnist sjálfur á rómantískt þunglyndi – „Weltschmerz“ – og kæruleysi. Hinu 

þunglyndislega yfirbragði er drepið á dreif með ýmsum gervum og brugðið á leik fyrir 

áhorfandann með óbeisluðu hugmyndaflugi. Háalvara stendur við hlið gáskafengis 

                                                 
58 Biblían (Reykjavík: Hið íslenska Biblíufélag, 2007), s. 329. 
59 Adam Budak, „An Incantation of the Seraphim. Toward Ragnar Kjartansson´s Theatrics of Daydream“, 

í The End. Ragnar Kjartansson, ritstj. Christian Schoen (Ostfildern: Hatje Cantz, 2009), s. 13. 
60 Biles vísar í túlkun Mircea Eliade og verður nánar gerð grein fyrir afstöðu hans til tákngervingar í 

tengslum við hið dulvitaða í sálgreiningu Freuds síðar í ritgerðinni. 

leiks. „ ... hinn bjarti skýrleiki Apollomyndarinnar tekst á við myrkviði Dinonysusar.“61 

Grafalvaran er undin upp og viðbrögð áhorfandans er hlátur en gjörningarnir eru undir 

niðri háalvarlegs eðlis.  

Í gjörningunum: Guð, Endirinn – Klettafjöllin og Ég og móðir mín er Ragnar í 

hutverkum með leikbúningi og innan sviðsmyndar. Ragnar segist sjálfur vera alinn upp 

í „showbiz.“ Í því orðavali felst reynsla af heimssýn barnsins sem elst upp innan  

leikhússins. Hann er umlukinn atvinnumennsku leiksins. Veruleiki hans eru tíð 

umskipti og náin kynni af glímu við hlutverk leikarans hverju sinni – frá hlið þar sem 

sköpunin snýst um að tefla á tæpasta vað og bæta sífellt við. Foreldrar hans og systir 

eru leikarar og faðir hans er einnig mikilsvirtur leikstjóri. Myndlistin er nálæg í 

fjölskyldunni því að föðurafi hans var myndlistarmaður og þekktur áhrifavaldur á sviði 

myndlistar og föðursystir er myndlistarmaður.62 Í uppvexti dreymdi Ragnar um að 

verða leikari en einnig stóð hugur hans til myndlistar. Hann lýsir í viðtali reynslu sinni 

af leiklist, þá tíu ára gamall, í leikriti sem faðir hans leikstýrði. Þar var hið sama 

endurtekið aftur og aftur í þeim tilgangi að hafa áhrif á áhorfendur. Enn einn 

hlutverkadraumur hans sem barns tengdist trúnni. Hann elst upp við lútherska trú en var  

kórdrengur hjá kaþólskum vegna mannfæðar safnaðarins. Það er mikilsvert í þessu 

samhengi að Ragnar greinir sjálfur frá því að móðirin eigi sér mjög fallega trú og 

heimili hennar sé þrungið kærleika og virðingu. Ragnar átti sér dagdrauma um að verða 

prestur. En áhugasviðið dreifðist við unglingsaldur.63  

Myndlistin varð fyrir valinu: „Í myndlist getur þú alltaf gert þína hluti án alls 

sem þú þarft til í leikhúsi.“64 Leið Ragnars að myndlist þar sem er að finna samþættingu 

hljómlistar, leiklistar og innsetningar, birtist þegar í gjörningnum Ópera (2001) sem var 

útskriftarverk hans á sýningu í Listaháskólanum sama ár. Þar söng hann óperutexta í tíu 

daga á opnunartíma sýningarinnar, klæddur leikgervi innan leikmyndar sem sýndi 

tiltekið tímabil sögulegrar menningar.65 Eftir veru í listaháskóla sneri Ragnar sér að 

tónlist en hann tengir hljómlist og myndlist í gjörningum á tónleikum þeirra hljómsveita 

sem hann spilaði með. Ragnar lýsir afstöðu sinni til myndlistarinnar og telur að 

                                                 
61 Christian Schoen ritstj., „Preface“, The End. Ragnar Kjartansson, ritstj. Christan Schoen (Ostfildern: 

Hatje Cantz, 2009), s. 9. 
62 Foreldrar Ragnars eru Guðrún Ásmundsdóttir leikari og Kjartan Ragnarsson leikstjóri systir hans er  

Sigrún Edda Björnsdóttir leikari föðurafi hans er Ragnar Kjartansson myndhöggvari og föðursystir Inga 
Ragnarsdóttir myndhöggvari.  

63 Christian Schoen, ritstj., „The Dead King“, í The End. Ragnar Kjartansson, ritstj. Christian Schoen 
(Ostfildern: Hatje Cantz, 2009), s. 64. 

64 Myndlistarumhverfið seint á 10. áratugnum var ólíkt því sem nú er. 
65 Christian Schoen, „The Dead King“, bls. 66. 

listaverk séu öll andartök í tímanum. Að hans mati er mjög jákvætt þegar listaverk 

hverfa því þá lifa þau sem minningar í sögum eða verða hluti af tóminu. Ragnar skapar 

hins vegar mikið efni í varanlegu efni eins og myndbandið er en vinnur einnig í 

hefðbundna miðla, teikningar og málverk – „ [...] sjálfsagt vegna þess að það er góður 

og ódauðlegur komplex.”66 Hann ræðir hversu áhugaverð þau myndhvörf eru sem 

hverfast um að taka raunveruleikann og snúa honum í tilbúna ásýnd: frá 

raunveruleikanum að „tilbúningnum.“ Myndbandið gefur einnig sína sérstöku 

möguleika og nálægð. Þannig er myndbandið tæki hans til að skapa einstök verk en 

ekki miðilinn myndband til töku heimildarmynda á gjörningum. Í samanburði við form 

kvikmyndar er tíminn annars eðlis. Kvikmyndin tekur áhorfandann á annan stað. 

Ragnar tekur dæmi um verkið Guð sem útilokað hefði verið að fullgera nema með 

myndbandi. Myndbandsverk hans búa einnig yfir áru portrettgerðar og þar vísar hann 

sérstaklega til myndbandanna Ég og móðir mín. Í stofunni heima er leikkonan móðir 

hans í því hlutverki að spýta munnvatni lengi vel yfir son sinn. Það verk gæti ekki verið 

gjörningur að mati Ragnars heldur er fluttur sem myndband. Ragnar: „That piece would 

not work as a performance, it would loose the closeness of the saliva and the ticking 

clock.“67  

 

 

Myndbandsgjörningurinn Guð (2007) 

 

Verkið Guð var sýnt í Nýlistasafninu haustið 2007. Verkið er allt í senn kvikmyndaður 

gjörningur, innsetning og myndbandsverk. Bleikt silkitjald umlykur svæði baka til í 

sýningarsalnum. Áhorfandinn gengur þannig inn í rými verksins og við horfir á vegg 

andspænis myndbandsverk af þrjátíu mínútna löngum gjörningi sem er upptaka af söng 

og  hjómsveitarleik.68 Söngvarinn syngur af innlifun. Útsetning hljómlistarflutnings 

breytist en söngvarinn heldur laglínunni og syngur linnulaust sama texta. Laglínan er 

tilfinningaþrungin: „Sorrow Conquers Happiness.“ Í myndbandinu stendur söngvarinn 

fremst á sviðinu klæddur smóking. Ellefu manna hljómsveit leikur undir og 

                                                 
66 Sama rit, s. 71. 
67 Sama rit, s. 71-72. 
68 Myndböndin af gjörningum Ragnars Guð (2007) og Ég og móðir mín (2010) eru tekin upp í Garðabær 

Studio í HD vídeó-tækni (High Definition Video). Um er að ræða hágæðamyndbönd í fullkomnu 
myndveri. 

fiðluleikarar og blásarar sitja á pöllum upphækkuðum inn í rýmið. Hefðbundnir svartir 

búningar flytjenda mynda andstæðu við bleikt silkitjaldið í bakgrunninum. Áhrif þess 

að áhorfandinn gengur beinlínis inn fyrir afmörkun verksins, inn fyrir fortjald 

leiksviðsins, á mikinn þátt í reynslu hans af gjörningum. Með því myndast nánd og 

heild, hjúpuð bleikri silki-verund. Myndavélinni er beint að söngvaranum einum. 

Laglínan er endurtekin og beinir athygli að textanum. Söngurinn og nafngiftin vísa til 

endurtekningarinnar og áherslan er lögð á hið eina sem skal koma til skila. Myndrænt 

séð er hinn eini í aðalhlutverki staðsettur í miðju myndarinnar á sviðinu.  

Ragnar lýsir hvernig lagið er til komið: „Þetta er unnið upp úr lagi sem við 

Davíð Þór Jónsson gerðum. [...]. Þetta er svona „lúppulag.“ Ég er alltaf heillaður af 

svona lögum sem eru ekki lög, eru bara endalaust ástand. Sami hluturinn endurtekinn 

svo oft að hann verður alveg magnaður. Þetta er sem sé unnið upp úr lagi sem heitir 

„Sorgin sigrar hamingjuna.“ Það er alltaf endurtekin setningin „sorgin sigrar 

hamingjuna,“ útskýrir Ragnar. „Og hvað heitir vídeóið með þessu lagi?“ „ [...]. Mér 

fannst „Guð“ vera málið, um þessa stóru tilfinningu sem fylgir því að vera til.“ Það er 

einsemd í þessu verki eins og í mörgum verka hans. Ræturnar liggja í blús og kántrí: 

„Já, ég sæki mikið í fortíð til að búa til eitthvað nýtt. Ég er í þessu verki að vinna með 

Frank Sinatra/Hauks Mortens-stemningu. Í verkum mínum er alltaf tenging við 

einhvers konar klisju í jákvæðum skilningi.“ „Bleikt satín er bara eitthvað guðdómlegt, 

gamall glamúr yfir því. Technicolor – Hollywood.“ Ragnar er beðinn um skýringu á 

endurtekningunni: „Ef þú segir sögu nógu oft þá fær það dulræna virkni. Þá er komin 

tenging við Guð. Það er svo mikil endurtekning í trúarbrögðum.“ Hann segir 

endurtekninguna ekki gera áhorfandann eða heyrandann ónæman fyrir skilaboðunum 

heldur þvert á móti næmari. Einhvern veginn hafi endurtekningin dottið inn í verk hans. 

Hann er enn að vinna með hana heillaður af því að finna hið stóra í hinu smáa. 

Aðspurður hvort hann trúi á Guð svarar Ragnar: „Ég hef alveg óvart misst trúna.“69 Í 

öðru viðtali við Ragnar (tekið í tilefni af þátttöku hans í Feneyjatvíæringnum) kemur 

fram mat blaðamanns að Ragnar daðri við rómantík á írónískan hátt. Ragnar: „Írónían 

kemur óvart inn. Það eru bara tímarnir sem við lifum. Ég er sökker fyrir rómantík. Þetta 

er spurning  um móttökuna. Út úr íróníunni kemur oft hrein og tær einlægni. Það er 

manninum eðlilegt að segja hlutina í hálfkæringi, í hálfkveðnum vísum, þótt full alvara 

                                                 
69 Helgi Snær Sigurðsson, „Bárubleik heimshryggð“, Morgunblaðið, 5. okt. 07. Guð er samvinnuverkefni 

Nýlistassafnsins og Thyssen Bornemisza í Vín.  



 21

búi bak við.“ Í myndbandsverkinu Guð syngur Ragnar sömu setninguna aftur og aftur 

„sorrow conquers happiness:“ 

 

„Setningin kemur í raun frá fullkomlega einlægum stað,“ [...]. „ Einlægni er vandunnið 

form, vegur salt einhvers staðar á milli væmni og kaldhæðni. Ég viðurkenni það einlæglega 

að ég er pínu hræddur við að vera alveg einlægur í myndlistinni. En þar er ekki bara 

spurning um manns eigin viðhorf, það er líka tíðarandinn sem dæmir hluti sem spaug og 

flipp þó í þeim búi angist. Einlægni í glysbúningi er ekkert endilega kaldhæðni. Allar 

listgreinar hafa fyrir langalöngu gefist uppp á því að miðla hlutlausum sannleika.“70 

 

Í inngangsgrein heimspekingsins og listfræðingsins Boris Groys kemur fram að í  

menningu „póst-upplýsingarinnar“ sé sannleikurinn ekki gjaldgengur.71 Litið er á 

sannleikann sem upphrópun auglýsingar eins og óvinsæla aðferð í söluýtni – eins og 

falska innpökkun. Menning okkar nú til dags byggist ekki á hugtökum um sannleika. 

Groys ræðir þetta sjónarmið í umfjöllun um fjölmiðlun í tengslum við trú og 

samtímalist. Þar sem umræða málþingsins snýst m.a. um að sjá megi merki um að 

trúarleg umræða sé að aukast í samfélaginu snýr hann sér að skoðanamyndun innan 

nútímasamfélags og áhrif skoðanamyndana með skoðanakönnunum. „Þeir, sem eru því 

fylgjandi að trúin sé að koma fram á nýjan leik, velja það en þeir hinir sömu telja ekki 

að það þýði önnur koman eða nýir spámenn. Spurningin snýst um hvort trúin hafi færst 

nær miðju í skoðanakönnunum.“ Skoðanir, sem eru best til þess fallnar að fylgja 

meginstraumi, eiga auðveldasta útbreiðslu. Nútíma markaður einkennist af 

eftirlíkingum og endurtekningu ósannra fullyrðinga. Greining á menningunni um þessar 

mundir er að guðfræði hafi borið lægri hlut fyrir heimspekinni. Trú á upprunaleika vék 

fyrir nýjungunum. Groys tekur fram að tímabil nútímans hafi í sjálfu sér ekki stuðlað að 

því að afmá hið heilaga heldur átti þróunin sér stað í guðlausu rými, þróun í átt að 

lýðræði og hnattvæðingu. Trúarathafnir voru endurtekning hefða og viðfangsefna 

trúarinnar á einangruðum stöðum. Í nútímanum hefur þessi hefð orðið viðtekin sem 

hefð alls hins vestræna heims. Endurgerðin gerir endurgerðina, auðmagn og þægindi, 

tækni og list. Jafnvel framfarir eru óhjákvæmilega endurtekningar og lýsa sér í að afmá 

allt sem ekki verður endurtekið nægilega oft og á það áhrifamikinn hátt að dugi til. 

Groys bendir á að trúin hafi betri  markaðsstöðu en heimspeki og vísindi – því að trú sé 

                                                 
70 Einar Falur Ingólfsson, „Út úr íróníunni kemur oft hrein og tær einlægni“, Morgunblaðið, 30.  maí 09, 

s. 6. 
71 Groys, s. 79.  

söguleg. Trú er eins og vörumerki sem kannast má við. Hefðir trúarinnar hafa því sterka 

stöðu. Trúin er ákveðið viðmið skoðana að því leyti að vísað er til trúarinnar í 

trúlausum heimi.72  

 

Verk Ragnar Kjartanssonar Guð er sérstætt innan trúlauss rýmis samtímans. Nafnið 

leitar til tengingar við trú en að öðru leyti er tilvísunin opin og áhorfandi leitar að 

sambærilegu í viðfangsefni myndbandsins innan viðmiða trúarinnar. Texti söngvarans 

er texti verksins og myndar sérkennilega þversögn við ákafa leiksins innan silki-glans-

bleikrar sviðmyndar. Samtímagreining verksins gæti verið með hliðsjón af ríkjandi 

viðhorfi innan menningarinnar á þeim tíma sem verkið var unnið (2007). Sýndin í þeim 

veruleika er hugsanlega viðmið og blasti við á tíma „útrásar“ í íslensku samfélagi og 

hlutverk fjölmiðla í því samhengi. Tvíátta vísun er með sviðsmynd og texta. 

Listamaðurinn ákvarðar tímabil menningar innan myndbandsins í blaðaviðtali: „ [...] 

vinn með Frank Sinatra/Hauks Morthens-stemmningu [...].“ Samkvæmt þeirri 

athugasemd er myndin innan þess tímabils sem var svipmót menningarinnar í 

markaðsvæðingu áratuganna eftir seinna heimsstríð. Glýja draumsins var myndin sem 

athyglin beindist að. Sviðmyndin lýsir vel fundvísi Ragnars á umgjörð gjörninga sinna. 

Myndbandsgjörningurinn Guð er fullkomin bleik „simulacra“ – endurgerð af gömlu 

góðu dögunum.73 En hér snýr textinn í gagnstæða átt.74 

Leikarinn syngur og vinnur með endurtekninguna í leiknum og magnar fram 

ástand særingarþulu. Hann skapar eins konar mikilfengleika, dáleiðandi andrými sem er 

tvíátta. Framvinda gjörningsins leiðir í ljós aðra hlið. Hann afléttir álögunum og 

afhelgar í anda skopstælingar – og hlátur karnivalsins birtist.75 Budak líkir ástandi sem 

Ragnar dregur fram innan gjörningsins Guð við frumspeki og brennandi ástríðu: „ [...] 

þar sem blandast þrá og fortíðarhyggja – og þunglyndislegt yfirbragð stuðlar að mótun 

endurnýjaðs viðmiðs.“76 Vakin er athygli á leik Ragnars: „ [...] leikarinn hefur á að 

skipa tilfinningalegri vöðvabyggingu í samræmi við líkamlega túlkun.“77 

Tilfinningaflæðið er einnig staðfest í orðum Ragnars: 

 
                                                 
72 Sama rit, s. 80-81. 
73 Budak, s. 15. 
74 Í bók Jesaja í Biblíunni er greint frá serifa sem snertir varir spámannsins með eldslíki og sagði: „ [...] 

Hlustið og hlustið en skiljið ekki. Horfið og horfið en skynjið ekki [...].“ (Jes 6.9), Biblían, s. 851.  
75 Budak fjallar í grein sinni um þrjá „draumkennda“ gjörninga Ragnars: Ókyrrðin mikla (2006); Guð 

(2007) og Schumann vélin (2008). 
76 Sama rit, s. 13. 
77 Sama rit, s. 18. 

„Ég geri gjörninga vegna þess að ég hlýt að gera þá. Ég fæ oft þessa rómantísku tilfinningu: 

Ég get ekki gert að því. Ég verð að gera það eins og ég geri það. Ég hlýt að framkalla mína 

eigin tilfinningu. Þannig fjallar þetta fyrst og fremst um mig sjálfan, mitt hugmyndaflug, 

um mína tilfinningu. Það er þvílíkt tilfinningaflæði að stíga út fyrir rammann. [...]. Þvílík 

sælukennd þegar við vorum að gera lokaupptöku að Guð með hljómsveit. Þvílíkt, það var 

ótrúlegt að skapa þetta sérstaka andartak. En að sjálfsögðu tek ég tillit til áhorfenda og 

vonast til að þeir taki til sín hluta úr verkinu. Ég fylgi þeirri áherslu að ég sé lifandi og geti 

snert við annarri lifandi persónu og við sameinast í andlegu samneyti [...].“78  

 

Endurtekning textans og tilfinningaþrungið látbragð leikarans samtímis þversögn í 

„boðun“ textans myndar blandna svörun. Sífellt stígandi og fallandi sókn leikarans að 

hámörkun áhrifa vekur nánast óhugnað þegar á líður. Gamansemin sýnir bakhliðina og 

fram kemur eins konar framtíðarsýn, ákall inn í ókominn tíma. Og þar er ekki um að 

ræða ávarp heldur fullyrðingu. „Sorgin sigrar hamingjuna“ er ígildi dæmisögu og 

„kemur frá góðum stað.“ Gjörningurinn Guð hefur þannig yfir sér þversagnakenndan 

helgiblæ. Russel Pregeant guðfræðingur ræðir þversagnir og nefndar „hyperbólur“ 

mótuðum með orðum og dæmisögum í ritningargreinum.79 Þversagnir eru einkenni og 

það sem bent er á í Nýjatestamentinu. Texti gjörningsins Guð gæti endurspeglað 

þversagnir Fjallræðunnar. Í frásögn (Mt 5.1-12) er lesanda bent á að veita athygli 

orðum sæluboðanna. Boðunin þar vekur furðu. Fullyrðingar standa í þversögnum. 

Ritningarstaður (Luk 6.20-21) en þar er Fjallræðan talin næst upprunalegri mynd, er 

þversagnakennd predikun þar sem köllunin leiðir til aftökunnar. Sett eru fram viðmið 

sem umbylta hverju gildismati í nokkru þjóðfélagi.80 Mörg af orðatiltækjum og 

dæmisögum innan Nýjatestamentisins leiða áheyrendur burt frá venjubundnum 

hugmyndum og gerðum, vekja og umbylta fyrri forskriftum um t.d. stöðu 

samfélagslega séð.81 

 

                                                 
78 Christian Schoen, „The Dead King“, s. 76-77. 
79 Russell Pregeant, Engaging the New Testament. An Interdisciplinary Introduction (Minneappolis: 

Fortress Press, 1997), s. 202-203. (Russell Pregeant er prófessor í guðfræði við Curry College, 
Massachusetts). 

80 Sama rit, s. 203. Talað er um hið komandi ríki en það seinasta af boðunum fjallar um á hvern hátt þeir 
sem fylgja boðunum geta átt von á því að vera teknir af lífi.   

81 Sama rit, s. 119. Sjá þar einnig: „Í þessu samhengi má benda á þá félagslegu róttækni sem birtist í (Mk 
10.31): „Margir sem eru fyrstir verða síðastir og hinir síðustu fyrstir.“ Þversagnir í skipan orða gefa til 
kynna viðsnúning sem verður með tilkomu ríkis Guðs og samkvæmt þessu tilheyrir fyrst og fremst 
fátækum. Í þessum orðatiltækjum felast hreinar yfirlýsingar um hið siðræna. Áhrif þversagnanna eru á 
þann veg að koma áheyrendum sínum til að hreyfa við hinu siðræna í hegðun þeirra. Lífið er fullt af 
hinu óljósa og flóknum atburðum en orðatiltækin gera ekkert úr slíku og gefa afdráttarlaus einföld ráð.“   

James Elkins nefndi í fyrrgreindu að listrænn arfur í andsvari kaþólsku kirkjunnar við 

myndleysi mótmælendatrúar væri ómetanlegur sem listfræðilegt rannsóknarefni í 

samtímanum. Myndefni ritningargreina í málverkum þess tímabils er vitnisburður um 

tíðarandann. Elkins bendir einnig á umræðu listfræðingsings Thierry de Duve um 

málverk listmálarans Édouards Manet (1832-1883): Kristur og englarnir (1864) í 

upphafi tímabils módernisma. Manet merkir málverkið tilteknum ritningarstað með 

áletrun á steini í forgrunni verksins.82 Í bókinni: Look, One Hundred years of 

Contemporary Art (2001)83 fjallar Thierry de Duve ítarlega um málverk Manet. De 

Duve telur að málarinn gefi til kynna aðra mynd: Þegar litið er inn í gröfina er Kristur 

ekki  upprisinn.84 Í málverkinu er viðfangsefnið því breytt. Kristur situr uppi studdur 

englunum. Myndin gefur til kynna marga ritningarstaði í senn. De Duve telur að 

málarinn afhelgi ritningarstaðinn. Forsenda þess er að augu Krists eru opin. Hann telur 

það forsendu fyrir þeirri skoðun að málarinn setji spurningar við upprisuna. De Duve 

telur einnig að hin frjálslega meðferð málarans á efni ritningargreinarinnar gefi til 

kynna hugsanlegt upphaf þess að skil verða milli trúar og listar á þessum tíma.85 

Afstaða hans er skýr og á þann veg að með málverki 19. aldar, einkum þessu málverki, 

verði séð á hvern hátt hið trúarlega hvarf. Málarar hafi með frjálslegri túlkun á hefðinni 

átt frumkvæði að afhelgun trúarlegrar myndbirtingar í myndlist og í smáum stíl myndað 

eins konar ónæmi. Málarar hafi styrkt ónæmið gagnvart áhrifum listaverka. Dæmi, sem 

lýsa slíku, eru hvernig kúbísk málverk sýndu aðra rýmismyndun en þá evklíðsu – eða 

abstrakt listamenn útilokuðu mannveruna algjörlega af sviðinu. Þannig telur De Duve 

að margir úr hópi myndlistarmanna hafi lagt síg fram um „ [...] að endurskilgreina 

eðlisbundið trúarlegt inntak húmanisma á trúlausum grunni.“86 Þetta sjónarmið De 

                                                 
82Biblían, s. 144. Ritningarstaður (Jh 20.12). Myndefnið er algengt viðfangsefni myndlistarmanna frá fyrri 

tímum: María við gröf Jesú: „og sá tvo engla í hvítum klæðum sitja þar sem líkami Jesú hafði legið, 
annan til höfða og hinn til fóta.“  

83 Thierry de Duve, Look. 100 years of Contemporary Art, ensk þýð. Simon Pleasance og Fronza Woods 
[Endurskoðuð og aukin útgáfa af bókinni: Voici, 100 ans d´art contemporain, gefin út í tilefni af 
sýningu í Palais des Beaux-Arts, Brussels, 23 nóvember – 28 janúar 2001, sýningarstj. Thierry de 
Duve.] (Brussel: Ludion, 2001).  

84 Sama rit, s. 12-14.  
85 Sama rit, s. 11. 
86 Sama rit, s. 14. De Duve rekur hér breytingar á nafni myndarinnar en myndheitið sem Manet gaf upp 

fyrir dómnefnd sýningarinnar í Salon er Les anges au tombeau du Christ (Englarnir í gröf Krists). 
Venjulega var málverkið nefnt Le Christ resuscitant, assisté par les anges (Kristur rís upp frá dauðum 
með aðstoð englanna). Í dag ber myndin nafnið Le Christ Mort et les Anges eða Le Christ aux anges. 
Samkvæmt því er hún nefnd Kristur og englarnir. 

Duve á sér samsvörun í áherslunni á þessa heims sýn á trúna í kjölfar upplýsingar.87 

Hluti af viðhorfi hins veraldlega til málverksins er á hvern hátt kynning verksins átti sér 

stað. Manet málaði myndina Kristur og englarnir (1864) fyrir Salon sýningu í París. 

Salon var opinn sýningarstaður fjöldans og e.t.v. sambærilegur við listkaupstefnur í lok 

20. og í upphafi 21. aldar –  staður sem kemur í stað trúarinnar sem staðleysu í samtíma 

okkar.88  

Elkins tekur hins vegar ekki undir álit De Duve en breytt myndlýsing 

ritningargreinarinnar ögri þeirri ætlan að málverk endurgeri trúarlegt inntak. Hann telur 

að mynd Manet veki spurningar um trúarlega svörun einstaklingsins. Myndar málverkið 

traust til trúarlegra viðhorfa – sem aðeins er unnt að miðla í málverki eða hér aðeins í 

þessu málverki?89 Elkins telur að í málverki Manet hafi orðið skil milli trúar og listar, 

en málverkið hefur hvorki andmælt trúarsetningum, meðtekið þær, endurskapað þær né 

samsamað sig þeim. 

 

Túlkun myndbandsgjörningsins Guð hefur hér verið rædd með hliðsjón af 

ritningarstöðum. Til samanburðar er getið um ritningarstað sem vísað er til í málverki 

Manets: Kristur og englarnir (1864). Framlag Manets er til málaralistar í upphafi 

módernisma á s.hl.19. aldar en gjörningurinn Guð (2007) er framlag Ragnars í anda 

póstmódernisma í upphafi þeirrar 21. Hér má bæta við að háttur Ragnars Kjartanssonar 

á að miðla til okkar gjörningnum sínum er spurning um hvernig áhorfandinn bregst við 

því sem þar er fjallað um. Dæmi De Duve úr bók hans er hvorki óumdeilanleg túlkun á 

trú, né heldur er mögulegt að meta samsvarandi að gjörningar Ragnars Kjartanssonar 

séu vitnisburður um tiltekinn ritningarstað. Ógerningur er  að búa til klippimynd úr 

frásögnum ritningastaða og vænta þess jafnframt að finna þar innbyggðan sannleika. 

Það er heldur ekki ljóst hvað átt er við með trúarlegum sannleika sem aðeins er kleift að 

túlka í myndlistarverki.  

 

 

 

 

                                                 
87 McGrath, s. 270-282. Leit að hinum sögulega Jesú hófst fyrir og um tíma upplýsingar. Rannsóknir á 

hinum sögulega Jesú eru: Fyrsta leit (original quest) sem fór fram í kjölfar upplýsingatímans; önnur leit 
(new quest) á 7. áratug 20. aldar; þriðja leit (the third quest) seint á 9. og á 10. áratug 20. aldar. 

88 De Duve, s. 11, 12.  
89 Elkins, s. 26-27. 

Sjónarmið fræðimanna 

 

Til að varpa frekara ljósi á þessa orðræðu verður hér getið helstu sjónarmiða 

listfræðinga og fræðimanna innan málþingsins. Umræðan var afmörkuð við vestræn 

trúarbrögð (kristni) frá tíma upplýsingar. Umræðan speglar það sem áður hefur verið 

rakið með hliðsjón af umfjöllun James Elkins. Hér er getið afstöðu einstakra 

þátttakenda málþingsins sem miðla til umræðunnar hver frá sínu fræðasviði.90 Stuttlega 

var fjallað um heimspeki Kants og Hegels. Flutt var sögulegt ágrip með hliðsjón af hinu 

trúarlega og hefur þegar verið rakið. Sérstætt er sjónarmið Boris Groys varðandi 

endurtekningar í iðu fjölmiðla innan samfélagsins. Möguleikar listarinnar innan hins 

stafræna í myndlist samtímans með hliðsjón af miðlun er umræðuefni Groys. Þá 

umræðu má tengja afstöðu kvikmyndagerðarmannsins Gregg Bordowitz sem er á 

öndverðum meiði við kenningu James Elkins um laumulega og gagnrýna afstöðu til 

trúar í myndlist samtímans. Bordowitz bendir á sálgreiningu. Þegar hefur verið minnst á 

nokkur þessara atriða í umfjöllun hér að ofan.   

Tierry de Duve vekur athygli á marghliða umfjöllun viðfangsefnisins frá hlið 

vísinda, siðfræði eða fagurfræði. Kristin guðsmynd er í samtali við samfélag sitt á 

hverjum tíma. Litið er aftur til skrifa heilags Tómasar frá Akvínó (1225-1274) en þar 

var Guð frumhreyfiaflið.91 Með upplýsingu höfum við færst úr stað. Hann nefnir að 

guðssannanir byggðar á frumhreyfiafli og lögmál, hér átt við boðorðin, séu óþörf á 

okkar tímum. Innan nútíma samfélagsins styðjumst við við siðræna forskrift.92 Hann 

rekur samband trúar og listar til árdaga þegar dauðanum var sýnd virðing með 

greftrunarsiðum. Sú list, sem sameinaði bæði trú og list, var síðan hálist allt fram að 

                                                 
90 Þátttakendur eru fleiri en hér eru nefndir. Eftir því sem ritgerðinni vindur fram eru sjónarmið nefndra 

fæðimanna skýrð eftir því sem þörf er á. Umræðan á málþinginu spannar afar víðfeðmt svið og sá hluti 
hennar, sem vitnað er til hér, varðar afmörkuð svið þeirra fræða um trú og list og styður við 
umfjöllunina hér í framhaldinu. Einnig er álitamál hvað bent skal á því að umsagnir fræðimanna eru hér 
teknar úr samhengi og ekki gefst kostur á að gera þeim nein tæmandi skil. Heimildin Re-Enchantment 
fjallar um mjög margbrotið viðfangsefni þ.e. um tengsl trúar og listar frá upplýsingu til samtíma okkar. 

91 De Duve vísar í áhrif grískrar heimspeki (með mikilli einföldun eðlishyggju Aristótelesar varðandi 
guðssannanir en einnig afstöðu hans til hins siðræna) á skrif og guðfræði Tómasar frá Akvínó. Hér 
erum við komin í fræði um afstöðumun kaþólskra og lútherskra til siðfræði. Með mikilli einföldun má 
lýsa því á þann hátt að áherslan, sem lögð var á dyggðasiðfræði hjá Tómasi frá Akvínó og áfram í 
kaþólskum sið, hafi með umskiptum í siðbótinni, vikið í mótmælendatrú þar sem fremur var tekið mið 
af náttúrulögum varðandi siðferði. Til frekari útlistunar er vísað til heimildar. Sjá McGrath, s. 131-133, 
118-122.     

92 De Duve á líklega við áherslur Kants í reglusiðfræði. Sjá Göran Bexell og Carl-Henric Grenholm, 
Siðfræði af sjónarhóli guðfræði og siðfræði, þýð. Aðalsteinn Davíðsson (Reykjavík: Skálholtsútgáfan, 
Siðfræðistofnun Háskóla Íslands, 2001), 127-131. Áður var vísað til hins siðræna í afstöðu Kants. Sjá 
Hick, bls. 149.  

upplýsingu og of skammt sé um liðið að ætla að það hafi breyst.93 Fyrsta regla nútímans 

af veraldlegum toga, að mati De Duve, er hið fagurfræðilega sjónarhorn Kants þar sem 

fagurfræðilegur dómur snýst um byggingu samfélags. Þar er ekki vísað til raunverulegs 

samfélags, heldur upphafins samfélags – eins og að leggja áherslu á hugsanlega einingu 

meðal manna. Ef fagurfræði og listsköpun gegna því hlutverki virðist það hafa verið 

tekið upp: – hlutverk, sem hefðbundið hefur verið eignað trúarbrögðum.94 Inngangur 

Davids Morgans, guðfræðings, að Re-Enchantment, fjallar einnig um umskiptin sem 

urðu í viðfangsefni myndlistar frá og með tíma upplýsingar. Einnig vísar hann til 

tímabils rómantíkur. Þá telur Morgan að greina megi í sjónmenningu og jafnframt í 

viðfangsefnum listamanna endurkomu hins trúarlega í samtímanum. Umfjöllun 

Morgans nær einnig til átrúnaðar á töfra og hann fjallar um töframátt og hindurvitni 

ýmiskonar og þau eru rakin allt frá grískri goðafræði, í endurliti m.a. hjá skáldinu og 

heimspekingnum Friedrich Schiller til samtímans. Í þessu samhengi er getið um rit 

Friedrich Schillers Um fagurfræðilegt uppeldi mannsins. Schiller studdist við 

fagurfræðilega smekksdóma Kants í fyrstu bréfunum. En ólíkt Kant tengir Schiller 

listina reynslu mannsins.95 Nánar verður fjallað um bréf Schillers síðar í ritgerðinni. 

Áhersla Schillers á leikinn og fleiri atriði í umfjöllun bréfa hans eiga hér erindi inn í 

umfjöllun um gjörninga Ragnars Kjartanssonar. Á Vesturlöndum setti Hegel hins vegar  

fram kenningu sína um andann (Geist) samtímis því að gera trúna persónutengda.96 

Hin sagnfræðilega hlið umræðunnar kemur fram hjá Tomoko Masuzawa,   

trúarbragðafræðingi sem tekur undir sama sjónarmið og áður var minnst á í umræðu 

málþingsins: „ [...] að við gætum rakið stöðu okkar til Kants – eða Hegels. Það væri 

möguleiki að setja þar rætur að orsök vandans [sem telst til vanda í umræðu 

málþingsins] sem nú ríkir þar sem talið er að list sneiði hjá trú ef rætt erum hálist.“97 

Masuzawa er sammála De Duve um áherslu á upplýsinguna. Þar komi fram 

þekkingarsvið „trúarinnar eins og við þekkjum hana.“ En upplýsingin var, að hennar 

mati, tími kreppu á sama hátt og við erum í kreppu nú í samtímanum. Upplýsingin 

markaði tímamót þegar eitthvað nýtt tók við og samtímis því varð til annað tímabil, hið 

liðna, sem verður á sama tíma ósögulegt. „Trúin, sem með tilkomu upplýsingar verður 

                                                 
93 James Elkins og David Morgan, ritstj., s. 114-115. De Duve greinir viðfangefni trúarbragða í tvo 

strauma: annars vegar í trúarbrögð sem venju, sem hann telur til hjátrúar, og hins vegar hina siðrænu 
hlið trúarinnar.  

94 Sama rit, s. 134.  
95 Morgan, s. 9-13. 
96 James Elkins og David Morgan, ritstj., s. 112. 
97 Sama rit, s. 118-119. 

að einhverju sem er bundið við þennan ósögulega tíma, leiðir í ljós tilkomumikla 

sögulega mynd.“98 En hún bendir á mikilvægi þess að ræða það sem telst næsta þrep í 

byggingu myndarinnar – og gefur þar til kynna spurningu um hvað það er sem tekur við 

í samtíma okkar. Masuzawa bendir á að trú sem slík sé í raun fjarlæg hinum 

hefðbundna fræðaheimi vestræns samfélags sem samt sem áður freistar þess að 

skilgreina trúna: „Trú er í sjálfu sér mjög óljóst hugtak. Trú er framandi heimsmynd og 

langt frá því að vera greinanleg. Skilgreining á trú er því fjarri gríðarlegu heimildasafni 

vestrænnar fræðahefðar eins og Kant og Freud og fleiri mætti nefna, safni sem við 

höfum samt sem áður ekkert annað val um en að vísa til.“99  

Í ljósi þess að umræðan snýst um upplýsingu, á táknrænan hátt um ljósið, spyr 

Boris Groys um staðsetningu þess. Módernismi (hér átt við abstraksjón) gerði ráð fyrir 

guði bak við myndina að hann væri miðillinn (hér vísar Groys til Kandinskys og 

Mondrians, sem áður er minnst á) – og það sama má telja ef horft er á myndina út frá 

kenningum Hegels um andann (Geist). Hegel efaðist um að ljósið hefði komið með 

upplýsingu,– ljósið var þarna fyrir vegna kristinnar hugsunar. Groys spyr hvaðan ljósið 

komi og birti okkur hlutina? Hvað er það sem er: persónuleg sannfæring okkar? 

Hvernig er gerðum okkar stjórnað innan þeirrar sannfæringar. Möguleikar okkar á að 

stjórna í heiminum eru mjög takmarkaðir. – Groys telur þá takmörkun opna leið að 

trúarbrögðum og styrki það samband. Groys: 

 

„ [...] trú hefur sína grunnvirkni, sögulega séð [...] gefur trúin festu og tilfinningu fyrir og 

myndar sensus communis. [...]. Þetta er hvöt sem á sér grunn í ævafornri festu og það að 

endurvekja þá trúarhvöt gæfi einstaklingnum eins konar innri vissu og möguleika.“100  

 

Groys lýsir innsetningum samtímalistarinnar sem dæmi um tengingu trúar/listar.101 

Groys ræðir einnig dæmi um myndbandsupptökur frá stríðstímum (sem dæmi frá 

átakasvæðum fyrir botni Miðjaðarhafs). Myndbirtingar þeirra átaka eru að hans mati 

framlag samtímans til trúarlegrar listar.102 Sjónarmið fræðimanna eru  ólík varðandi 

afstöðu til þess hvað telst til trúar. Raunsæislegar nákvæmar fréttaskýringamyndir 

sögulegra átaka sambærilegar tímamótaviðburðum eins og árásin á Tvíburaturnana 

vekur upp umræðu um siðferðilega stöðu listamanna (minnst er á hlutverk listamanna í 
                                                 
98 Sama rit, s. 124. 
99 Sama rit, s. 129. 
100 Sama rit, s. 137. 
101 Sama rit, s. 164. 
102 Sama rit, s. 140.   

myndbandsupptökum við fréttaskýringar fjölmiðla).103 Nákvæmni í myndgerð 

sögulegra stórviðburða er staðfærð til samtímans með möguleikum hinnar stafrænu 

myndar.  

 

 

Gjörningurinn Endirinn (2009) og myndbandsverkið Klettafjöllin 

(2009) 

 

Ragnar talar um „bliss of that game“ í endurminningunni um leikþáttinn Dauði 

konungurinn en það var gjörningur sem hann lék þegar hann var barn. Hann, í hlutverki 

konungs, lá á gólfinu í stofunni tímunum saman íklæddur gervi með kórónuna. Hann 

ræðir þar um endurkomu endurminningar.104 Ragnar leikur í listaverkum sínum. Hann 

tekst á hendur ólík hlutverk. Hann er í leikhúsi, innan sviðsmyndar, sinnir óperutónlist, 

popphljómlist en hann vinnur samtímis í fyrrnefndum hefðbundnum miðlum eins og 

teikningu og málverki. Ragnar greinir frá því á hvern hátt hann tengir teikningar og 

málverk gjörningalistinni.105 Ragnar: „Sumar þeirra eru hlutir sem tilheyra gjörningum. 

Ég er alltaf að gera gjörninga. Þetta snýst um hlutverkið að vera listamaður. Ferlið sjálft 

er mjög áríðandi og mikilsvert.“106 „Ærlega talað heiðra ég það að mála og teikna. Sú 

athöfn er fyrir mér mjög ljóðræn og áhugaverð. Ég hef alltaf skissubók með mér. Til 

þess eins að taka niður nótur af atburðum og aðstæðum. Það er þar sem munurinn 

liggur, tel ég, milli málverks og teikninga og hins vegar gjörninga eins og að skjalfesta 

stöðuna og síðan er það á hinn bóginn málverk í gjörningi eins og dæmi er um í The 

Racing Pornographic Sea (2006) sem er grundvallað á „Weltschmerz“, gerð 

málverksins af sjónum í vinnustofunni dögum saman.107 Þessi málverk eru það sem 

eftir stendur af tilbúnum aðstæðum, af því sem framkvæmt var.“108 

                                                 
103 Sama rit, s. 148. Til umræðu á málþinginu var fréttaefni og myndgerð listamanna af myndum af 

árásunum á Tvíburaturnana. Umræðan er af siðrænum toga og ekki lýst nánar hér.  
104 Christian Schoen, „The Dead King“, s. 76.  
105 Ragnar er útskrifaður úr þáverandi málaradeild Listaháskólans 2001. Sjá Markús Þór Andrésson og 

Dorothée Kirch, „The End“, The End. Ragnar Kjartansson, ritstj. Christian Schoen (Ostfildren: Hatje 
Cantz, 2009), s. 100. 

106 Sem dæmi tekur Ragnar gjörninginn The Blossoming Tree Performance 2008, en um er að ræða ferð 
út fyrir NY (Upstate) með trönur og sólgleraugu. Sjá Florencia Malbran, „The Blossoming Tree 
Performance“, The End. Ragnar Kjartansson, ritstj. Christian Schoen, (Ostfildren: Hatje Cantz, 2009), 
s. 52. Með nafngiftinni er gefin til kynna rannsókn á gjörningi með miðlinum málverki (málverkin eru 
sjö talsins) en ferill verksins er einnig staðfestur í svart/hvítum ljósmyndum og verkið er fremur 
hugmyndafræðilegs eðlis.  

107 Verkið The Racing Pornographic Sea var á samsýningunni Eyland í Gróttu, 2006. 
108 Christian Schoen, „The Dead King“, s. 73-74.  

Tilnefning listamanns til Feneyjatvíæringsins þykir tíðindum sæta i íslensku 

myndlistarumhverfi.109 Ítarlegt viðtal birtist við Ragnar í tilefni af opnun sýningarinnar. 

Ragnar lýsir verkinu sem verður framlag Íslands: Endirinn - Klettafjöllin í viðtali við 

Einar Fal Ingólfsson. Ragnar segir verkið hafa mótast á löngum tíma í samvinnu við 

Ásdísi Sif Gunnarsdóttur, eiginkonu sína, vini og fjölskyldu og í bréfaskiptum við 

sænska myndlistarmanninn Andjeas Ejiksson. Bréfskriftirnar eru birtar í bókinni The 

End. Ragnar Kjartansson. Ragnar vitnar í að hrunið hafi gerst samtímis tilurð verksins. 

Ragnar dvaldist í einveru um hríð á landsbyggðinni og líkir tilurð þess eins og verkið 

hafi „birst honum“: „ ... eins og hjá spámanninum í eyðimörkinni ... .“ „Allt dramaið 

var að byrja hérna, fnykur í loftinu og bankahrun handan við hornið og allt small 

saman. Báðir hlutar sýningarinnar spunnust samhliða.“ Ragnar komst fyrir tilviljun að á 

vinnustofu Banff listamiðstöðvarinnar í Klettafjöllum þjóðgarðsins í Kanada og fékk til 

liðs við sig Davíð Þór Jónsson hljómlistarmann. Hljómlistargjörningur var tekinn upp 

úti í náttúrunni. Hann segir myndbandsverkið verða á fimm skjám í sama rýminu en á 

hverjum þeirra leika þeir Davíð Þór Jónsson á hljóðfæri óræða sveitatónlist: „Við hvern 

skjá heyrirðu í hljóðfærunum sem þú sérð en þegar þú ert í miðju herberginu blandast 

öll hljóðfærin saman. Þetta var tekið upp læf í frostinu í þessu ægifagra umhverfi 

Klettafjallanna.“110 Við hlið þessa verks skapar Ragnar sex mánaða langan gjörning þar 

sem hann málar eitt málverk á dag af fyrirsætu, Páli Hauki Björnssyni 

myndlistarmanni. Görningurinn Endirinn er byggður á umhverfi hárómantísks staðar 

eins og hann væri á hjara veraldar. Ímyndin er staðsett á mörkum hins byggilega heims. 

Því verki fylgir áðurnefnd myndbandsinnsetning frá Klettafjöllum Norður Ameríku í 

formi söngleiks og sjónrænnar tilraunastarfsemi. Samsettur gjörningur Ragnars hefur 

sem sviðsmynd móttökusal frá 14. öld sem má muna sinn fífil fegurri en umhverfi 

gjörningsins er mikilvægur þáttur og talar sínu í líkingamáli í gerð og framvindu hans. 

Inn í sviðsmynd gjörningsins er sviðsett hlutverk listmálara að mála málverk af manni í 

sundskýlu, myndað er endalaust framlengt andartak, sex mánuðir af hinu sama með 

tilbrigðum í framvindu dagana. Ragnar segir: 

 

„Þetta fjallar um þetta andartak: að mála, að reykja, drekka, og það að dást að ljósinu – en 

hvernig verður umbreyting gjörningsins á sex mánaða tímabili sem hann stendur. Eins og 

áður er ég að grennslast fyrir um framgang gjörningsins. Hvernig tekst þetta til. Við Palli 

                                                 
109 Í upphafi ársins 2008 var Ragnar Kjartansson tilnefndur fulltrúi Íslands á Feneyjatvíæringnum 2009.  
110 Einar Falur Ingólfsson, „Út úr íróníunni kemur oft hrein og tær einlægni“, Morgunblaðið, 30. maí 

2009, s. 6. 

erum saman í sex mánuði, hvort verði hér um einhvern „leggjabrjót framvindunnar“ að 

ræða. Ég er mjög áhugasamur um málaragjörninginn. Málverkin eru props á sama hátt og 

vímuefnin. En þau eru raunveruleg og munu vonandi verða frambærileg málverk. Þau 

hlaðast upp í lokin. Ég legg til tvíæringsins mjög persónulegt framlag – og vel að merkja er 

inntak gjörningsins með að baksviði hrun íslensks hagkerfis 2008 og þær breytingar og 

viðsnúning og fjallar um óttablandna von.“111 

 

Í skrifum um myndlistarmanninn Ragnar Kjartansson í sýningarbókinni The 

End. Ragnar Kjartansson er fjallað um leit Ragnars að þeim listamanni sem hann 

sækist eftir að vera. Fjallað er um list hans eins og rannsókn á hlutverki hans sjálfs í 

listaverkunum og skilning og viðtökur áhorfanda á því hlutverki. Sýningarstjórarnir 

telja að leit Ragnars að hlutverki listamannsins hafi leitt til sköpunar gjörninga þar sem 

sviðsettir eru tilviljunarkenndir atburðir og með þeim myndað verkið sjálft, líkt og 

verkið sé að baki eða sem aðskotahlutur inn í leikrænni framsetningu gjörninganna. Að 

mati þeirra er verk hans Endirinn –  Klettafjöllin það umfangsmesta og metnaðarfyllsta 

sem Ragnar hefur fengist við fram að þeim tíma. Hér er um að ræða samsett verk 

tveggja þátta sem geta tengst formrænt séð en þeir tveir hlutar koma úr ólíkum áttum.112  

Tveir þættir verksins eru því staðsettir innan sviðsmynda, annars vegar menningar og 

hins vegar náttúru, nokkurskonar táknmyndir á mörkum hins raunverulega en hvor 

hlutinn um sig er hluti hins. Persónur Ragnars eru listamenn. Hann skoðar það hlutverk 

sem listamaðurinn hefur tekið við í gegnum hefðina og þróun þess  hlutverks í framrás 

tímans. Frá tímabili rómatíkur að telja er listamaðurinn talinn vera sinn eiginn. Hann er 

innan þjóðfélagsins og túlkar hið sama þjóðfélag. Þrátt fyrir þær breytingar sem orðið 

hafa í hugmyndum um framsetningu listaverksins hefur rómantíkin verið viðfangsefni 

Ragnars.113 

 

Eins og við værum (2008-2009). Gjörningur í bréfaskiptum 

Samskipti í bréfum spegla þá ímynd af tíma rómantíkur sem aftur speglast innan 

verksins. Bréfin mynda annan gjörning nokkurs konar inngang að hinni eiginlegu 

framkvæmd og líkist hlutverkaleikjum sem Ragnar hefur fengist við. Tveir upplýstir 

hugsjónamenn dýpka með umræðu viðfangsefni væntanlegs verkefnis. Haustið 2008 

skrifar Ragnar Andjeas Ejiksson og stingur upp á bréfaskrifum við hann. Staðhættir 
                                                 
111 Christian Schoen, „The Dead King“, s. 75. 
112 Markús Þór Andrésson og Dorothée Kirch, s. 100. 
113 Sama rit, s. 108-109. 



 32

sýningarstaðarins við Canal Grande eru tíundaðir í upplyftri lýsingu. Þar mun hann 

dveljast í sex mánuði. Þetta var – og mun verða – í framgangi leiksins móttökustaður í 

miðaldahöll. Vatnið úti fyrir varpar gliti í endurspeglun um loft og veggi. Í miðju 

gólfflatar er brunnur og lítil bryggja fyrir utan. Í bréfaskiptum teikna tveir 

myndlistarmenn upp staðhætti og ferli og tilvísanir, sem varða mótun efnisins, fara 

víða. Nafn verksins breytist á tímabilinu úr Eins og við værum og þar kemur að 

endanlegt heiti verksins er Endirinn. Gjörningurinn hefur tekið á sig svartsýnni mynd. 

Bréf Ragnars:  

 

„Málarinn og módelið deila leiðindum með áhorfendum sem ganga inn í andrúmsloftið. 

Þetta er gjörningur. Það flæðir sjór inn í rýmið af og til og skemmir málverkin. Í hálft ár 

safnast saman sígarettustubbar og bjórflöskur. [...] Gutl vatnsins og endurómur þess 

umlykur sviðið. [...] Staðsett í verkinu er bergmál af upptöku tónlistarmyndbands úr 

Klettafjöllunum, allt í G-dúr. Kántrí-hræra/samsull tónlistar: Stockhausen og The Birds. 

Innilokun Feneyja opnast upp í Klettafjöllin.“114 

 

Ragnar lýsir kliði frá gjálfri vatnsins og kliðlíki í síhreyfingu af endurvarpi 

ljóssins af gárunum á veggi sýningarstaðarins. Hljóð- /myndkliðurinn er aukinn með 

íblöndun kántrí-samspils frá myndbandsupptöku hljómlistarflutnings í Klettafjöllum. 

Listamaðurinn stendur við trönurnar og módelið klæðist Speedo. Málarinn málar eina 

mynd á dag. Æðrulaus er hann í  hlutverki listamannsins á vinnustofunni og málar sama 

viðfangsefnið dag eftir dag. Hann endurvekur hlutverk listamannsins á vinnnustofunni 

og setur kunnuglegt hlutverkið inn í daginn í dag. Það er ein leiksýning hvern dag fyrir 

fullri vinnustofu. Vinnustofa listamannsins er í áhorfinu full af fólki og athugasemdum 

þess, þátttöku í gjörningnum með því að horfa á og tengja saman menningartíma, 

samtímann við annan tíma. Listamaðurinn er til sýnis í eigin verki. Ragnar bendir á 

listamanninn sjálfan. Hann endurvinnur fyrri tímabil og setur inn í samtímann og bendir 

með því á að listamaðurinn og viðfangsefni hans eru í sífelldri endurmótun innan 

breytinga þjóðfélagsins. Hann vinnur með endurtekninguna í víðu samhengi, í 

viðfangsefni, í staðsetningu og brotum ótölulegra tilvísana sem vakna í áhorfinu. Engin 

endanleg niðurstaða er gefin til kynna. Miskunnarleysi lýsir sér í gjörningum. 

                                                 
114 Ragnar Kjartansson og Andjeas Ejiksson, „As if We Existed. Correspondence between Ragnar 

Kjartansson and Andjeas Ejiksson on Making of The End“, The End. Ragnar Kjartansson, ritstj. 
Christian Schoen (Ostfildern: Hatje Cantz, 2009), s. 89-90. Gjörningur bréfaskriftanna stóð yfir frá 
ágúst 2008 til mars 2009.   

Listamaðurinn dvelst í ögrandi sífellu. Fyrirsætan og málarinn eru innan 

leikmyndarinnar, báðir leikendur harmrænnar framsetningar í leikhúsi samtímans. 

Ragnars styðst við og leikur sér með hjáveruleikann í sviðsetningu verksins. Málarinn 

staðsetur manninn beinlínis innan „simulacra“ samtímans. Tilvist mannsins í dag 

myndar hjáveruleika hans. Eins og listamaðurinn lýsir gjörningnum hlaðast myndirnar 

upp meðfram veggjum hallarinnar. Óreiðan innan rýmisins er hluti ásýndarinnar og 

eykst dag frá degi. Þetta er bergmál af málaralist Feneyjaskólans á tíma síð-

endurreisnar og áherslan er lögð á ágæti listamannsins. Gjörningurinn er sífella. Fólk 

kemur og sér hluta af gjörningi, getur komið aftur en þá er ný mynd viðfangsefnisins 

tekin við en maðurinn er að mála manninn og kýs að mála hann í gervi samtímans með 

menningarlega leikmynd gjörningsins uppi við brunninn. Sviðsmynd gjörningsins í 

Feneyjum var baksvið í upphafi mótunar verksins. Hér er um að ræða innsetningu inn í 

fyrirfram mótaða sviðsmynd. Það fylgir sviðsmyndinni óhugur. Hrörnun. 

Eyðingarmáttur tímans. Fjallað hefur verið um hversu fundvís Ragnar er á sviðsmyndir 

fyrir gjörninga sína og talið minna á rústir í þeim myndheimi sem André Breton lýsir í 

manifestói súrrealistanna.115  

Hér er fremur bent á symbólisma. Í symbólisma var reglan að merking 

málverksins væri ekki fest í líkingu við drætti hins raunverulega heldur væri merkingin 

numin í/með tilfallandi sambandi milli þeirra táknmynda sem sjá má. Það er hin innri 

tenging sem festir möguleika merkingarinnar og áhrif heildarinnar.116 Súrrealismi birtist 

fremur í innri mótsögnum og samhengisleysi.117 Víst er að sviðsmyndinni sjálfri fylgir 

órætt yfirbragð og ber með sér fylgju dulúðar. Hér má samt sem áður telja að Ragnar 

tileinki sér sviðsmyndina samtímis því að koma henni fyrir í öðrum farvegi 

(appropriation). En hann tengir verkið ekki einungis hrörnun í staðháttum sviðsins í 

Feneyjum heldur samtímanum. Það er sífella endurtekningarinnar sem kallast á við 

afhelgun í samtímanum sambærilega við lýsingu Boris Groys og áður er getið. Ragnar 

                                                 
115 Budak, s. 21. Manifestó André Bretons: „Hið yfirnáttúrulega er ekki eins á öllum tímum; með 

einhverjum óljósum hætti tengist það tilteknu afbrigði allsherjar opinberunar sem við getum aðeins 
kynnst í einstökum smáátriðum: Dæmi um þetta eru rústir rómantíkurinnar, gínur nútímans eða hver 
önnur táknmynd sem fær snert við tilfinningum mannsins um stund.“ André Breton, „Stefnuyfirlýsing 
súrrealismans“ (1924), Marinetti, Majakovski, Marc, Tzara, Breton o.fl., Yfirlýsingar. Evrópska 
framúrstefnan, þýð. Áki G. Karlsson, Árni Bergmann og Benedikt Hjartarson, inngangur og skýringar 
Benedikt Hjartarson. Ritröðin Lærdómsrit (Reykjavík: Hið íslenska bókmenntafélag, Reykjavík, 2001),  

s. 406-407. Sjá einnig skýringar Benedikts Hjartarsonar: „Breton skírskotar hér á ný til hinnar gotnesku 
skáldskaparhefðar, en þær sögur eiga sér iðulega stað í rústum miðaldakastala.“ Sama rit, s. 470. 

116 Charles Harrison og Paul Wood, ritstj., „I Introduction. Legacy of symbolism“, s. 12. 
117 Sem dæmi um innri mótsagnir í súrrealisma er hér vitnað í André Breton: „Stefnuyfirlýsing 

súrrealismans (1924)“, í Marinetti o.fl. Tilvitnunin er í ljóð eftir Breton: „Döggin með læðuhöfuð 
dillaði sér á brúnni“, s. 438. Sjá einnig skýringar Benedikts Hjartarsonar, sama rit, s. 486.   



 34

fæst við málarahefðina innan sögulegrar staðsetningar en hann fæst einnig – innan 

málverkanna – við að mála í anda þeirra stefna sem unnið var með í 20. aldar myndlist 

og þess tíma framúrstefnur eru mátaðar við daginn í dag. Málverkin eru í anda leiksins 

sem framinn er í sýningarskálanum. Viðfangsefnið er ekki unnið djúpt í miðilinn 

málverk. Málverkin eru fremur eins og léttar teikningar með penslinum, tjáningarríkar 

útgáfur, gjálfur af ýmsum hugrenningum málarans innan vinnustofunnar. Setja má 

málverkin í stærra samhengi: gamansamar, hugdettur, staðsetningar, brotakenndar, 

lýsingar á staðháttum, tjáning listamannsins, litir, óreiðan, dimman, dramatík 

langvarandi í um það bil hálfs árs dvöl sem lagt var upp með upphafsgjörningi í 

bréfaskriftum.118 Hér spyr Andjeas:  

 

„Hvað um þína staðsetningu: Í enda langs gangs er maður í Speedo drekkandi bjór, 

listamaður, og hljómlistarmyndbönd frá Klettafjöllunum. Endurtekning myndgerðar 

af manninum í Speedo skýlunni að drekka bjór eins og enginn sé morgundagurinn 

og lífið hafi breyst í innihaldslausa myndframleiðslu og kántrí – samsull. Segðu mér 

meira um Klettafjallamyndböndin. – Hefur sá sagnaskáldskapur, sem þú vísar í þar, 

eitthvað að gera með jarðfræði og maðurinn við brunninn. Er þetta kaldhæðni af 

einhverju tagi, ögrun [...].“119 

 

Og Ragnar svarar um hæl: „Klettafjöll og Feneyjar eru tákngerðar erkitýpur, 

staðsetningar, tálbeitur með Walt Disney í farvatninu. Allt er þetta hljómlist, 

óútskýranlegt og vonandi frábært.“120 Gjörningurinn Endirinn er á staðnum og í rýminu 

má heyra hljóðupptöku tónlistar sem er tekin upp í frosthörku Klettafjallanna í bland 

við vatnsgjálfur Feneyjasíkisins. Stafræn upptaka myndbanda úr Klettafjöllunum er á 

fimm skjám í næsta herbergi. Ragnar hefur lýst þeirri hlið verksins. En í svari við 

fyrirspurn Andjeas ítrekar Ragnar hið brotakennda.121 Andjeas skrifar: „Já, ég er mjög 

áhugasamur um hvort þú hefur fundið það sem þú leitar að eða hvort fjöllin urðu 

gerólík? Líklega hefur þú fundið eitthvað gerólíkt – vegna þess að sagan, þessi staða, 

                                                 
118 Yfirlit mynda af málverkum Ragnars Kjartanssonar úr gjörningnum Endirinn frá Feneyjatvíæringnum   

birtist í bókinni: Ragnar Kjartansson, The End. Venezia 2009 (Reykjavík: Crymogea, 2010).  
119 Ragnar Kjartansson og Andjeas Eijiksson, s. 93. 
120 Sama rit, s. 94. 
121 Sama rit, s. 94-95. 

reyndar allur heimurinn virðist vera venju fremur óstöðugur þessa dagana.“122 Svar 

Ragnars er lýsing á staðháttum. Hann lýsir göngu frá hóteli í Banff að vinnustofu:  

 

„ [...] mæti dádýri af og til, einu sinni úlfi. Allan tímann hef ég verið með mínum kæra 

félaga Davíð Þór Jónssyni. Við höfum vakað næturnar langar undir áhrifum af Bourbon og 

stríðssöngvum. Í viku tvö tókum við upp myndbandið í andlegu áfalli sökum fegurðar 

staðarins. Það var mínus 20° stig. Hjálparmenn okkar hlutu kal og fóru á sjúkrahús. Þetta 

hefur verið afskaplega ánægjuleg vera en ég er engu nær því að upplifa Klettafjöll. Þau eru 

allsstaðar, á klukkunum, dagatölum og borðplötum. Þessi ímynd: uppnumin og himnaríki 

líkust, einnig rósemdin uppmáluð. Á biðstofum og á búllum heimsins gnæfa þau yfir 

aumlegri samfélagslegri stöðu okkar“.123 (Leturbreyt. hér). 

 

Ljósmynd úr Klettafjöllum í sýningarbókinni ber vitni um fegurð staðarins  

sambærilegri því sem James Elkins greindi frá áður um málverk Caspars David 

Friedrich en myndin snýr að dekkri hlið hinnar súblímu myndar. Opna í 

sýningarbókinni The End sýnir á áhrifamikinn hátt fellingar jarðskorpunnar sem ber við 

himin og nánast loka sjóndeildarhringnum. Andstæður hvítra og dekkri tóna ýkja ásýnd 

dimmu innan myndgerðarinnar því að sólarbirta handan fjallsins hægra megin mótar 

myndina skörpum skuggum en lýsir upp þröngan snævi þakinn forgrunn, eykur nálægð 

og hæð fjallhryggjarins og stærð náttúrumyndarinnar og þar með smæð mannsins sem 

situr við flygil við fjallsræturnar. Tæknilegir möguleikar með myndvinnslu hinnar 

stafrænu myndar hafa verið nýttir. Myndin gæti hafa verið tekin með aðdrætti linsunnar 

í því skyni að draga fram stærð (þó er það ekki ljóst). Áhrifin eru enn aukin með 

hreyfðri skerpu í fjarlægðinni.124 Ljósmyndin stendur stakstæð og ekki önnur slík sem 

heimild innan sýningarskrár en staðsetning fjallsmyndarinnar þar myndar samskipti við 

áhorfið á áhrifaríkan hátt. Hins vegar eru upptökur myndbandsins á fimm skjám af 

jafnmörgum staðsetningum með Klettafjöll að bakgrunni hljómlistarmyndbanda. 

Hljómlistarmönnunum Ragnari og Davíð Þór með hljóðfærum er komið fyrir inni í 

sviðsmynd fjallgarðsins.125  

                                                 
122 Sama rit, s. 96. 
123 Sama rit, s. 97.  
124 Ragnar Kjartansson, Endirinn – Klettafjöllin, (2009). Myndataka í umboði The Center of Icelandic 

Art, gerð í samvinnu The Banff Center í Kanada með styrkveitingu Stephan og Adriana Benediktsons 
til íslenskra listamanna, birt með leyfi Ragnars Kjartanssonar, i8 Reykjavík og Luhring Augustine New 
York, í The End. Ragnar Kjartansson, ritstj. Christian Schoen (Ostfildren: Hatje Cantz, 2009), s. 110-
111. Endirinn – Klettafjöllin, 2009, myndbandsinnsetning.   

125 Endalokin – Ragnar Kjartansson (2009), málverk og myndbönd, sýning í Hafnarborg 

Bera má saman málverk Friedrichs: Tveir menn hugleiða mánann  (1819/20) og 

myndbandsinnsetningu í Endirinn – Klettafjöllin.126 Hjá Friedrich standa saman tveir 

menn í forgrunni málverks og bera við og eru innan náttúrumyndar (sambærilegt við 

nefnt dæmi um Klettafjöllin). Mynd Friedrichs sýnir mennina horfa inn í myndsviðið 

og tilfinning er fyrir tignun þess sem við blasir innan málverksins eða spurningar um 

undur og dul heimsins. Klettafjöll, verk Ragnars, er tónlistarmyndband 21. aldarinnar. 

Aðalhlutverkið leika hljómlistarmennirnir eða er það á þann veg? Hér vildi ég nefna  

umfjöllun Emily Brady í ritgerð hennar um afstöðu Kants til náttúrumyndarinnar og 

rætt er um hina dýnamísku mynd. Sérstaða Kants er með hliðsjón af sýn hans á og 

reynslu af náttúrunni. Kant greinir milli hins stærðfræðilega háleita þar sem náttúran í 

stærð sinni fer fram úr skynjun og ímyndunarafli og hins dýnamíska háleita þar sem 

nema má (reynslu einstaklingsins) hið ósegjanlega, ógnvænlega og beinir hugsuninni 

og tilfinningum að hinu forskilvitlega. Brady vísar til ummæla heimspekingins Jean-

François Lyotard (í umfjöllun hans í tengslum við verk Barnetts Newman) þar sem 

Lyotard túlkar sýn Kants á hið háleita: Að fjallstindurinn er eitthvað meira en einungis 

fjallstindur, felur í sér eitthvað meira en eingöngu fyrirbærið, einhverja nálægð utan við 

skilning mannsins.127  

Hið póstmóderníska súblíma lýsir sér í myndgerð Ragnars í upptöku 

myndbanda í verkinu Klettafjöllin (2009) á þann hátt að stóbrotin ásýnd náttúrunnar er 

dregin inn í mynd hversdagsins sem leiktjöld tónlistarmyndbands og virðist mynd 

myndbandsins  mátuð við málverk Friedrichs á tíma rómantíkur í leit að hinu súblíma. 

Dæmi Elkins beindist að list sem var í leit að kjarna þess sem fengist var við og 

landslag var talið vaki að trúarlegri reynslu. Ragnar leitar mögulega hins súblíma í 

mynd Klettafjallanna. Stafræn myndatakan er höndlanleg eins og málverk. Myndbandið 
                                                                                                                                               

16. janúar – 28. febrúar 2010.  
126 Friedrich, Caspar David, Tveir menn að horfa á mánann [frá um 1819-1820, olía á léreft, 35 x 44 cm], 

í Norbert Wolf, Caspar David Frierich (1774-1840). The Painter of Stillness (Köln: Taschen, 2007), s. 
56. Málverkið er í Dresden Gemäldegalerie Neue Meister, Staatliche Kunstsamlung í Dresden. Ragnar 
Kjartansson, Endirinn – Klettafjöllin, (2009).  Myndataka myndbandsins Klettafjöll í umboði The 
Center of Icelandic Art, gerð í samvinnu The Banff Center í Kanada með styrkveitingu Stephan og 
Adriana Benediktsons til íslenskra listamanna, birt með leyfi Ragnars Kjartanssonar, i8 Reykjavík og 
Luhring Augustine, New York, í The End. Ragnar Kjartansson, ritstj. Christian Schoen [Bókin er gefin 
út í tilefni af sýningu í íslenska skálanum á Feneyjatvíæringnum, 7 júní – 22 nóvember, í Palazzo 
Michiel dal Brusà.] (Ostfildern: Hatje Cantz, 2009), s. 113.  

127 Sjá einnig Jean-François Lyotard (1924-1998), „What Is Postmodernism?“, Art in Theory1900-2000. 
An Anthology of Changing Ideas, ritstj. Charles Harrison og Paul Wood (Oxford: Blackwell Publishing, 
2004), fyrst útg. 2003, s. 1135. Lyotard aðgreinir smekkshugtakið hjá Kant og viðhorf hans til hins 
háleita [dýnamíska háleita]: „Við höfum einhverja Hugmynd (Idea) [guðshugtak] um veruleikann í 
heild sinni. En við megnum engan veginn að sýna þá hugmynd. Við getum numið dæmi um hið 
óendanlega stóra, hið óendanlega, hið feiknalega afl en sérhver kynning á hlut sem á að gera sýnilega 
hina einu stærð eða afl er og verður óendanlega ófullkomin. Þetta svið er ekki mögulegt að myndgera.“   

tekur tiltekið sjónarhorn og baksvið og hljómlistargjörningur fellur inn í fjallasýnina. 

Innsetningin með möguleikum myndbandsins er „life“: mynd í tíma með hjóðmynd.  

 

Gjörningurinn Endirinn fer fram í öðru rými. Gjörningurinn vekur með áhorfandanum 

hugrenningatengsl í ýmsu tilliti: Tilvísanir til menningar – og þar með til sögulegra 

tengsla. Kvikt ljósið af endurvarpi sólarinnar af gáruðu vatni síkisins á veggjum 

vinnustofunnar, leitandi línan og litaflæðið í málverkum listamannsins, vitund 

áhorfanda um veru hans í vinnustofunni dag eftir dag, brot tímans í skjalfestingu af 

hverjum degi í stöflum mynda sem hlaðast upp við veggi vinnustofunnar. 

Ljóskliðurinn, vatnskliðurinn blandast hljóðkliði hljómlistarinnar eins og lagskiptar 

pixla glærur stafrænnar myndar. Andstæður renna saman í texta-, leik-, hljóm-, 

myndlistarinnar og í tónsetningu myndbandsins má greina í nið tónlistarinnar 

setninguna: „ I have got the Hell, you have got the Heaven.“128  Ragnar teflir saman 

andstæðum, einnig í formrænni tilvísun. Hér er fengist við gjörning sem byggist á 

innsetningu: í sögulegu umhverfi bæði innan miðaldahallar og einnig hnattræns 

samhengis tvíæringsins. Hefðin lýsir sér í túlkun leiksins þar sem listamaðurinn leikur 

hlutverk sitt og miðlar með leik hefð innan málverksins (ára málverksins, málarinn, 

fyrirsætan). Inn í hefðina er komið fyrir stafrænu hljómlistarmyndbandi frá 

Klettafjöllunum. Samsetning gjörningsins er skírskotun til ólíkra menningartímaskeiða 

með hliðsjón af afar víðfeðmri heimsmynd sem einnig er sýnileg innan verksins, sett 

inn í umræðu menningarlegs samfélags okkar.  

 

Leikur listarinnar 

Í inngangi að Re-Enchantment ræðir David Morgan afstöðu Schillers um hlutverk 

listarinnar í bréfasafni hans Um fagurfræðilegt uppeldi mannsins. Schiller lagði þar til 

að í listsköpun skyldi leitað fyrirmyndarinnar í ímyndunaraflinu. Listamaðurinn átti að 

huga að mörkum milli svæðis hans sjálfs og raunveruleika hlutanna í kringum sig. 

Listin var sérstakur heimur listamannsins og fylgdi hans eigin eigin lögmálum. Listin í 

túlkun listamannsins skyldi sýna yfirburði hans innan marka hugmyndaflugs hans, ekki 

styðjast við raunveruna en að líkja eftir raunveruleikanum myndi lýsa sér í skorti á 

hugarflugi. Listamaðurinn átti því að leita sér að óháðri leið til að túlka fegurðina.129  

 Hugmyndir og kenningar Schillers um forsendur fyrir listsköpun eru einnig 

                                                 
128 Markús Þór Andrésson og Dorothée Kirch, s.104 
129 Morgan, s. 9. 

viðteknar í nútímalistum innan samfélagsins og eiga sér hljómgrunn þegar rætt er um 

skilyrði fyrir starfi listamannsins í samtímanum. Þannig tekst ritum Schillers enn að 

kveikja og vekja athygli á samanburði þess tíma við umræðu dagsins í dag. Þá voru 

skrif Schillers einnig viðbrögð við sögulegum atburðum í samtíma hans og vonbrigði 

vegna niðurstöðu þeirra átaka.130 Einnig er vitnað til sögulegrar þróunar í heimspeki og 

innan fleiri fræðasviða þess tíma sem Schiller brást við í kenningum og skrifum. 

Schiller lýsir í bréfunum sérstöðu listamannsins á þessum tímamótum en verkefni 

listarinnar beindust nú fremur að viðfangsefnum af veraldlegri toga en áður hafði verið. 

Grunnur að hugleiðingum Schillers liggur því einnig í þeim möguleikum listarinnar og 

listamannsins sem blöstu við í samtíma hans.131 Meginskýring Schillers var að 

mennirnir hefðu fjarlægst náttúruna vegna ofuráherslu siðmenningarinnar á vitsmuni og 

rökhyggju. Firring mannsins frá náttúrunni, verkaskiptingin og sérhæfingin höfðu gert 

úr mönnum her nytsamra þræla og ríkið ýtt undir stéttarandstæður og sérhæfingu.132 

Greina má hjá Schiller að siðferði og listir búi yfir eigin gildum og séu óháð því að vera 

undir forskrift. Hann hafnar því að listin lúti stjórnun „ríkis og klerkdóms.“133 Schiller 

leitar í skrifum sínum leiðar út fyrir spillingu stjórnmála og það svið mannlegrar tilveru 

er að hans mati einungis að finna í listinni. Schiller ljær listinni það hlutverk að göfga 

manninn og hann telur að listin muni á þann hátt stuðla að auknu jafnvægi í 

samfélaginu. Í fyrstu bréfunum fetar Schiller í fótspor Kants um hlutlausa smekkdóma 

listarinnar.134 En þrátt fyrir allt tal um hreina fegurð hafnar Schiller því að einangra 

listina frá samfélaginu. Listin í skilningi Schillers sýnist samofin allri reynslu. Öll 

skynjun er fagurfræðileg og af því sprettur krafan um að breyta á skapandi, listrænan 

                                                 
130 Þröstur Ásmundsson, „Inngangur“, í Frierich Schiller, Um fagurfræðilegt uppeldi mannsins, inngangur 

og skýringar Þröstur Ásmundsson, þýð. Arthúr Björgvin Bollason og Þröstur Ásmundsson, ritstj. Björn 
Þorsteinsson og Ólafur Jónsson. Ritröðin Lærdómsrit (Reykjavík: Hið íslenska bókmenntafélag, 2006),  

s. 40. Bréf Schillers eru í veigamiklum atriðum svar hans við frönsku byltingunni.    
131 Sama rit, s. 17. 
132 Sama rit, s. 45. 
133 Sama rit, s. 47. 
134 Skirbekk og Gilje, s. 446, 447. Um afstöðu Kants til dóma um smekk: „Dómar um þessi atriði byggjast 

á smekk manna en ekki þekkingu, smekksatriði eru þó ekki einkamál hvers manns handan allrar 
rökræðu. Kant gerir ráð fyrir að möguleiki sé á að komast að sameiginlegum niðurstöðum í mati á 
fegurð listaverka eins og í öðrum dómum. Slíkt samkomulag byggir ekki á reynslu eða fagurfræðilegri 
þekkingu. Dómar um fegurð eru bæði almennir og einstaklingsbundnir, þeir eru huglægir. Ef listaverk 
er skoðað af hlutleysi vakna sömu viðbrögð, og listaverkið vekur sama viðmót áhorfenda.“ Nánari 
skýring á hvernig Kant staðsetur hið fagra og mikilfenglega milli sannleika og siðferðis: „Bæði Platon 
og Aristoteles litu á listina sem eftirlíkingu af því sem er og af því sem átti að vera; þannig á fegurðin 
sér undirstöðu í hinu sanna og góða. Kant gerði hins vegar greinarmun á sannleika og siðferði 
(skilyrðislausa skylduboðið). Hið fagra og mikilfenglega er að mati Kants milli sannleika og siðferðis 
án þess að fagurfræði sé metin með algildum reglum vísinda eða siðfræði.“  

hátt. (Þar í liggur einn helsti munurinn á afstöðu Schillers og Kants).135 Hugmynd hans 

er að listin, sem slík, geti gefið vísbendingar um annan og betri heim og stuðli að 

manneskjulegra samfélagi. Schiller bendir á leikhvötina, sýndina í listinni og hið 

fagurfræðilega ástand, að í því felist lausn. Listin er nauðsynleg sem tenging og sættir 

andstæður í samfélaginu og hækkar menningarstigið enn frekar. Í samfélagi þar sem öll 

áhersla er lögð á vitsmuni þar þarf að þroska hið tilfinningalega svið. Leikhvötin gegnir 

því hlutverki að miðla milli skynsemi og tilfinningasviðs mannsins.136  

 
Inn í heimsmynd samtímans kemur Ragnar fyrir, í leik og með ímyndunarafli 

listamannsins, sínum eigin heimi og tengir hann hinni tilfinningalegu túlkun. Ragnar 

vinnur í anda rómantíkur en kemur verkum sínum fyrir innan menningarlegrar iðu í 

samtíma okkar. Hann blandar saman hugmyndaflugi og ímynd þess raunverulega, hinu 

ímyndaða og því sem virðist vera sannleikanum samkvæmt í sögulegri mynd í ýmsu 

tilliti. Hann leikur sér með það hlutverk að miðla milli tilfinninga skynheimsins og 

skynseminnar. Svo virðist sem leikhvötin hafi mjög afgerandi hlutverk í listformi 

Ragnars og hann virðist: „ ...vera heill maður þegar hann leikur sér.“137 Í leikþáttum, 

gjörningum Ragnars, er framrásin samofin endurtekningu andartaksins og ýtt að ystu 

mörkum þess sem mögulegt er. Schiller nefnir í einu bréfa sinna „innihaldsríkan 

óendanleika“138 fagurfræðilegt ástand sem samsvarar kenningu hans um leikinn í 

þremur atriðum: Í fyrsta lagi virðist maðurinn í fagurfræðilegu ástandi innan leiksins 

engum takmörkunum háður; fagurfræðilegt ástand færir honum hugmynd um mögulega 

fullkomnun. Þessi upplifun fegurðar, reynslan, gefur manninum fyrirheit um heilsteypt 

líf.139 Það er sem þessi líking við óendanleika andartaksins í leiknum höfði beint inn í 

gjörninga Ragnars og túlkun hans í endurtekningunni innan þeirra. Ekki er samt sem 

áður unnt að flytja líkingar Schillers um fagurfræðilega reynslu í óendanleika 

andartaksins, og koma þeim skilningi og lýsingu Schillers fyrir eins og 250 ára munur á 

menningarmynd hvors tímabils fyrir sig hafi ekkert vægi. En leikurinn, sem 

tjáningarform Ragnars, er mjög mikilsverður þáttur innan gjörninga hans og er sýndin í 

verkum hans: formrænt, táknrænt og tilfinningalega, óendanleiki andartaksins í 

                                                 
135 Þröstur Ásmundsson, s. 57-58. Sjá þar: „Schiller er, þrátt fyrir að fara í fótspor Kants um hlutlausa 

smekksdóma, talinn staðsettur á mörkum hins „sjálfsverulega“ og hins vegar hins „hlutverulega“ mats 
sem tók við í rómantíkinni. Hegel lauk miklu lofsorði á Schiller og setur hann fremstan meðal 
fyrirrennara sinna.“ 

136 Sama rit, s. 50. 
137 Schiller, s. 160.  
138 Sama rit, s. 194.  
139 Sama rit, s. 195. 

endurtekningu í leiknum í og með ímyndunarafli listamannsins í samþættingu í 

íblöndun allra listforma. Ef til vill, að svo miklu leyti sem mögulegt er á að draga 

líkingu með verkum Ragnars Kjartanssonar og kenningum Schillers, má benda á 

athugsemd hans um leikinn, þó einkum þar sem hann orðar alvöruna innan 

viðfangsefnisins: „Hvert léttvægasta viðfangsefni verður að meðhöndla þannig að við 

séum ávallt undir það búin að hverfa beint frá því til hinnar dýpstu alvöru. Hið 

alvarlegasta efni verður að fara þannig með að við séum alltaf fær um að skipta 

fyrirvaralaust á því og hinum léttúðarfyllsta leik.“140 Schiller telur að fegurðin: „ [...] 

þjóni ekki neinum sérstökum tilgangi, hvorki vitsmunalegum né siðferðilegum [...].“141 

En einmitt þess vegna leysir  hún manninn úr öllum fjötrum. Fegurðin sem „annar 

skapari“ veitir manninum aftur „að fullu frelsi til að vera það sem  hann skal vera“.142„Í 

ríki leikgleðinnar og sýndarinnar verða fjötrar mannsins leystir og líkamleg og 

siðferðileg þvingun ekki tilstaðar.“ (Leturbreyt. hér). (Tuttugasta og sjöunda bréf).143 

 

Gleðileikur, hlátur – „amor fati“  

Caroline Corbetta, listfræðingur, fjallar um list Ragnars Kjartanssonar í greininni: 

Brennivín Pizza.144 Hún telur hann vera rómantíker sem stöðugt velti fyrir sér hvernig 

túlka megi samtímann í og með listinni. Ragnar túlkar samtímann með leik í leik. 

Leikurinn er hans. Hann velur gjörninginn og kemur fram sjálfur, í eigin hlutverki og 

öðrum, með öðrum. Hann hefur sagt að leikur hans snúist um hlutverk listamannsins, 

meðal annars hlutverk hans innan tíma rómantíkur og í hlutverki listamannsins leitar 

hann án afláts að „listrænni lausn á ráðgátu tilverunnar“ þrátt fyrir að heimsmynd 

samtímans geri ráð fyrir niðurdrepandi niðurstöðu. Corbetta greinir afstöðu Ragnars til 

listsköpunar á þann veg að hann með leik og öðrum listrænum hætti túlki staðsetningu 

mannsins og viðfangsefni í tilverunni og með því freisti hann þess að bæta við og auðga 

lífið  – en jafnframt með því að fresta því að að horfast í augu við skelfingu tómsins.145 

Ragnar leikur með mismunandi hlutverk og notar hvert og eitt þeirra sem tæki til að 

máta við og mynda aðrar tengingar innan tilverunnar. Hvert og eitt gerva leikarans 

                                                 
140 Þröstur Ásmundsson, s. 203-204. 
141 Schiller, s. 195. 
142 Sama rit, s. 194-195. 
143 Þröstur Ásmundsson, s. 50. 
144 Caroline Corbetta, „Brennivín Pizza. Swimming in Death with Ragnar Kjartansson“, The End. Ragnar 

Kjartansson, ritstj. Christian Schoen (Ostfildern: Hatje Cantz, 2009), s. 27. 
145 Sama rit, s. 30-31. 

sýnir afmarkaða mynd en samtímis stuðlar sú mynd að reynslu í marglaga skilningi og 

viðtöku áhorfsins.   

Corbetta horfir á verk Ragnars eins og þau lýsi draumum æskunnar og 

upphafinni þrá en þaðan falli þau inn í depurðina – og þar fjalli þau um vonbrigðin. 

„Lífið er sorglegt og fallegt og list mín er byggð á þeirri afstöðu. Ég elska lífið og ég 

elska örvæntinguna sem fylgir því.“ Listamaðurinn vokir yfir heimshryggðinni – í þeim 

skilningi að fullnægja þeirri þrá að fara út fyrir líkamleg takmörk sjálfsins, – að taka því 

fagnandi, jafnvel afleiðingum þess sem tengir gleðina við sársaukann og dauðann. Það 

er hið kaldhæðnislega viðmót hlátursins sem ein athugasemd listamannsins gefur til 

kynna: „Hláturinn sem kveður við þegar horfst er í augu við hyldýpið, er 

uppáhaldshláturinn minn. Það minnir á myndir Ingmars Bergman, þær eru svo 

móðursýkislega fyndnar.“ Þar eru viðbrögðin við hinu óbærilega.146 Corbetta gefur því 

til kynna áhrif grískrar menningararfleifðar, óreiðuna í tilverunni og átök milli Apollóns 

og Díónýsosar þar sem átt er við víxlverkun „flokkandi hugsunar og hvata“, skynsemi 

og skynjunar.147 Áhrif frá Nietzsche koma fram í bréfaskriftum Andjeas og Ragnars: 

Ummælin amor fati (sættir sig við ölögin) eru viðhöfð um þann sem situr á bryggju úti 

fyrir sýningarskála í Feneyjum og horfir í djúpið.148 Sá Nietzschíski blær, sem þar lýsir 

sér, gæti bent til þess að Ragnar í endurtekningunni vinni með hliðsjón af goðsögninni 

um Sisyfos og íhugi þar með líkingu Nietzsche um eilífa endurkomu allra hluta, sífellda 

hringrás tímans með hliðsjón af náttúrunni sjálfri (eins og hjá grísku frumherjunum). 

Nietzsche lagði þessa tilgátu fram sem hugsanamódel og lagði samfélaginu til breyttan 

skilning á framvindu sögunnar – (ólíkan kristinni trú í áherslu á línulegri sögu, í 

grískum goðsögum hringrás náttúru) – að kenningin um eilífa endurkomu (og 

takmarkaðan tíma sögunnar) sætti menn við Sisyfosarverkefni sitt: 

 

„Forskrift mín að mikilleik manneskjunnar er amor fati: að maður vilji ekkert öðruvísi en 

það er – hvorki fram á við né aftur á bak, aldrei að eilífu. Ekki bara það að afbera hið 

nauðsynlega, enn síður að hylma yfir það (öll hugsjónamennska er lygi gagnvart hinu 

nauðsynlega) heldur elska það. (Ecce Homo).“149  

 

                                                 
146 Sama rit, s. 32-33. 
147 Skirbekk og Gilje, s. 551. 
148 Ragnar Kjartansson og Andjeas Ejiksson, s. 91. 
149 Skirbekk og Gilje, s. 544. 

Nietzsche losar okkur með þessu undan frumspekinni þar sem vísað er til annars heims 

í framtíðinni, frumspekilegra sjónarmiða um fyrirheit hamingju og sælu í öðrum heimi 

en þessum hér. Kenning hans felur í sér að hið eilífa og óendanlega sé hvergi að finna 

nema í þessu lífi.150 Það er engin sátt í verki Ragnars Kjartanssonar Endinum. Í verkinu 

styðst hann við líkingamál sköpunarinnar. Hann tekst á við að lýsa stöðu mannsins á 

jörðinni í hugmyndaleik listamannsins. Færir það sem hann fæst við inn í líkingamál 

með leik. Með orðum  hans sjálfs:  

 

„Þetta var gjörningur. Við dvöldum í Feneyjum í hálft ár. Í  palazzo við Canal Grande. Ég 

málaði hann á hverjum degi. [...]. Við vorum við brunninn sumarlangt inn í veturinn. Við 

umbreyttumst í vatn og stein. Við vorum í samvistum við þúsundir gesta, við hugavíl og  

rottur.“151 (Leturbreyt. hér). 

 

Hér má segja að listaverkið sé eins og það sé gljúpt/gegndrepa, inniheldur lag 

eftir lag merkingarlega sem má fletta. Merkingarlega/formrænt/táknrænt er verkið 

sambærilegt við dæmi Thierry de Duve um meðhöndlun listamanna á ritningagreinum, 

tilvísun til trúar og listar í tvö þúsund ára menningarsögu sett inn í samtímann. 

Gjörningurinn í heild sinni er sambærilegur við þau dæmi sem áður voru nefnd í 

mynddæmum James Elkins innan gagnrýnnar afstöðu listamannsins í meðhöndlun hans 

á trúarlegum líkingum. Tvö síðustu dæmin um myndgerðir í umfjöllun Elkins um 

trú/list voru: list sem  freistar þess að  komast að kjarna trúarinnar og list sem skapar 

nýja trú (traust) en ómeðvitað.152 Bæði þessi viðmið eru sambærileg við gjörninga 

Ragnars í verki hans Endirinn – Klettafjöllin. Viðmiðin eru inngreipt í 

málverkið/sviðsmyndina/staðsetningu og leik hans sjálfs í myndgerð Ragnars. En hann 

umbreytir leikrænni ásýnd verksins sem gæti það verið í ímynd um hlutverk 

listamannsins og vísar í ýmsu til rómantíska tímans, m.a. hina súblíma mynd 

Klettafjallanna en myndin sú er mátuð við myndgerð póstmódernisma. Sögulegar 

tilvísanir eru til málarahefðar staðarins sjálfs þar sem er Feneyjaskólinn í málaralist 

endurreisnar og þær tilvísanir eru settar inn í menningarumhverfi samtímans. Hann 

kemur marglaga tilvísun sinni í anda Schillers (í leik innan ímyndunarafls hans, í 

innihaldsríkum óendanleika) fyrir innan samtímanns á heimsviðburði myndlistarinnar, 

fjarlægir óþarfa málalengingar, málar manninn í sinni mynd beint inn í samtímann og 

                                                 
150 Sama rit, s. 558, 559. 
151 Ragnar Kjartansson, The End, Venezia 2009 (Reykjavík: Crymogea, 2010), bakhlið bókarinnar. 
152 Elkins, s. 37. 

setur á svið fjöldanum til umþóttunar. Tilvísun í niðurbrotið í hinni póstmódernísku 

mynd, sem Elkins lýsir í umræddu dæmi, er ljós. Fengist er við angistarfulla tilvist 

mannsins. Vitnað er í bréf Ragnars: „Annað verk í anda gjörningsins Endirinn verður 

einnig staðsett í verkinu en það er bergmál af upptöku tónlistarmyndbands úr 

Klettafjöllunum, allt í G-dúr. Kántrí-hræra/samsull tónlistar: Stockhausen og The Birds. 

Innilokun Feneyja opnast upp í Klettafjöllin. Öll innsetningin fjallar um mennsku.“153 

(Leturbreyt. hér).  

 

Áður er verki Mark Wallinger Angel (2000) lýst með hliðsjón af gjörningnum God. Í 

Feneyjum árið 2001 var framlag Englendinga til tvíæringsins þríliða „trip-tych“ eftir 

Wallinger. Eitt af verkunum var Kristsmyndin Ecce Homo (1999). Áhorfandinn gekk 

inn í hvítt rými og stóð andspænis skúlptúrnum. Tilvísun listamannsins í mannsmynd 

skúlptúrsins var ljós, í hlutverki mannssonarins sem var leiddur fyrir dóm fjöldans, 

augu lokuð. Mark Wallinger segir um verk sitt Ecce Homo:  

 

„Áríðandi var að Kristsmyndin átti að vera einstaklingur – maður framar skúlptúr. Ég kaus 

að hafa afsteypuna af raunverulegum manni framar öðru, áríðandi að afsteypan var í formi 

„marmara“ framar afsteypu í bronsi og áhrifin á þann hátt gerð meiri. Mér fannst mjög 

mikilvæg tenging við skúlptúr klassíkur og endurreisnar með sem minnstum en mjög 

mikilvægum áherslubreytingum höfuðsins og brjóstsins ... .“154 

 

Verkið er ekki Kristur. En hér er dæmi um skúlptúr af Kristi. Merking Kristsmyndar er 

tilvísun til staðar utan þess staðar sem verkið er í. 

Merking málverks Ragnars af – honum (ég málaði hann) – sem er ekki hann, er 

samtímis málverk af honum og sækir merkingu utan þess staðar þar sem gjörningurinn 

er framinn. En á sama tíma er táknsagan bak við málverkið – lesið sem Kristsmynd – 

orsök þess hvaða nálægð felst í verkinu og hversu vægi þungamiðju sjálfs gjörningsins 

með málverki mannsmyndarinnar eykst. Hér er íhuguð staða mannsins innan samtímans 

og samtímis er áhorfandinn látinn um að álykta um dóminn. Umræðu um 

Kristsmyndina má bera saman við ummæli James Elkins um málverk Édouard Manet, 

Kristur og englarnir, þar sem hann telur að málverkið hafi hvorki andmælt 

trúarsetningum né heldur meðtekið þær né endurskapað þær, né samsamað sig þeim. 

                                                 
153 Ragnar Kjartansson og Andjeas Ejiksson, s. 90. 
154 Serle, s. 15.  

Hið sama má segja um gjörninginn Guð í meðförum Ragnars með hliðsjón af kenningu 

Thierry de Duve um ritningastað. Til samsvörunar við það sjónarmið er sá háttur 

Ragnars Kjartanssonar að miðla til okkar gjörningnum: Endirinn – Klettafjöllin 

spurning um hvernig áhorfandinn meðtekur það sem þar er fjallað um. Dæmin, sem hér 

er vitnað til – úr bók De Duve: Look og til afstöðu Elkins, – eru hvorki óumdeilanleg 

túlkun á trú, né heldur er mögulegt að meta samsvarandi að gjörningur Ragnars 

Kjartanssonar Endirinn sé vitnisburður um tiltekinn ritningastað: Ecce Homo. (Hér er 

vísað til Elkins: Að því gefnu á hvern hátt hið merkingarlega er margvísandi; 

merkingin veit í margar áttir/sama sem trú eða jafngildi trúar.)155 (Leturbreyt. hér) 

 

 

Myndbandsgjörningurinn Ég og móðir mín (2000), (2005), (2010) 

 

Áður hefur verið lýst afstöðu Boris Groys til endurtekningarinnar (sem áður var 

einkenni trúarinnar) við endurtekningu af endurtekningu í fjölmiðlun og er 

skoðanamyndandi áreiti í samtíma okkar. Einnig hefur verið lýst hvernig 

endurtekningin leiðir að hjáveruleika tilvistar okkar. Endurtekningin er fyrir hendi allt 

frá fyrsta verki Ragnars: Óperan (2001).156 Gjörningurinn Endirinn  er endurtekning 

gerðarinnar, sífella sköpunarinnar, á sviðinu sjálfu í sýningarskálanum. Gjörningarnir 

Guð (2007) og Ég og móðir mín (2000), (2005), (2010) eru myndbandsupptakan sjálf. 

Textinn í Guð „sorgin sigrar hamingjuna“ með hljómlistarundirleik, verður lifandi 

endurtekning ólíkt því sem gerist þegar tæknin er látin um lykkjuna í sífellunni. 

Endurtekning textans með söngröddinni er önnur mótun því að eftirlíking hins vélræna 

verður mennsk ólíkt hinni tæknilegu sífellu þar sem endurtekningin verður framandi. 

Óbreytileiki stefsins verður lifandi með blæbrigðum og með því nær sá, sem leikur 

hlutverkið, að sefja tilfinningalega ólgu innra með sér. Tilfinningaleg túlkun 

söngvarans hleðst upp og myndar tengingu við áhorfandann. Er lykkjan í meðförum 

Ragnars einskonar sársaukafull tilraun til að stöðva stöðugan flaum tímans, tilraun til að 

staldra við og hægja á miskunnarlausri framrás tímans: 

 

 „Í öllum verkum mínum sækist ég eftir því að afmá nálægð dauðans meðan á listgjörningi 

stendur. Ég sækist eftir því að dauðahugmyndin sé fjarri þegar þú stendur að listsköpun. 

                                                 
155 Elkins, s. 93. 
156 Christian Schoen „The Dead King“, s. 67. 

Það tekst sérstaklega [...] stundum í líki knippis af andartökum sem eru fjarri sjálfu lífinu en 

á sama tíma einnig kjarni lífsins, tilveru minnar. Í öllum verkum mínum elska ég þá 

hugmynd að dauðinn sé á einhvern hátt fjarri þegar þú stundar listsköpun. Sérstaklega á 

þetta við þegar ég geri gjörninga [...]. Nokkur andartök sem eru utan lífsins, fjarri amstri 

hversdagsins ... samt eru þau kjarni tilveru minnar.“  

 

Corbetta líkir ástandinu, sem myndast meðan á gjörningum stendur, við möntru.157 

Gjörningurinn Ég og móðir mín er leikurinn sjálfur á sviðinu. Fyrsta upptakan á Ég og 

móðir mín er gerð árið 2000. Gjörningurinn er endurtekinn árið 2005 og þriðji 

gjörningurinn var frumsýndur í Flórens árið 2010. Ragnar fyrirhugar að taka upp 

gjörninginn á fimm ára fresti þann tíma sem örlögin búa þeim mæðginum. Í 

gjörningnum standa saman hlið við hlið hið gróteska og hið raunverulega. Sérkennilegt 

portrett af tveimur persónum þar sem móðirin spýtir munnvatni, hrækir á andlit 

sonarins og yfir son sinn í sífellu.158 Að mati Corbetta, en hún miðar umsögn sína við 

gjörninginn árið 2005 (grein hennar frá 2009), er sá verknaður sérstaklega ógeðfelldur 

vegna þess á hvern hátt hlutverki hinnar elskandi móður er snúið við. Myndin vekur 

ógeðfelldan blæ, og er afbökuð og ofsafengin. Móðurmyndinni er líkt við Kalí eða 

Medúsu, Judith og Salóme.159 Þetta verk er sérkennileg kveðja til móðurinnar og kynnir 

samskipti þeirra og framrás tímans á farsakenndan hátt en á bærilegan hátt vegna 

farsans þrátt fyrir allt og gefur vísbendingar um aðrar myndlíkingar.  

Í upptökunum standa þau upp við bókaskáp. Ein hilla skápsins er þéttskipuð  

innrömmuðum ljósmyndum sem líklega eru fjölskyldumyndir. Myndatakan af Ragnar 

og móður hans virkar eins og samsömun við bakgrunninn. Þau gætu verið leikendur í 

skemmtiþætti fáránleikans, svo þversagnakennt og ærslafengið er þetta stutta atriði. 

Bókstaflega lesið er þetta endurtekning hefðar leikhússins. Í stað óska um velgengi er 

stuðst við andstæðuna. Gjörningur ársins 2005 er styttri en virkar ítarlegri og hátíðlegri 

þar sem Ragnari stekkur ekki bros og hann horfir alvörugefinn á svip stöðugt í ljósop 

upptökuvélar. Móðirin reynir á sig við að koma frá sér munnvatni í andlit hans og yfir 

snyrtilegan klæðnað. Það sýnir sig skjálfti sem viðbrögð við munnvatnsgusum í 

andlitið. Áhorfið er ögrun við allt sem venjubundið er. Ragnar má segja – í hvaða 

                                                 
157 Corbetta, s. 34-35. Mantra vedískt ritual (eða særingarþula). 
158 Gjörningarnir eru mislangir. Sá fyrsti stendur um sjö mínútur, annar í tæplega fjórar mínútur (3:40) og 

sá, sem tekinn var upp árið 2010, í um tuttugu mínútur (20). 
159 Corbetta, s. 36. Hugsanatengsl eru við vönun eða að það afhöfða. 

hlutverki – Krists var tillaga í skrifum Corbetta.160 Þegar hefur verið minnst á lýsingar 

og umsagnir um þverstæður innan ritningagreina í myndbandsverkinu God og er 

samhljóma þeirri aðferð að beita þversögnum til að ná athygli. En háttur móðurinnar er 

ögrun við allt sem trúverðugt gæti talist og ögrunin er hugsuð fram í tímann eins og 

ögrun við rás tímans. Ragnar festir tímann í upptöku myndbandsins. Í þversögninni er 

fengist við nafnhvörf með merkingu texta í verkinu God en afgerandi myndhvörf í 

portrettmynd af móðurinni. Gjörningurinn var enn tekinn upp árið 2010. Framrás 

tímans er sýnileg í yfirbragði leikenda. Það er greinilegt á látbragði móðurinnar að 

gjörningurinn er áreynsla. Sonurinn snýr sér uppörvandi að henni öðru hverju. Það 

birtast bleytu-/vatnsblettir á hvítri skyrtunni og ósjálfráð viðbrögð hans við 

munnvatninu eru sýnileg í hrolli. Gjörningurinn tekur um 20 mínútur í flutningi. 

Áhorfið tekur tíma en umbreytist og myndar þversögn við það sem þætti viðeigandi 

viðbrögð við sérkennileika verksins.161  

 

Málarar á tíma endurreisnar unnu með sögulegar sviðsetningar ritningargreina. Þeir 

sviðsettu leik inn í sinn tíma með persónum málverka sem virtust vera í djúpum 

samræðum, sacra conversazione frammi fyrir áhorfendum. Þöglar kvikmyndir 

endurspegla sömu frummynd tungumálsins sem birtist í líkömum leikenda. Bill Viola 

fæst við myndbandsgjörninga í þá veru. Í afmörkuðum myndskeiðum styðst hann við 

frásagnir og rannsókn á myndum endurreisnarmálara.162 Áður er nefnt á hvern hátt 

Viola vinnur með frumefnin. (Tekið er dæmi um meðferð hans á líkamleika vatnsins, 

samanber í gjörningi Ragnars: „[...] the closeness of the saliva [...].“). Verk Viola 

Surrender (2001) sýnir tvo einstaklinga, karl og konu. (Um er að ræða tvö myndbönd,  

verkið er samsett). Leikarar eru í hálfmynd, myndatakan er andlit og andrými 

brjóstsins. Uppsetning myndar lóðrétta mynd þannig að annar aðilinn snýr öfugt en 

tengingin er vatnsflötur. Líkamleiki vatnsins gerir gjörninginn og sýnir sig í 

viðbrögðum leikara við forskrift listamannsins að tár og vatn eru þar lögð að jöfnu. Þau 

lúta hvort um sig í spegilmynd sína – eða hins – líkt og andlit þeirra sameinist þegar í 

vatnið kemur en rísa upp með vatninu sem hjúpar þau andartak. Harmrænt látbragð 

þeirra eykst í þremur endurtekningum. Það er sem snerting við hið líkamlega vatn 

                                                 
160 Sama rit, s. 36. 
161 Í sífellu endurtekningarinnar breytist hin annars þversagnakennda, ógeðfellda athöfn í upptöku og 

sýningu myndbandsins. Þversögnin sjálf mótar aðra mynd.  
162 John Walsh ritstj., „Emotions in extreme time: Bill Viola´s Passions project“, í Bill Viola. Passions, 

ritstj. John Walsh [Sýningarskrá, sýningarstjóri John Walsh] (Los Angeles: The Paul Getty Museum, 
The Getty Publications, 2003), s. 40. 

framkalli svörun í viðbrögðum leikenda.163 Vatn er tákn, maðurinn er vatn, 

myndhvörfin eru vatn. Speglunin, hjúpurinn er vatn, og sýnt mjög hægt – eins og Viola 

vinnur – hylur vatnið og myndar nýja mynd, vatnið er innhverfing. Viola afmarkar og 

afmáir allt sem ofaukið er. Samanburður er sem áður við kenningu James Elkins: Að 

afmá til að komast að kjarnanum (eða dæmi Jeremy Biles um viljandi skírskotun, 

smyglun: í einlægni í túlkun trúar). Viola breytir „life“ upptöku með möguleikum 

tækninnar. Ragnar notar hins vegar myndatökuna „life“ og styðst við sífellu 

endurtekningarinnar „life.“  Hann vinnur í anda þess að afmá allt sem er ofaukið en 

lestur myndarinnar er ekki hið uppnumda eins og það nálgast hjá Viola, heldur beinist 

að þversögninni. Þversagnir eru það sem vekur athygli í myndgerð Ragnars hugsanlega 

sér í lagi í þessu verki hans í samanburði við þau verk sem hér hafa verið til 

umfjöllunar. Andstæðan við þversögnina, eins og verkið er hér lesið, væri 

óframkvæmanleg. Verkið væri ekki slíkt sem það er nema vegna þversagnarinnar í 

látbragði móðurinnar og leikur hennar ekki slíkur sem raun er á nema fyrir sakir þess. 

Þversögnin bætir hér ekki neinu við verkið heldur skapar það.  

 

 

Staðsetningin trú/list 

 

Sjónarmið Gregg Bordowitz er að trú og list eigi sér sama tilfinningalega uppruna.  

Hann telur að list og trú tengist allt frá frumbernsku. Þetta er spurningin um 

heimsmyndun sem forsendu að sálrænni velferð einstaklingsins og undirstaða 

trúarinnar. Hvert og eitt okkar verður að trúa á að við sköpum heiminn fyrir okkur sjálf. 

Það er nauðsynlegt fyrir mótun einstaklingsins og mikilvægt að sjá að eitthvað var til á 

undan en einnig það að hver og ein manneskja skapi og bæti við það sem fyrir er. 

Spurningar Bordowitz fjalla um siðferðilega afstöðu einstaklingsins. Er hlutverk 

listamannsins að benda hverjum og einum á siðrænan þátt í sköpuninni? Felur hin 

fagurfræðilega framkvæmd í sér vakningu á og áhuga á heiminum? Örvar listin og 

hvetur til tilfinningalegrar þátttöku? Þrátt fyrir að vinna á mismunandi sviðum – og með 

ólíkum hætti, bera bæði trú og list með sér tilgang þess að skynja tilveruna á 

tilfinningalegan hátt. Hér er vísað til hins sálræna í sköpunarferlinu.164  

 

                                                 
163 Sama rit, s. 45-46, 58. 
164 James Elkins og David Morgan, ritstj., s. 122-123. 

Freud lagði til tvær kenningar um fyrirbærið trú. Fyrri kenning hans byggðist á því að 

trúin ætti upptök sín í einstaklingnum.165 Hann skilgreindi trú sem vörn einstaklingsins 

gegn ógnandi hliðum náttúrunnar. Þær ógnir mætti ráða við með því að persónugera 

slíkar hamfarir. Að mati Freuds er í guði/föðurnum endurvarp föðurmyndar frá himnum 

en djúpt í minni barnsins er hinn jarðneski faðir líkt og góðviljað yfirvald í okkar mynd. 

Freud taldi því að guð væri upphafin föðurímynd. Önnur kenning Freuds um trú er 

sögnin um Ödipus, arfleifð í anda goðsagnar um föðurmorðið. Föðurmorðið myndar 

bæði hina siðferðilegu sýn og trúna á yfirvaldið og myndin er dregin upp í hugtakinu 

bann-helgi.166 Hick telur rétta (að einhverju leyti) þá afstöðu um guðinn sem er mótaður 

í sál barnsins í þeirri mynd sem ímynd foreldra gefur, með hliðsjón af semitískum 

trúarbrögðum með áherslu á föðurmyndina. En skýring Freuds tekur ekki til trúar með 

hliðsjón af heimsmyndun. Að mati Hicks er alhæfingin um að trúin veiti alltaf huggun 

einnig röng því að trúin ögrar.167 Lífið er manninum örðugt. Hann þarf að rækja 

skyldur. Lífið í heild sinni er þjáningarfullt og maðurinn leitar útgönguleiða. Freud 

fjallar því um leiðir mannsins í frávísun á tilvist hans sjálfs og þar er trúnni komið fyrir. 

Freud telur trúna afneitun þessa heims í þeim tilgangi að létta og skýra tilveruna og 

markmið lífsins. En ásamt fleiru (samanber trúna) telur Freud listina vera 

uppbótartilfinningu í anda göfgunar, tilfærslu og bælingar hneigða eins og 

kynhneigðarinnar. Sálarlífið leyfir slíka tilfærslu og með því möguleika á að auka gleði 

og fullnægju í lífi mannsins.168 

 

Sjónarmið guðfræðingsins Jeremys Biles hefur áður komið fram þar sem hann greindi á 

milli meðvitaðra tilvitnana listamannsins til trúarinnar í verkum hans, nefnt smyglun – 

og síðan aðskilin og ómeðvituð var trú í dulargervi. Biles bætir við það sem nefnt er 

fyrrgreint (freudísk fyrirmynd að tilurð og staðsetningu trúar/listar) og setur fram 

                                                 
165 John Hick, s. 111. Áður hefur verið vitnað til Johns Hicks um samsvörun innan trúarbragða. Hann 

gerir stutta grein fyrir afstöðu Sigmunds Freuds (1856-1939) til tengsla trúar og sálgreiningar. Hicks 
greinir þar trúargagnrýni Freuds (og Feuerbachs) í stuttu máli. Yfirleitt er það sjónarmið þeirra sem 
aðhyllast afbyggingu (en innan þeirrar stefnu eru margar útgáfur af gagnrýni á trú) að guðir og hið 
algilda stafi frá vitund mannsins sjálfs. (Freud er talinn vera undir áhrifum frá trúargagnrýni Ludwigs 
Feuerbachs (1804-1872) sem taldi Guð vera endurvarp æðstu hugsjóna mannsandans sjálfs.) Fyrsta 
tillaga Freuds kemur fram í: Sigmund Freud, Blekking trúarinnar, þýð. Sigurjón Björnsson (Reykjavík: 
Hið íslenska bókmenntafélag, 1993), s. 24-26. Þar skilgreinir hann trú eins og myndhverfingar og 
uppfyllingu óska mannkyns, eina af elstu og sterkustu óskum mannsins. 

166 Sama rit, s. 111-112, 113. Sjá einnig skýringu Hicks, s. 124. Um kenninguna, sem Freud lagði til um 
frumföðurmorð, hafa mannfræðingar ekki sammælst og að þeirra mati er heppilegra að líta á hana sem 
freudíska goðsögn. 

167 Sama rit, s. 124.   
168 Sigmund Freud, Undir oki siðmenningar, þýð. Sigurjón Björnsson (Reykjavík: Hið íslenska 

bókmenntafélag, 1997), s. 26, 27. 

hugmynd sína um bælingu trúarinnar. Hann dregur fram samsvörun með bælingu sem 

verður til sökum boða og banna menningarinnar (mat Freuds á hvernig hvatrænar óskir 

mannsins eru bældar) og yfirfærir þau bönn sem hafa innhverfst á að trúarlegar 

myndbirtingar þyki ekki boðlegar (að mati James Elkins frá módernisma frá um miðju 

20. aldar að telja).169 Biles bendir á hugtakið heimlich hjá Freud, hvernig merking 

orðsins heimlich ummyndast í tvíátta merkingu: heimlich-unheimlich. Freud bendir þar 

á markmið meðferðar sinnar í sálkönnun. Hann leiðir í ljós það sem hefur verið hulið. 

Hið bælda snýr við og lýsir sér jafnt í hinu hversdagslega: í mismælum, minnisglöpum, 

orðaleikjum og draumsýnum og getur einnig birst í listforminu. Biles varpar þannig 

fram séráliti að „bælingu trúarinnar í samtímalistum.“  Biles telur trúna til hins bælda, 

einnig það sem birtist, því sem tekst að komast upp á yfirborðið. Biles nefnir þrjú atriði 

í álitsgerð sinni í þeim tilgangi að skýra nánar umræðu málþingsins: Hann nefnir í 

fyrsta lagi þöggun hins trúarlega. Í annan stað lýsir hann meðvitaðri notkun listamanna 

í tilvísun til þess sem telst trúarlegt (hér áður nefnt smyglun) og loks greinir hann hið 

ómeðvitaða, trú dulargervisins, sem er undirliggjandi. Þar vitnar hann til rannsókna 

Mircea Eliades. Sé svo að trúin snúi aftur í samtímalistinni, snýr trúin ekki aðeins aftur 

sem hugarburður hins liðna heldur sé um að ræða síbreytilega birtingarmynd inn í 

menningarmynd hvers tíma.170 Upplýst fólk getur lesið fræðasvið trúarinnar og túlkað 

hugsanleg dulin viðfangsefni innan samtímalistar. Ef trú „sækir að“ hinu sjónræna er 

hægt að greina slíkt og varpa þannig ljósi á hið ómeðvitaða sem býr í verkinu. Mircea 

Eliade hefur fjallað um frummyndir sem bera með sér dulvituð sammannleg trúartákn. 

T.d. hefur verið rætt um trúarhefðir, sbr. endurtekninguna, í þessu samhengi. Hér kemur 

til hið margátta sjónarhorn. Bæði þar og ekki þar má sjá trú, – „endursýnda“ fundi við 

hið trúarlega sem skjalfesta í dulargervi trúarlegar myndbirtingar úr undirvitundinni.171 

Eliade telur að ekki þurfi að leita til Freuds til að leita ímynda goðsögunnar í 

undirmeðvitund nútímamannsins. Eliade: „Hinir venjubundnustu staðir eru krökkir af 

ímyndum og þau tákn eru alls staðar í umhverfi hins trúlausasta „raunsæismanns“.“ 

Ímyndir hverfa aldrei frá hinum raunverulega heimi sálarinnar. Yfirbragðið getur breyst 

                                                 
169 Biles, s. 190. Sjá einnig: Sigmund Freud, Blekking trúarinnar, s. 16. (Biles setur fram hugmynd sína 

og setur á sama tíma innan sviga það sem Freud hafði sjálfur um þessi tvö svið að segja.) 
170 Sama rit, s. 187-188. 
171 Sama rit, s. 190. 

en virkni (hlutverk þeirra) heldur sínu. Það þarf einungis að lesa í felumyndir þeirra 

handan við seinustu birtingarmyndir.172  

 

Bordowitz spyr hvort hin fagurfræðilega framkvæmd feli í sér vakningu og áhuga á 

heiminum. Örvar listin og hvetur til tilfinningalegrar þátttöku?: „ ... það eftirtektarverða 

við listgjörninginn ...“, „hver gerð fagurfræðilegs eðlis hefur það að viðfangsefni að 

endurvekja áhuga áhorfandans á heiminum.“ Bordowitz svarar sér sjálfur: „ ... að vinna 

að list er að vekja með áhorfandanum eða listamanninum sjálfum ókunnugleika, að 

vekja áhuga á hinu framandi ... .“173 Biles ræðir hversu mikilsvert áhrifavald það er að 

gera hið venjubundna óvenjulegt í þeim tilgangi að gera hið venjubundna áhrifaríkara. 

Með því að leita í hið dulúðuga við hið venjubundna er þannig bent á og mælt með: Að 

gera grein fyrir trúarlegu inntaki á kynlegan, skuggalegan hátt með því að myndgera 

kenninguna og endurvekja þannig ímynd trúar. Hið kynlega, jafnvel hið skuggalega, 

lýsir og vekur hið furðulega og forvitnilega sem alltaf var þar fyrir að mati Biles. Hann 

leggur til að gera hið kunnuglega óhefðbundið í kenningasmíðum. Hið ókunnuglega 

vekur reynslu af trúar/list/fagurfræðilegum toga.174 Hér má greina skyldleika með 

verkum Ragnars Kjartanssonar í því hvernig hann í þverstæðum og endurtekningum og 

með ímyndunaraflinu styðst ekki við raunveruleikann heldur bætir við og vekur 

viðbrögð áhorfandans. 

 

 

Söguleg bygging. Aisthesis til aesthetica til aisthesis 

 

Í umræðu fræðimanna myndar listfræðingurinn Thierry de Duve trúarsvið hins 

vestræna heims í sem stystu máli: Hann rekur sögu kristinnar guðsmyndar frá tíma 

heilags Tómasar frá Akvínó (1225-1274) þar sem guðsmyndin er tengd frumhreyfiafli. 

Upplýsingin færði okkur á annan stað í stað frumhreyfiafls (hér er vísað í áhrif frá 

heimspekingnum Aristótelesi á 13. öld).175 Í stað þess að vera bundin lögmáli höfum 

við siðræna forskrift. Horfið er frá heilögum Tómasi frá Akvínó að afstöðu Kants og 

skilyrðislaus siðaboð koma í stað lögmáls. Hann lýsir því hvernig siðræn afstaða Kants 

                                                 
172 Mircea Eliade, Images and Symbols. Studies in Religious Symbolism, þýð. Philip Mairet (Princeton: 

Princeton University Press,1991), s. 16. 
173 James Elkins og David Morgan, ritstj., s. 159. 
174 Biles, s. 192. 
175 McGrath, s. 132-133. Sjá þar guðs-sannanir: Verufræðilegu rökin. 

er einnig fólgin í fagurfræði hans. Tomoko Masuzawa, list- og trúarbragðafræðingur, 

kemur að lýsingu sinni á tilkomumikilli mynd af byggingu vestrænnar menningar þar 

sem eitt tímabil tekur við af öðru en hefur samt fólgið í sér hið fyrra. Samsvörun er með 

lýsingu hennar og lýsingu De Duves um hvernig eitt viðhorf leysir annað af hólmi. Hins 

vegar bendir Masuzava á hversu áríðandi sé að koma auga á að tími upplýsingar var 

tími mikilla umskipta á hinu hugmyndafræðilega sviði og við eigum við skylda stöðu 

að stríða en þó ekki sambærilega, í samtímanum. Að hennar mati er mikilvægast að 

ræða það sem skapar núverandi stöðu.  

Í eftirmála Jojada Verrips mannfræðings við Re-Enchantment, beinir hann 

athygli lesanda að líkamlegri nálgun í sambandinu trú/list.176 Hann tekur fram fræði 

Aristótelesar og gerir stuttlega grein fyrir á hvern hátt listform samtímans hafi í 

síauknum mæli höfðað til líkamleika skynjunarinnar. Sama efni er til umfjöllunar hjá 

honum og Birgit Mayer mannfræðingi í greininni: „Aesthetics“ í safnriti greina í Key 

Words in Religion, Media and Culture.177 Lýst er breytingum í áherslum fagurfræði 

sem átt hafa sér stað undanfarna áratugi með hliðsjón af kenningum heimspekinga. Frá 

upplýsingu í lok 18. aldar hefur fagurfræði Kants verið helsta viðmið innan fagurfræði. 

Áður var merking hugtaksins mun líkamlegri og forn tenging hugtaksins var fremur við 

hið tilfinningalega og skynræn áhrif hins fagra. Í kenningum Aristótelesar eru næmi og 

reynsla mannsins bundin öllum skynfærum hans. Nú sem stendur virðist vera afturhvarf 

til þessa breiðari skilnings Aristótelesar á fagurfræðinni og sá skilningur er til 

umfjöllunar innan mannfræði o.fl. fræðigreina sem kanna trú og fjölmiðlun. Meyer og 

Verrips greina þróun í mótun hugtaksins fagurfræði seint á 18. öld: frá aisthesis til 

aesthetica. Í De Anima fæst Aristóteles við spurningu um hvernig sálin, sem hann skilur 

sem óefnislega heild er búin sérstökum hæfileikum. Sálin er uppspretta og orkubrunnur 

mannsins.178 Við nemum hluti gegnum fimm mismunandi skilningarvit. Sálin greinir 

sérstakar birtingarmyndir en einnig heildina. Eðli hefur t.d. áhrif á okkur sem heild en 

einnig á aðskilinn hátt með skilningarvitum. Aesthesis vísar til allrar reynslu og er 

undirstaða þekkingar á heiminum. Afstaða Aristótelesar var í framrás tímans lögð til 

                                                 
176 Jojada Verrips, „Afterwords: Missing the Religion, Overlooking the Body“, í Re-Enchantment. The 

Art Seminar, 7. bindi, ritstj. James Elkins og David Morgan (New York, London: Routhledge, 2009), s. 
294. 

177 Meyer og Verrips, s. 21. 
178 Sama rit, s. 22. Að mati Aristótelesar er skilningur okkar á heiminum numinn gegnum fimm 

skilningarvit og eru grundvöllur að: 1) getu til að sjá okkur fyrir fæðu; 2) hæfni til að nema heiminn 
(aisthetikon); 3) hæfni til að gefa tiltekna mynd af heiminum, (representations); 4) íhugun (nous); 5) 
löngun, þrá (orekliton). Allt er þetta gert mögulegt fyrir tilstilli skilningarvitanna. Aristóteles telur að 
snertingin sé grundvallandi (til að geta aukið kyn sitt og sem varnarháttur).   

hliðar. Á vestrænu menningarsvæði þróaðist áherslan fremur á sjónrænan skilning þess 

sem augað nemur, sem afleidd hugsun og ályktunarhæfni eru byggð á.179 Aesthetica 

varð að vinsælum vísindum fegurðarinnar og heimspeki listarinnar með áherslum 

Kants. Meyer og Verrips lýsa fegurðarskilningi Kants eins og afmörkun.180 Þrjú atriði 

eru tilgreind í þá veru: Í fyrsta lagi er sú aðgreining sem varð milli efnis og anda – milli 

skynheims og skynsemi (rökhyggju). Það fól í sér að lítil  áhersla var lögð á 

tilfinningalega reynslu. Verrips nefnir hér að: augað varð auga hugans og eyrað eyra 

hugans – en önnur skynfæri tengdust ekki fagurfræðinni. (Það var síðar með 

fyrirbærafræði heimspekingsins Maurice Merleau-Ponty (1908-1961) um skynjunina og 

veru mannsins í heiminum (Phenomenology of Perception (1945)) að aisthetis 

reynsluheimsins var viðtekin á nýjan leik). Í annan stað varð kantísk fagurfræði tengd 

hámódernisma og hálist. Hins vegar var afstaða til fjöldaframleiðslu hluta og 

myndgerðir af þeim toga tengd neyslu lágmenningar og fjöldans. Meyer og Verrpis 

bera saman afstöðu til hins fagurfræðilega og félagslega. Þau setja fram líkingar 

sambærilegar við aðskilnað sem kom í ljós milli trúar og veraldarhyggju á tíma 

upplýsingarinnar og í kjölfar hennar. Hins vegar benda þau á að rannsóknir um að áhrif 

mynda, hljóðs og texta leiði í ljós fagurfræði sem nú er komið fyrir innan daglegs lífs. 

Aesthesis og fræði Aristótelesar búa þar að baki. Skynsemin og næmi tilfinninga vinna í 

einingu  og byggjast á hinu líkamlega og hreyfa jafnt við skilningarvitnunum, einnig 

með hliðsjón af myndefni. Hin félagslega áhersla snýr einnig að því hvernig góður 

maður verður að góðum manni.181 Siðfræði heimspekinganna stefnir að æðstu gæðum 

en leiðir þeirra að settu marki eru á sama hátt ólíkar og fagurfræðileg afstaða þeirra. 

Kant hugsar sér að til séu algildar siðferðisreglur sem gilda alltaf án undantekninga og 

óháð aðstæðum. Kant reisir siðferðið á rökum skynsemi. Til að breytni sé rétt þarf 

gerðin að fara eftir reglu þar að lútandi.182 Ef leitað er til fornaldar (eins og Meyer og 

Verrips gera hér) er kenning Platóns talin vera baksvið að siðferði Kants, trúr 

                                                 
179 Meyer og Verrips, s. 22. Hér er Descartes nefndur þar sem hann er talin hafa lagt til grunn að 

aðskilnaði sálar og líkama: cogito ergo sum. Meyer og Verrips greina einnig frá afstöðu Alexanders G. 
Baumgartens sem kynnti aesthetica um miðja 18. öld. 

180 Meyer og Verrips geta þess að aðrir hugsuðir: Schiller, Schelling, Hegel, Schopenhauer og Marx hafi  
einnig fjallað um fagurfræði en greining Kants hafi náð fótfestu. Eftirtaldar forsendur Kants fyrir 
greiningu fegurðarinnar voru (með mikilli einföldun): 1) forsendur hans um hlutleysi, 2) um tileinkun 
fegurðarinnar án allrar tilgangshyggju, 3) hið forskilvitlega í umfjöllun og upplifun á hinu fagra 4) 
sameiginlegir hlutlausir dómar um fegurð, og auk þessa hið háleita – ægifegurð. Sjá Meyer og Verrips, 
s. 22, 23. 

181 Sama rit, s. 24-26. 
182 Göran Bexell og Carl-Henric Grenholm, Siðfræði af sjónarhóli guðfræði og heimspeki, þýð. 

Aðalsteinn Davíðsson (Reykjavík: Skálholtsútgáfan, Siðfræðistofnun Háskóla Íslands, 2001), s. 127. 

frummynd um siðferði. Undirstaðan í kenningu Aristótelesar um dyggðir er tilgangur 

gerðarinnar sem leiðir að tiltekinni hegðun, byggð er á þekkingu og reynslu.183  

 

 

Lokaorð 

 

Rit listfræðingsins James Elkins er undirstaða samræðu fræðimanna innan málþings um 

birtingarhætti trúar í samtímalist. Elkins gerir sérstaklega grein fyrir því á hvern hátt 

samband trúar og listar birtist innan myndbandsgjörninga póstmódernisma, helst undir 

gagnrýnum formerkjum og hann flokkar þau dæmi. Tvö dæmi flokkunarinnar eru borin 

saman við gjörninga Ragnars Kjartanssonar: List sem freistar þess að komast að kjarna 

trúarinnar – og list sem skapar nýja trú (traust) en ómeðvitað. Samanburður með 

dæmum Elkins hefur snúist um þrjú af verkum Ragnars, myndbandsgjörninginn: Guð 

(2007), gjörninginn Endirinn, sem sýndur var ásamt gjörningi hljómlistarmyndbandsins 

Klettafjöllin (2009) sem samfellt verk á Feneyjatvíæringi það ár og loks 

myndbandsgjörninginn Ég og móðir mín (2000), (2005), (2010). Samkvæmt lýsingu 

Ragnars hefðu fyrsti og síðasti gjörningur, sem hér um ræðir, ekki verið gerlegir nema 

vegna tæknilegra möguleika myndbandsins.  

Gregg Bordowitz kvikmyndagerðarmaður mótmælir því hins vegar að 

myndlistarmenn smygli, laumi tengslum trúar/listar inn í verk sín. Í umræðu 

málþingsins um endurkomu trúar og sérkennilega staðsetningu hins trúarlega í myndlist 

samtímans ítrekar hann að myndlistarmenn vinni ekki á þann hátt. Það skapi bæði 

neikvæða mynd af vinnu listamannsins og tengingunni trú/list innan listgjörningsins. 

Þess í stað dregur hann upp mynd af listsköpun sem gerir ráð fyrir greiningu listaverka 

á sálrænu sviði og spyr um heimsmyndun og hið siðferðilega innan sköpunarverksins. 

Minnst er á viðhorf guðfræðingsins Jeremys Biles en hann fer bil beggja milli 

sjónarmiða Elkins og Bordowitz. Stiklað er á stóru í umræðu um trú/list innan 

framvindu listasögunnar frá upplýsingu, rómantík og helstu mót/staði með hliðsjón af 

umræðuefninu. Thierry de Duve listfræðingur veltir fyrir sér hvort myndlistarmenn hafi 

sjálfir afhelgað hið trúarlega í myndlist. Hann bendir á að myndlistarmenn hafi valdið 

                                                 
183 Jean Porter, „Virtue ethics“, The Cambridge Companion to Christian ethics, ritstj. Robin Gill 

(Cambridge: Cambridge University Press, 2001), s. 97- 98. Sjá einnig Bexell og Grenholm, s. 148. Þar 
segir: „Í dyggðasiðfræði Aristótelesar er spurt hvað einkenni góðan mann og sú spurning kemur á 
undan hver er rétt breytni, dyggð er mikilvægari en hugtökin rétt og skylt.“  

breytingum innan myndlistarinnar og nefnir í því sambandi m.a. afnám hinnar 

evklíðsku myndar í kúbisma. Dæmi De Duves um slíkt innan trúar/listar er þekkt 

málverk eftir listmálarann Édouard Manet (1832-1883): Kristur og englarnir (1864).  

Í myndflæði samtímans eru möguleikar miðlunarinnar miklir. Fjölmiðlunin 

endurspeglar það sem hæst ber á hverjum tíma. Hinsvegar er það sem hæst ber 

jafnframt þar staðsett vegna endurtekningarinnar innan miðlunarinnar. Boris Groys, 

listfræðingur, fjallar um áhrifamátt endurtekningarinnar sem áður var viðtekinn innan 

trúarinnar en hefur nú yfirtekið allt samfélag samtímans og myndar hjáveruleika, 

hliðarmynd við raunveruna. Hið stafræna í miðluninni er nýtt viðmið í samtíma okkar. 

Hann nefnir myndir trúarlegs eðlis í staðfærslu (topology) til stafrænnar miðlunar 

samtímans. Umræðan snýst um fréttamyndir af stríðsátökum. Dæmi þessa er dregið af 

árásinni á Tvíburaturnana í New York og myndefni myndlistarinnar tengt þeim atburði. 

Fréttamyndir birta myndir af stríðsátökum fyrir botni Miðjarðarhafs en þar er um að 

ræða dæmi sem Groys telur vera myndbirtingu trúar/listar í samtíma okkar. Hið 

siðferðilega er hluti af umfjöllunarefni málþingsins ásamt því fagurfræðilega og til 

sögunnar eru nefndir heimspekingar allt frá Aristótelesi á síðmiðöldum til Kants á tíma 

upplýsingar. Friedrich Schiller og Hegel koma við sögu og mannfræðingarnir Birgit 

Meyer og Jojada Verrips ræða endurkomu fagurfræði sem byggð er á fræðum 

Aristótelesar en að mati þeirra hefur reynsluhyggja verið að birtast í svip í 

viðfangsefnum samtímalistar.  

Hin listfræðilega umræða er studd sjónarmiðum listfræðinga en fjallað er um 

valda gjörninga Ragnars og þeir settir í víðara samhengi í samsafni greina sem birtast í 

bókinni The End. Ragnar Kjartansson. Bókin fylgdi úr hlaði framlagi Íslands til 

Feneyjatvíæringsins (2009). Þeir listfræðingar, sem vitnað er til, eru: Christian Schoen 

ritstjóri sýningarskrár, Markús Þór Andrésson og Dorothée Kirch sýningarstjórar, 

Adam Budak og Caroline Corbetta. Að þeirra mati bera gjörningar Ragnars með sér 

skírskotun til menningarmynda innan hins listfræðilega og hér er sérstaklega nefnd 

stefna rómantíkur. Að mati Adams Budaks er Ragnar mjög fundvís á sviðsmyndir innan 

gjörninga sinna og virðist sem Ragnar komi þeim þar fyrir í þeim tilgangi að skapa 

samræðu um álitamál og stöðu innan menningar í samtíma okkar. Verkið Guð (2007) 

ber svipmót skemmtiatriðis á tímum eftirstríðsáranna. Stillt er upp til 

hljómlistarflutnings en er hér lesið eins og listamaðurinn fáist meðvitað við tilvísun til 

trúar því söng-texti gjörningsins: „Sorgin sigrar hamingjuna“ gæti vísað til 

ritningargreinar og þar tiltekin dæmi um sæluboð Fjallræðunnar eða vísað í myndheim 

Opinberunarbókarinnar. Þannig lesið er farið með umfjöllun ritningargreina mjúkum 

höndum hvað varðar viðfangsefni trúarinnar. En þversögn textans vekur athygli. Hér er 

fundin samsvörun við kenningu James Elkins þar sem hann lýsir dæmum um gagnrýna 

mynd. Sambandi trúar/listar er hér komið fyrir innan þess tímabils eftirstríðsáranna að 

markaðsvæðing hins vestræna heims jókst til muna. En gjörningnum mætti koma fyrir 

með hliðsjón af svonefndri útrás innan íslensks samfélags á þeim tíma sem verkið var 

unnið (2007) þegar tími markaðsvæðingar samtímans var í hámarki. Verkið, sem/ef 

(hér) er fundinn staður innan ritningargreina, er talið vera á siðrænum slóðum. 

Þversögn er með texta og umgjörð. Þversagnir Ragnars innan gjörninga vekja athygli á 

viðfangsefni þeirra. Gjörningar Ragnars eru margátta í tilvísunum svo sem til 

menningartímabila en tenging við ritninguna hvikul túlkun. Þó að gjarnan megi álykta 

af texta gjörningsins um tiltekna staðsetningu er erfitt fullyrða nokkuð í þá veru. 

 

Gjörningurinn og myndbandsverkið Endirinn –Klettafjöllin (2009) hefur mjög breiða 

skírskotun til ólíkra menningarskeiða. Verkið er staðbundið Feneyjum og ber vegna 

staðhátta og sviðsmyndar með sér tilvísun í málarahefð endurreisnar. Sviðsmyndin felur 

einnig í sér hrörnun menningarminja í framrás tímans og menningarásýnd sem lesa má í 

þá staðhætti í dag. Hinu háleita í viðfangi Klettafjallanna bregður fyrir í baksýn á skjá í 

leik tónlistarmyndbands. Tímabil rómantíkur í fjallasýn náttúrunnar er nú gefið til 

kynna innan tæknilegra möguleika stafrænnar upptöku í tónlistarmyndbandi. 

Gjörningur í formi bréfaskipta ítrekar þá mynd – og ekki síst hlutverkaleikur Ragnars 

þar sem hann leikur eigið hlutverk sem listamaður í vinnustofunni. Veruleika í 

uppsetningu verksins er komið fyrir – inn í annan stað og viðfang listamannsins, þar 

með skírskotun til viðfangs hans, þar sem hann málar hann (og þar er líking með orðum 

Ragnars sjálfs sem liggur til grundvallar) – má lesa langt út fyrir þau mörk sem hér hafa 

verið nefnd. Allri sviðsmyndinni, með tilvísun til menningartímabila, málarahefðar, 

stöðu mannsmyndar í heimsmyndinni, er komið fyrir inni í samtímann okkur til 

umþóttunar. Verk hans eru túlkuð á þann veg að hann fáist við trúarlegar tilvísanir 

(líking í orðum hans sjálfs) jafnframt hinum sögulegu og setji fram í 

menningarásýndinni innan samtíma okkar. Á sama tíma er til umfjöllunar hið 

dýnamíska háleita. (Tilvitnun er í hið forskilvitlega sjónarhorn Kants). En samtímis 

gæti ólæsileiki þeirrar myndar í samtíma okkar verið gefinn til kynna. Hér er samt sem 

áður spurt hvernig túlka beri mynd fjallsins? Leitar listamaðurinn eftir samtali við 

náttúruna í samtímanum.184 

 

(Ef leitað er til fornaldar (eins og Meyer og Verrips gera hér áður) er kenning Platóns 

talin vera baksvið að siðferði Kants. En innan gjörningsins Endirinn – Klettafjöllin  

virðist mér gerðin beinast að reynsluhyggju og dyggðasiðfræði Aristótelesar. Sýndin í 

viðfangsefninu beinist að hinu válega. Það, sem er grunnur í kenningu Aristótelesar um 

dygðir, er tilgangur, viska reynslunnar.185 Mín afstaða til gjörnings Ragnars Endirinn – 

Klettafjöllin er að hann fáist við líkingu við samtímann. Hann vísar til hinna ýmsu 

ásýnda innan menningartímabila: Endurreisnar, með staðháttum innan Palazzo Michael, 

til rómantíska tímabilsins með tilvitnun í hlutverk listamannsins og kallar fram mynd þá 

sem Schiller setti fram um ímyndunarafl, frelsi og leik listamannsins. Ragnar vinnur 

með tilvísun til trúarinnar á gagnrýninn hátt. Hann gefur viðfangsefni sitt til kynna í 

óljósri athugasemd að loknum gjörningi. Þá athugasemd má túlka sem hann vinni alla 

daga Feneyjatvíæringsins árið 2009 að gerð (Krists)-mynda, ein mynd á dag inn í 

samtíma okkar fjöldanum til umþóttunar. Hér er samtímis minnt á að lestur í myndverk 

listamannsins er hvikull. Hér er gjörningurinn lesinn með hliðsjón af veru mannsins 

innan heimsins í dag. Reynslan er mikilvæg. En í/með birtingu fjallgarðsins er spurn 

um (mögulega) sleginn tón).186 

 

Gjörningurinn Ég og móðir min (2000, 2005, 2010) er myndbands-portrett. Verkinu 

gæti verið komið fyrir innan trúar/listar eins og greina megi hér gjörning í anda 

uppeldis í anda dyggðasiðfræði.187 – Vatn er tákn en líkamleiki vatnsins er ítrekaður. 

Viðfangsefnið portrett er tilvísun í hefð sérstaklega með í huga myndir Maríu með 

soninn. Ragnar lýsir möguleikum myndbandsins sem getur skapað nálægð: „The 

closeness of the saliva and the ticking clock.“ Sviðsmyndin er myndatakan sjálf innan 

                                                 
184 Hér er á ný tilvitnun í Emily Brady í grein hennar: „Hið háleita og fagurfræði samtímans“, s. 42. Hún 

vísar til heimspekingsins Jean-François Lyotards. Sjá Brady: „Þegar kemur að náttúrunni getum við 
tekið saman hugmyndir Lyotards og túlkað hið háleita sem eitthvað yfirgnæfandi, sjálf mannsins tapar 
stöðu sinni í kjölfar þeirrar náttúrutilfinningar, að mannleg skynsemi nái ekki að tileinka sér náttúruna. 
Fjallstindurinn er fyrirbæri sem gefur til kynna að það sé eitthvað meira en bara fyrirbæri.“ 

185 Porter, s. 97- 98. 
186 Lyotard, s. 1135. Lyotard nefnir að Kant vísi til lögmálsins: um að myndgera ekki (Exodus). Lyotard 

segir: „... litlu er hér við að bæta um fagurfræðilegan ramma málverksins af hinni súblímu mynd.“  
187 Svavar Hrafn Svavarsson, „Skýringar við Siðfræði Níkomakkosar“, í Aristóteles, Siðfræði 

Níkomakkosar, þýð. Svavar Hrafn Svavarsson, ritstj. Þorsteinn Hilmarsson. Ritröðin Lærdómsrit 
(Reykjavík: Hið íslenska bókmenntafélag, 1995), s. 123. Kenning Aristótelesar er ákveðin 
uppeldisfræði. Breytnin er lærdómur. Góð fyrirmynd er forsendan.  

fjölskyldumynda heimilis móðurinnar. Mynd móður og sonar ber með sér áru: 

Madonna – Pieta. 

 

Leikurinn, í anda Schillers um listamanninn, er undirstaða framsetningar allra gjörninga 

Ragnars Kjartanssonar. Þar eru tengsl tilfinningareynslu fagurfræðinnar og tengsl 

skynheims og heims skynsemi gerð möguleg og læsileg og bent á nauðsyn þess leiks í 

menningarmynd samtímans í þeim tilgangi að hafa rödd og ná með því áheyrn. Hér 

áður hefur verið minnst á hvernig Ragnar nær athygli með þversögnum í leik og 

myndrænni framsetningu efnis. Einnig hefur verið tiltekið annað einkenni sem er 

endurtekningin innan leiksins og áhrifamáttur hennar. Þessi einkenni eru sameiginleg 

öllum gjörningum listamannsins sem hér er fjallað um. En þessi einkenni, sérstaklega 

hlutverk endurtekningarinnar, er það sem vekur athygli. Það á einkum við um 

myndbandsgjörninga þar sem endurtekningin er framin í leiknum sjálfum, án þess að 

nýta möguleika tækninnar til framlengingar innan þess tíma sem gjörningurinn stendur 

yfir. Möguleikar samtímalistar í miðlun innan tækni hins stafræna eru gefnir til kynna 

hjá Boris Groys og bendir hann ítrekað á dæmi þess í umræðu málþingsins. Gregg 

Bordowitz spyr um hið sálræna og mynd heimsins í viðfangsefni listamannsins: Vekur 

listin áhuga á heiminum? Tekur listin siðferðilega afstöðu? Freud viðurkenndi 

siðferðilegan þátt trúarbragða þrátt fyrir vantrú á mótun kennisetninga hennar.188  

 

Hér hefur verið leitað til umræðu fræðimanna um birtingarhætti trúar/listar innan 

samtímalistar. Umfjöllun þeirra fræða hefur verið tengd við þrjú verk Ragnars 

Kjartanssonar í því skyni að finna þar samsvörun, hvort lesa megi tengingu trúar/listar 

innan gjörninga hans. Hér hafa verið nefndir hugsanlegir möguleikar í þá veru að trú og 

list birtist en með ólíkum hætti í hverju verki fyrir sig. Innan gjörninganna hefur 

umfjöllunarefnið einnig verið tengt hinni siðferðilegu sýn. Ragnar vinnur innan þeirrar 

hliðar myndlistar sem James Elkins telur til gagnrýnnar póstmódernískrar sýndar. Sú 

mynd er hin sama og Jeremy Biles guðfræðingur lýsir á þann hátt að listamaðurinn 

smygli meðvitað hinu trúarlega inn í verk sín í því skyni að gera þau ókunnugleg, 

jafnvel nálgist hið óhugnanlega „das unheimliche“ og höfði á þann hátt til athygli. 

Þversagnir birtast og eru ítrekaðar með endurtekningu innan myndarinnar. Hins vegar 

væri unnt að telja raðgjörning hans Ég og móðir mín til þeirrar gerðar sem Biles nefnir, 

                                                 
188 Sigurjón Björnsson, „Inngangur“, í Sigmund Freud, Undir oki siðmenningar, þýð. Sigurjón Björnsson 

(Reykjavík: Hið íslenska bókmenntafélag, 1997), s. 9. 

með skírskotun til greiningar Mircea Eliades: til trúar í dulargervi. Eliade segir: „En 

samtímis eru vandamál hvað varðar „uppruna“ myndarinnar og „sannrar túlkunar 

hennar (myndarinnar) sem túlkunar“ ímyndana afar vandmeðfarin. „Ímynd 

móðurinnar“ (ekki þessarar sérstöku móður) getur aldrei fullyrt neitt - nema um þá 

tilteknu mynd sem hér er sýnd,“ – [en sú mynd er þversögnin]. Eliade: „ [...] heldur er 

móðirin þrá eftir hinu horfna og margir hlutir gerast samtímis, það er þrá þess að 

komast aftur að, þröngva sér á nýjan leik í „neistann“ („the bliss of living Matter“) öllu 

því sem er „ómótað“ og enn opið fyrir öllu hugsanlega ókomnu í framvindunni, hinu 

heimsfræðilega –[heimsmynduninni], mannfræðilega og svo framvegis.“„ [...]  

„Ímyndir“ eru í sjálfu sér margræðar.“189 

 

Eliade gæti hér einnig verið að vísa til smyglunarinnar – þar sem hinu trúarlega og 

listræna er komið fyrir hlið við hlið. Síðan má ítreka að það sem hér er lesið úr 

merkingu „trip-tych“ Ragnars, heimsmyndar í framsetningu Endirinn – Klettafjöllin, 

maðurinn í heiminum og síðan upprunamyndin sem táknrænt liggur að baki er síður en 

svo staðfest. Gjörningar Ragnars eru barmafullir af hinu óútreiknanlega. Hann nýtir sér 

alla miðla sem mögulegt er að nýta til birtingar og í framsetningunni bætir hann við 

bæði tónlist og leik. Myndlist hans felur í sér víðfeðmt viðfang svo að umtalsvert er. 

Það, sem hér hefur verið minnst á, þarf ekki að standast eða teljast rétt niðurstaða. 

Spurning er á hvern hátt áhorfandi bregst við því sem listamaðurinn vinnur með, sér í 

lagi í því dæmi sem hér um ræðir, að valin eru þrjú verk listamannsins og þau sett fram 

með tiltekna umræðu og viðmið innan trúar/listar (siðferðis/menningar) í huga. Hvernig 

meðtekur áhorfandi það sem þar er fjallað um? Eins og áður er nefnt er myndgerð af 

heilagri frásögn ekki jafngild því sem þar er vísað til, ekki er gerlegt að mynda 

trúarlegan sannleika úr tilvísun til myndlistarverka. Ef til vill má nefna möguleikann á 

að gefa til kynna. Alvarleg afstaða fræðimanna til þess á hvern hátt trú birtist í listinni 

og leit þeirra að því siðferðilega, sem í henni felst, virðist einnig vera í mótsögn við 

verk Ragnars Kjartanssonar. En leit að samsvörun með verkum hans og fræðigreinum, 

sem hér er vitnað til, bregður ljósi á hátt kaldhæðni og bendir til þess harmræna. 

Hugmyndaflug og leikræn tilbrigði eru ekki aðeins léttur leikur, heldur er þversögnum 

teflt fram innan þeirra og í þeim gefinn kostur á að íhuga myrkari svið í tilveru 

                                                 
189 Eliade, s. 15. Eliade: „ ... whereas, if we take account of the fact that what is in question is the Image 

of the Mother, this desire means many things at once, for it is the desire to re-enter into the bliss of 
living Matter that is still „unformed“, with all its possible lines of development, cosmological, 
anthropological, etc.“ [...] „Images“ by their very structure are multivalent.“ 



 59

mannsins innan heimsmyndar nútímans. Verk Ragnars eru tilfinningalegs eðlis. Þau 

vekja íhugun. Myndlist hans er margátta, ekki aðeins formræn í meðferð hefðbundinnar 

framsetningar í málverki og teikningum, heldur einnig með leikrænum tilbrigðum og 

möguleikum miðlunar í samtímanum (s.s. innsetningar eða gjörningar eða staður og 

stund sambærilegar fréttamyndum). Myndlist Ragnars Kjartanssonar vekur 

hugrenningatengsl við samfélagið. Þar er ekki að finna neina tiltekna niðurstöðu. Verk 

hans fela í sér vísbendingar. Í þverstæðum og endurtekningum og með flugi 

ímyndunaraflsins styðst Ragnar ekki við raunveruna heldur bætir við – skapar 

veruleikann og vekur viðbrögð – án þess að beina áhorfanda í tiltekna átt. Með líkingu 

við leikhús í sviðsmyndum, hlutverkum, þversögnum, hvörfum og kenndum og söng er 

gefið til kynna skáldlegt svið myndlistarinnar. Hann leikur sér á mörkum hins 

ókunnuglega, kynlega, óhugnanlega og hins þekkta vitsmunalega og vekur með því 

hugboð. Hlutverk listarinnar í anda Schillers, sem miðlun í leik milli heims skynjunar 

og skynsemi, er sýnilegt í verkum Ragnars Kjartanssonar. Í gjörningum er söguþráður 

samofinn endurtekningu andartaksins og samtímis ýtt að ystu mörkum þess sem 

mögulegt er bæði í gerð og áhorfi leiksins. Schiller nefnir í einu bréfa sinna 

„innihaldsríkan óendanleika“190 fagurfræðilegt ástand sem samsvarar kenningu hans um 

leikinn í þremur atriðum: Í fyrsta lagi virðist maðurinn í fagurfræðilegu ástandi innan 

leiksins engum takmörkunum háður; fagurfræðilegt ástand færir honum hugmynd um 

mögulega fullkomnun. Þessi upplifun fegurðar, reynslan gefur manninum fyrirheit um 

heilsteypt líf.191 

 
 
 
 
 
 
 
 
 
 
 
 
 
 
 
 

                                                 
190 Schiller, s. 194.  
191 Sama rit, s. 195. 

